
གཅགི། ངོ་སྤྲོད།


དབུས་བོད་མིའི་སྒྲིག་འཛུགས་སམ་སྔོན་ཆད་བཙན་བྱོལ་བོད་གཞུང་ཞེས་འབོད་པའི་སྒྲིག་འཛུགས་འདི་ཉིད་བཙན་བྱོལ་དུ་བཙུགས་ནས་ད་བར་མི་ལོ་ 
༦༥ འཁོར་བ་ཡིན། དང་ཐོག་འཐུས་མི་ལྷན་ཚོགས་ཀྱི་མཚན་ཐོག་ནས་བྱུང་བའི་བོད་མི་མང་སྤྱི་འཐུས་ལྷན་ཚོགས་བཙུགས་ནས་ཕྱི་ལོ་ ༢༠༢༤ ཟླ་ 
༩ པའི་ཚེས་ ༢ བར་མི་ལོ་ ༦༤ འཁོར་ཡོད། དེ་ལྟ་བུའི་མང་གཙོའི་ཀ་བ་དང་སྒྲིག་འཛུགས་རྣམས་བཙན་བྱོལ་དུ་ད་ལྟའི་གནས་སྟངས་དང་རྩ་
ནས་མི་འདྲ་བའི་གནས་བབ་ཅིག་གི་ཁྲོད་ནས་དཀའ་ཚེགས་ཆེན་པོར་འཛུགས་སྐྱོང་ལེགས་པར་གནང་ཡོད། 


ཕྱི་ལོ་ ༡༩༥༩ ལོར་བོད་ནས་རྒྱ་བལ་འབྲུག་གསུམ་དུ་སྐྱབས་བཅོལ་དུ་འབྱོར་བའི་བོད་མི་ཚོས་ཕྱིར་རང་ཡུལ་དུ་མྱུར་བར་ལོག་ཐུབ་པའི་རེ་བ་ཞིག་
སེམས་ལ་བཅངས་ནས་ཡོང་བ་ཡིན་ཞིང་། ཁོང་ཅག་གིས་གཞན་ཡུལ་དུ་གཏན་འཇགས་ཀྱི་རྐང་པ་འཛུགས་ས་ཞིག་བཙལ་རྒྱུའི་བསམ་བློ་མེད་པར་

དུས་རྟག་ཏུ་ཕྱིར་རང་ཡུལ་དུ་ལོག་ཆོག་ཆོག་བྱས་ནས་བསྡད་ཡོད། ལྷག་པར་དུ་རྒྱ་ནག་གི་དཔོན་པོ་དིང་ཞའོ་ཕིང་གིས་“རང་བཙན་མ་ཡིན་པའི་བོད་
དང་འབྲེལ་བའི་གནད་དོན་ཅི་ཞིག་ཡིན་ཡང་གྲོས་མོལ་བྱེད་ཆོག་”ཅེས་བཤད་པས་ཁོང་ཚོའི་སེམས་ནང་དུའང་སྔར་ལས་རེ་བ་ཆེ་བར་བྱུང་ཡོད་མོད། 
འོན་ཀྱང་། སྔོན་དིང་ཞའོ་ཕིང་གི་གྲོས་མོལ་བྱ་འདོད་ཀྱི་རྣམ་འགྱུར་དེ་ནས་དེང་སྐབས་ཞི་ཅིན་ཕིང་གིས་མི་རིགས་རྩ་མེད་གཏོང་བའི་མཁྲེགས་འཛིན་

སྲིད་ཇུས་བར་དུ་རྒྱ་ནག་གཞུང་གི་བོད་ཐོག་ལ་འཛིན་པའི་སྲིད་ཇུས་ལ་འགྱུར་ལྡོག་ཆེན་པོ་ཐེབས་ཡོད། དེང་སྐབས་བོད་མི་ཚོས་གྲོས་མོལ་དང་འདུམ་
སྒྲིག་བྱ་འདོད་ཀྱི་བསམ་བློ་རྩ་ནས་མེད་པའི་རྒྱ་དཔོན་ཞིག་གི་ཁ་གཏད་དུ་ལངས་དགོས་པའི་དུས་ལ་བབས་ཡོད། 


ཕྱི་ལོ་ ༡༩༥༩ ལོ་ནས་ལོ་རབས་དགུ་བཅུའི་ནང་བར་དུ་བོད་མི་རྣམས་གཞིས་བཞུགས་བོད་མིའི་སྤྱི་ཚོགས་དང་བྱེས་འབྱོར་བོད་མིའི་སྤྱི་ཚོགས་
བཅས་མི་སྡེའི་སྤྱི་ཚོགས་ཆེན་པོ་གཉིས་སུ་གྱེས་པའི་ནང་དུ་གྲངས་འབོར་མང་ཤོས་བོད་དུ་གནས་ཤིང་བཙན་བྱོལ་བ་ཉུང་གྲས་ཤིག་ལྷོ་ཨེ་ཤི་ཡའི་

མངའ་ཁུལ་རྒྱ་བལ་འབྲུག་གསུམ་དུ་གནས་སྡོད་བྱས་ཡོད། ཡིན་ན་ཡང་། དུས་རབས་ཉི་ཤུ་རྩ་གཅིག་པ་འདིའི་ནང་དུ་བོད་མིའི་སྤྱི་ཚོགས་གསར་པ་
ཞིག་ནུབ་ཕྱོགས་གཙོས་པའི་འཛམ་གླིང་རྒྱལ་ཁབ་ཉི་ཤུ་ལྷག་གི་ནང་དུ་རྒྱར་བསྐྱེད་མྱུར་པོ་བྱུང་ནས་དེང་གི་ཆར་ཁ་འཐོར་སྤྱི་ཚོགས་དེའི་ནང་གི་བོད་

མིའི་གྲངས་འབོར་རྒྱ་བལ་འབྲུག་གྱི་བཙན་བྱོལ་བོད་མིའི་གྲངས་འབོར་དང་ཕལ་ཆེར་མཉམ་པར་གྱུར་ཡོད། 


ཕྱི་ལོ་ ༢༠༡༡ ལོ་ནས་བཟུང་༧གོང་ས་མཆོག་གིས་ཆབ་སྲིད་ཀྱི་ཐུགས་འགན་ཡོངས་རྫོགས་རྩིས་སྤྲོད་མཛད་ནས་མི་ལོ་ ༣༦༩ ཙམ་གྱི་ལོ་རྒྱུས་ལྡན་
པའི་དགའ་ལྡན་ཕོ་བྲང་གི་ཆོས་སྲིད་གཉིས་ཀྱི་དབུ་ཁྲིད་ཀྱི་ལམ་ལུགས་མཚམས་འཇོག་གནང་བ་དེ་ནི་ལོ་ན་ཕྲ་བའི་བོད་མིའི་མང་གཙོ་ལ་རང་མགོ་

རང་ཐོན་བྱེད་དགོས་པའི་ཚོད་རྒྱུགས་ཆེན་པོ་ཞིག་ཡིན། ༧གོང་ས་མཆོག་གི་མ་འོངས་ཡང་སྲིད་ཀྱི་གནད་དོན་ཐད་ད་ལྟ་ནས་ཕྱོགས་ཐམས་ཅད་ཀྱིས་
དོ་སྣང་བྱ་འགོ་བརྩམས་ཡོད་ཅིང་ལྷག་པར་དུ་མགོན་པོ་གང་ཉིད་དགུང་གྲངས་དགུ་བཅུར་ཕེབས་ལ་ཉེ་བའི་མཚམས་འདིར་ཀུན་གྱིས་སྔར་ལྷག་དོ་

སྣང་བྱེད་བཞིན་ཡོད། 


འདས་པའི་ལོ་ངོ་བཅུ་ཕྲག་དྲུག་ལྷག་གི་རིང་ཕྱི་ནང་གཉིས་ཀའི་གནས་བབ་ཕྱོགས་ཡོངས་ནས་འགྱུར་ལྡོག་ཆེན་པོ་ཐེབས་ཡོད་ན་ཡང་། བོད་མིའི་སྒྲིག་
འཛུགས་ལ་དུས་དང་འཚམ་པའི་དགོས་ངེས་ཀྱི་བཅོས་སྒྱུར་གང་ཡང་བཏང་ཐུབ་མེད། བཅོས་སྒྱུར་ཕྲན་བུ་ཞིག་བྱུང་ཡོད་ཀྱང་ད་ལྟའི་གནས་བབ་ལ་

གདོང་ལེན་ཐུབ་པ་ཞིག་དང་གོ་སྐབས་འཇུ་ཐུབ་པ་ཞིག་ཡོང་བར་དེ་ཙམ་གྱིས་རྩ་ནས་འདང་མེད། བོད་ནང་གི་གནས་སྟངས་ལོ་རེ་ནས་ལོ་རེར་ཛ་
དྲག་ཇེ་ཆེར་འགྱུར་བཞིན་ཡོད་ཀྱང་བོད་མིའི་སྒྲིག་འཛུགས་ཀྱིས་ད་དུང་མུ་མཐུད་བཙན་བྱོལ་སྤྱི་ཚོགས་ལ་འཛིན་སྐྱོང་དང་རྨང་གཞིའི་ཞབས་ཞུ་བསྒྲུབ་

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།4



རྒྱུར་གཙོ་བོ་ཤུགས་སྣོན་རྒྱག་བཞིན་ཡོད། མ་ཟད་རྒྱ་བལ་འབྲུག་གསུམ་གྱི་བོད་མི་ཕྱེད་ཀ་ཙམ་ནུབ་ཕྱོགས་སུ་སྤོས་ཟིན་ནའང་བོད་མིའི་སྒྲིག་འཛུགས་
དང་། བོད་མིའི་ཚོགས་སྡེ་གཞན་དག་ཕལ་མོ་ཆེས་ད་དུང་མུ་མཐུད་རྒྱ་བལ་འབྲུག་གསུམ་ཁོ་ན་གཙིགས་སུ་བཟུང་ནས་ལས་དོན་སྒྲུབ་བཞིན་ཡོད་པས་
ནུབ་ཕྱོགས་སུ་སྐྱེས་ཤིང་འཚར་ལོངས་འབྱུང་བཞིན་པའི་བོད་མི་མི་རབས་གསར་པ་ཚོ་རང་བཞིན་གྱིས་སྒྲིག་འཛུགས་དང་བར་ཐག་རིང་པོར་འགྱུར་

བཞིན་ཡོད། ༧གོང་ས་མཆོག་གི་མ་འོངས་ཡང་སྲིད་དང་འབྲེལ་བའི་གནད་དོན་ཐད་ནས་བོད་མིའི་སྒྲིག་འཛུགས་ཀྱིས་གཞན་གྱིས་ཅི་ཟེར་ལ་ཉན་ནས་
ལན་འདེབས་བྱ་རྒྱུར་སྒུག་འདུག་པ་ལྟ་བུར་སྣང་། 


གློག་ཀླད་ཀྱི་དཔེ་རུ་བཀོད་ནས་བཤད་ན་བཙན་བྱོལ་བོད་མིའི་སྒྲིག་འཛུགས་དང་མང་གཙོ། འཛིན་སྐྱོང་བཅས་ཀྱི་ཕྱིའི་འཕྲུལ་ཆས་(hardware) 

དང་ནང་གི་མཉེན་ཆས་(software) གཉིས་ཀར་དུས་དང་འཚམ་པའི་གསར་སྣོན་ནམ་བཅོས་སྒྱུར་དགོས་པ་ཤིན་ཏུ་གལ་ཆེན་དུ་གྱུར་ཡོད། བོད་
མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ་ཞེས་པའི་སྙན་ཐོ་འདིས་བཙན་བྱོལ་སྤྱི་ཚོགས་ཀྱི་འགྱུར་ལྡོག་ཆེ་ཁག་དང་གནད་

དོན་ཁག་གསལ་སྟོན་བྱས་ཡོད་ལ། སུད་སི་རྒྱལ་ཁབ་ཀྱི་སྣ་འདུས་འཛིན་སྐྱོང་ལམ་ལུགས་ནས་ལེགས་ཆ་བླངས་ཏེ་དུས་དང་འཚམ་པའི་སྒྲིག་འཛུགས་

གསར་པ་2.0 ཞིག་འཛུགས་ཐབས་ཀྱི་བསམ་འཆར་བཏོན་ནས་བོད་མིའི་འཐབ་རྩོད་དང་མང་གཙོ། འཛིན་སྐྱོང་བཅས་ཀྱི་ནུས་པ་ཚགས་ཚུད་

གཏོང་སླད་དུ་རང་རེའི་སྤྱི་ཚོགས་ཁྲོད་དོ་སྣང་དང་བགྲོ་གླེང་ཤུགས་ཆེར་སྤེལ་རྒྱུའི་དམིགས་ཡུལ་བཅངས་ཡོད། 


གཉིས། སངས་རྒྱས་ཀྱི་དབུ་ལ་རྡོག་རྒྱག་གཞུས་པ།


སྐུ་ཞབས་མར་ཊིན་སི་ཁོར་སེ་སེའི་ Martin Scorsese གློག་བརྙན་“སྐུ་མདུན་”གྱི་ནང་དུ་༧གོང་ས་ཏཱ་ལའི་བླ་མ་སྐུ་ཕྲེང་བཅུ་བཞི་པ་མཆོག་
གིས་ཁོང་ཉིད་བོད་ནས་བྲོས་བྱོལ་དུ་ཕེབས་དགོས་པའི་གནས་སྟངས་ལ་བློ་ཕམ་གནང་ཞིང་། ཁོང་གིས་རྒྱལ་ཡུམ་ཆེན་མོ་དང་ལྷན་དུ་བཀའ་མོལ་
གནང་བའི་ནང་དུ་བོད་ལ་ལེགས་བཅོས་གཏོང་རྒྱུའི་གོ་སྐབས་ཤོར་བར་ཐུགས་ཕམ་གནང་བཞིན་"བོད་དེ་ནམ་ཡང་རྒྱ་ནག་གི་ཆ་ཤས་མིན། ང་ཚོ་མི་
རིགས་མི་འདྲ་བ་ཞིག་དང་། རིག་གཞུང་ཡང་མི་འདྲ་ཞིག་ཡོད། ང་ཚོས་རང་ཉིད་ལ་ལེགས་བཅོས་དགོས་པ་ཤེས་ཀྱི་ཡོད། དགོས་ངེས་ཀྱི་ལེགས་
བཅས་གཏོང་བར་གཞན་གྱིས་རོགས་མི་དགོས་པར་ང་ཚོ་རང་ངོས་ནས་སྒྲུབ་ཐུབ་ལ་བསྒྲུབ་རྒྱུའི་གྲ་སྒྲིག་ཨང་གསར་ཡོད།"ཅེས་བཀོད་ཡོད།  
1

དགུང་ལོ་ ༢༣ ཡིན་པའི་བོད་ཀྱི་ཆོས་སྲིད་གཉིས་ཀྱི་དབུ་ཁྲིད་ཁོང་གིས་ལེགས་བཅོས་ཀྱི་དགོངས་པ་རྒྱ་ཆེར་ཐུགས་ལ་བཅངས་ནས་རྒྱ་གར་དུ་བཙན་
བྱོལ་ཕེབས་དགོས་བྱུང་། སྐབས་དེར་ཁོང་ཉིད་སྐུ་ན་ཕྲ་ཡང་རྒྱ་དམར་གྱིས་བོད་བཙན་བཟུང་བྱས་པར་བོད་དོན་འཐབ་རྩོད་གནང་རྒྱུ་དང་། བོད་མི་
སྐྱབས་བཅོལ་བ་ཁྲི་བརྒྱད་ཙམ་གྱི་བདེ་དོན་ལ་གཟིགས་སྐྱོང་གནང་རྒྱུ་བཅས་རི་རབ་ལས་ལྕི་བའི་འོས་འགན་ཆེན་པོ་གཉིས་ཕྲག་ཏུ་བཞེས་དགོས་

བྱུང་བ་མ་ཟད། ཧི་མ་ལ་ཡ་བརྒལ་ནས་རིམ་གྱིས་འབྱོར་བཞིན་པའི་བོད་མི་སྟོང་ཕྲག་མང་པོར་གཟིགས་སྐྱོང་གནང་རྒྱུའི་ཐུགས་འགན་ཕྲག་ཏུ་བབས། 
ཕྱི་ལོ་ ༡༩༥༩ ཟླ་ ༦ ཚེས་ ༢༠ ཉིན་མ་སུ་རིར་གསར་འགོད་གསལ་བསྒྲགས་ཤིག་གི་སྐབས་སུ་༧གོང་ས་ཏཱ་ལའི་བླ་མ་མཆོག་གིས་གསུང་དོན། 
“ངས་ནན་བཤད་ཞུ་རྒྱུ་ཞིག་ལ་ང་དང་ངའི་གཞུང་གིས་བོད་ཀྱི་སྤྱི་ཚོགས་དང་། དཔལ་འབྱོར། ཆབ་སྲིད་ཀྱི་ལམ་ལུགས་ཐད་དགོས་ངེས་པའི་ལེགས་

བཅོས་ཁག་ལ་དུས་ནམ་ཡང་དགག་པ་ཞུ་མ་མྱོང་། དེ་ལས་ལྡོག་སྟེ་འདས་པའི་ལོ་ངོ་དགུ་ཙམ་གྱི་རིང་ལེགས་བཅོས་ཀྱི་རྣམ་གྲངས་ཁ་ཤས་ཤིག་བཏོན་
ཡོད། དེ་དག་ལ་དམངས་ཚོགས་ཀྱི་དགའ་བསུ་ཆེན་པོ་ཐོབ་ཀྱང་ག་དུས་ཡིན་ནའང་རྒྱ་མི་ཚོས་འགོག་ཐབས་བྱས་སོང་།”ཞེས་གསུངས་ཡོད།  
2

༧གོང་ས་མཆོག་གིས་གསུང་བ་བཞིན་རྒྱ་མིས་བོད་དུ་ལེགས་བཅོས་སྤེལ་བར་དེ་ལྟར་འགོག་རྐྱེན་བཟོས་ཡོད། འོན་ཀྱང་། ལེགས་བཅོས་ལ་འགོག་
རྐྱེན་བཟོ་མཁན་ནི་རྒྱ་མི་ཙམ་མིན། རྙིང་ཞེན་མཁྲེགས་འཛིན་ཆེ་བའི་བོད་ཀྱི་མི་དཔོན་བླ་དཔོན་ཚོས་ཀྱང་དགག་པ་བྱས་པས་དེས་བོད་ཀྱི་གནས་བབ་
ལ་གནོད་སྐྱོན་ཚབས་ཆེན་བཏང་བ་མ་ཟད་རིམ་བཞིན་ཉམས་རྒུད་དྲག་པོ་ཐེབས་ཏེ་མཐར་བོད་རྒྱ་ལག་ཏུ་ཤོར་དགོས་ཐུག་པ་བྱུང་ཡོད། མི་དཔོན་བླ་
དཔོན་ཚོའི་ཁྲོད་དུ་དེ་ལྟ་བུའི་རྙིང་ཞེན་མཁྲེགས་འཛིན་གྱི་བསམ་བློ་ཤུགས་ཆེར་ཡོད་པའི་དཔེ་མཚོན་ཆུང་ངུ་ཞིག་ནི་བོད་དུ་རྐང་སྤོལ་བཀག་འགོག་

བྱས་པའི་དོན་རྐྱེན་ལས་ཤེས་ཐུབ། ཕྱི་ལོ་ ༡༩༠༤ ལོར་དབྱིན་ཇི་བས་བོད་དུ་རྐང་སྤོལ་རྩེད་མོ་ཐོག་མར་ངོ་སྤྲོད་བྱས་ཤིང་ཕྱི་ལོ་ ༡༩༣༦ ལོར་དབྱིན་
ཇིའི་དོན་གཅོད་ཀྱིས་ལྷ་སར་རྐང་སྤོལ་རྩེད་འགྲན་ཚོགས་ནས་རིམ་གྱིས་དར་སོ་ཆེན་པོ་བྱུང་། ཡིན་ན་ཡང་། རྙིང་ཞེན་ཆེ་བའི་བོད་ཀྱི་བླ་དཔོན་དག་
གིས་དེ་ཉིད་ཉེན་ཁ་ཞིག་ཏུ་མཐོང་ནས ་ “ཕྱི་ལོ་ ༡༩༤༤ ལོར་རྐང་སྤོལ་རྩེ་བ་ནི་སངས་རྒྱས་ཀྱི་དབུ་ལ་རྡོག་རྒྱག་གཞུ་པ་དང་འདྲ་ཞེས་བཤད་ནས་3

རྒྱལ་ཚབ་ལ་རྐང་སྤོལ་བཀག་བསྡོམས་དགོས་པའི་གནོན་ཤུགས་སྤྲད།”  ཕྱི་ལོ་ ༡༨༩༦ ལོ་གྷི་རི་སིའི་ཨ་ཐེན་ Athens དུ་དབྱར་གྱི་ཨོ་ལིམ་4

ཕིག་རྩེད་འགྲན་གྱི་ཆ་ཤས་སུ་ཐོག་མར་བརྩེས་པའི་རྐང་རྩེད་སྤོ་ལོ་སྐབས་དེ་དུས་ནས་འཛམ་གླིང་གི་རྩེད་རིགས་གྲགས་ཅན་ཞིག་ཏུ་གྱུར་ཟིན་ཡོད། 


སྔོན་ཆད་༧རྒྱལ་དབང་སྐུ་ཕྲེང་བཅུ་གསུམ་པ་ཆེན་པོ་མཆོག་དང་། རྩིས་དཔོན་ལུང་ཤར། ཚ་རོང་ཟླ་བཟང་དགྲ་འདུལ། འབའ་པ་ཕུན་ཚོགས་དབང་
རྒྱལ། སྤང་མདའ་ཚང་རབ་དགའ། དགེ་འདུན་ཆོས་འཕེལ་སོགས་རླབས་ཆེན་གྱི་སྐྱེ་བོ་མང་དག་ཅིག་གིས་བོད་དུ་བཅོས་སྒྱུར་དགོས་གལ་ཆེ་བར་
གཟིགས་ཡོད། ཁོང་རྣམ་པ་ལྟ་བུའི་ལྟ་བ་ཐ་དད་འཛིན་མཁན་དང་ཕྱི་རྒྱལ་དུ་བསྐྱོད་ནས་ཕྱིའི་འཛམ་གླིང་དང་འབྲེལ་བ་བྱུང་བའི་ཉམས་མྱོང་ལྡན་
མཁན་གྱི་བོད་མི་དེ་དག་གིས་བོད་ཀྱི་སྤྱི་ཚོགས་དང་ཆབ་སྲིད་ལམ་ལུགས་ལ་དུས་དང་འཚམ་པའི་བཅོས་སྒྱུར་་གཏོང་འདོད་ཆེན་པོ་གནང་ཡོད། ཁོང་
རྣམས་མི་གྲངས་ཀྱི་ཆ་ནས་ཉུང་ངུ་ཙམ་ལས་མེད་ཀྱང་ཤུགས་རྐྱེན་ཆེན་པོ་ཡོད་མཁན་ཤ་སྟག་ཡིན། འོན་ཀྱང་། སྟབས་མ་ལེགས་པ་ཞིག་ལ་ཁོང་ཚོའི་
བཅོས་སྒྱུར་གྱི་བསམ་བློར་བོད་མིའི་ནང་ཁུལ་ནས་འགོག་རྐྱེན་ཆེན་པོ་སྤྲད་པ་མ་ཟད་ལུང་ཤར་ལྟ་བུར་མཚོན་ན་བཅོས་སྒྱུར་གྱི་འབད་བརྩོན་ལ་

བརྟེན་ནས་བཙོན་འཇུག་དང་མནར་གཅོད་ཚབས་ཆེན་མྱངས་དགོས་ཐུག་ཡོད། 


 A.A. Shiromany.  (Ed.). The Spirit of Tibet, Universal Heritage: Selected Speeches and Writings of HH the Dalai Lama 2

XIV. New Delhi. Allied Publishers. 1995.

 Taktra Rimpoche served as the Regent of Tibet from 1941-1950.3

 McKay, Alex. “Kicking the Buddha’s Head”: India, Tibet and Footballing Colonialism. Soccer & Society, 2(2), 89–104. 4

2001. https://doi.org/10.1080/714004839

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།6

གསུམ། རྐྱེན་ངན་གྲོགས་ཤར། 


༧གོང་ས་མཆོག་བཙན་བྱོལ་དུ་ཕེབས་དགོས་ཐུག་རྗེས་སྔ་མོ་ནས་ཐུགས་དགོངས་སུ་མངའ་བ་བཞིན་བཙན་བྱོལ་ནང་དུ་སྤྱི་ཚོགས་བཅོས་སྒྱུར་དང་
མང་གཙོའི་ལམ་སྲོལ་གསར་གཏོད་གནང་ཞིང་དེའི་ཤུགས་རྐྱེན་བོད་ནང་དུའང་རིམ་གྱིས་སྤེལ་ཐུབ་པར་གྱུར་བས་ཕྱོགས་གཅིག་ནས་བལྟས་ན་དེ་ནི་

རྐྱེན་ངན་གྲོགས་སུ་ཤར་བ་ཞིག་ཡིན། ཁོང་གིས་"རང་རེའི་སྲོལ་རྒྱུན་དང་དེང་རབས་ཀྱི་དགོས་མཁོ་གཉིས་ཀར་འཚམ་པའི་ཆབ་སྲིད་ཀྱི་ལམ་ལུགས་
ཤིག་གཏོད་རྒྱུའི་"དགོངས་བཞེས་མཛད་ཡོད།  ༧གོང་ས་སྐུ་ཕྲེང་བཅུ་བཞི་པ་ཆེན་པོ་མཆོག་ནི་འཛམ་གླིང་ཡོངས་ལ་འཚེ་མེད་ཞི་བདེ་དང་། བྱམས་5

བརྩེ་སྤེལ་མཁན་གྱི་རླབས་ཆེན་མི་སྣ་ཞིག་ཏུ་ངོས་འཛིན་ཞུ་བ་མ་ཟད་ཁོང་གིས་ཕྱི་ལོ་ ༡༩༥༩ ལོའི་ཟླ་ ༤ པའི་ཚེས་ ༢༩ ཉིན་ནས་བཟུང་དབུས་
བོད་མིའི་སྒྲིག་འཛུགས་སམ་སྐབས་དེའི་བཙན་བྱོལ་བོད་གཞུང་བཙུགས་ནས་ཆོད་སེམས་བརྟན་པོས་མང་གཙོ་ལམ་སྲོལ་གྱི་ཕྱོགས་ལ་ཁྲིད་གནང་

མཛད་པས་ཁོང་ཉིད་ནི་མང་གཙོའི་ལམ་སྲོལ་ལ་ཐུགས་ཞེན་ཟབ་མོ་གནང་མཁན་ཞིག་ཡིན་པའང་བརྗེད་མི་སྲིད། བོད་མི་ཚོས་རང་རེའི་མང་གཙོ་ནི་

“༧གོང་ས་མཆོག་གིས་གསོལ་རས་བསྩལ་བ་ཞིག་ཡིན་པར་ངོས་འཛིན་ཞུ་བཞིན་ཡོད།” 


མི་འབོར་ཐེར་འབུམ་བཅུ་བཞི་ཙམ་བཙན་དབང་འོག་གནས་པའི་རྒྱ་ནག་གི་གཅིག་སྡུད་དབང་འཛིན་ལམ་ལུགས་དང་མི་འདྲ་བར་བཙན་བྱོལ་དུ་
བཞུགས་པའི་བོད་མི་ཚོས་༧གོང་ས་མཆོག་གི་དབུ་ཁྲིད་འོག་མང་གཙོའི་ལམ་ལུགས་ཤིག་གསར་གཏོད་ཐུབ་པ་བྱུང་ཡོད་ཅིང་དེས་མང་གཙོའི་སྲིད་

གཞུང་གཞན་ཚོ་དང་འདྲ་བར་ཕྱི་ལོ་ ༡༩༩༡ ལོར་གཏན་འབེབས་བྱས་པའི་བཙན་བྱོལ་བོད་མིའི་བཅའ་ཁྲིམས་ཀྱི་ལམ་སྟོན་ལྟར་ལས་དོན་སྒྲུབ་

བཞིན་ཡོད། བཅའ་ཁྲིམས་དེ་ཉིད་ལ་བསྐྱར་བཅོས་ཐེངས་འགའ་བྱས་ཤིང་བསྐྱར་བཅོས་གནད་འགག་ཆེ་ཤོས་ནི་ཕྱི་ལོ་ ༢༠༡༡ ལོར་༧གོང་ས་མཆོག་
གིས་ཆབ་སྲིད་ཀྱི་སྐུ་དབང་འོས་འདེམས་བྱས་པའི་འགོ་ཁྲིད་ལ་རྩིས་སྤྲོད་གནང་རྗེས་བྱུང་ཡོད།  བཅའ་ཁྲིམས་ཀྱིས་བཙན་བྱོལ་བོད་མིའི་མང་གཙོའི་6

ཀ་བ་གསུམ་སྟེ། འཛིན་སྐྱོང་བཀའ་ཤག་དང་། ཁྲིམས་བཟོ་ལྷན་ཚོགས། ཁྲིམས་ལུགས་དབང་འཛིན་ནམ་ཁྲིམས་ཞིབ་ཁང་བཅས་སུ་དབང་ཆ་བགོ་

འགྲེམས་བྱས་ཡོད་ཅིང་ཀ་བ་གསུམ་པོའི་བར་ལྗིད་སྙོམ་སྟངས་འཛིན་དགོས་པ་བཟོས་ཡོད། སྒྲིག་འཛུགས་ཀྱི་སྒྲོམ་གཞི་ཡོངས་རྫོགས་བོད་ནང་གི་བོད་
མི་རྣམས་ལྟེ་བར་བཞག་སྟེ། བོད་ཆོལ་ཁ་གསུམ་(དབུས་གཙང་། མདོ་སྟོད། མདོ་སྨད་)དང་བོད་བརྒྱུད་ནང་བསྟན་གྱི་ཆོས་བརྒྱུད་ལྔ་(དགེ་ལུགས། 
ས་སྐྱ། བཀའ་བརྒྱུད། རྙིང་མ། བོན་)བཅས་ལ་གྲོས་ཚོགས་ནང་དུ་འདྲ་མཉམ་གྱིས་སྐུ་ཚབ་ཡོད་པ་བཟོས་ཡོད། 


དབུས་ཀྱི་སྒྲོམ་གཞི་ལྟར་ས་གནས་སུའང་ཀ་བ་གསུམ་ལྡན་གྱི་ལམ་ལུགས་ལག་བསྟར་བྱས་ནས་ས་གནས་གཞིས་འགོ་ལས་ཁུངས་དང༌། ས་གནས་མི་

མང་འཐུས་ཚོགས། ས་གནས་ཁྲིམས་ཞིབ་ཁང་གསུམ་བཅས་སུ་གྲུབ་ཡོད། དབུས་འོས་བསྡུ་ལྷན་ཁང་གིས་ལོ་ལྔ་རེའི་མཚམས་ནས་སྤྱི་འཐུས་གྲངས་ 
༤༥ དང་སྲིད་སྐྱོང་གི་འོས་བསྡུའི་ཆེད་ཤར་ནུབ་རྒྱལ་ཁབ་མང་པོའི་ས་གནས་ཁག་འདྲ་མིན་ནང་འོས་འཕེན་ས་ཚུགས་བཙུགས་ནས་འོས་བསྡུ་གོ་

སྒྲིག་བྱེད་བཞིན་ཡོད། བོད་མིའི་སྒྲིག་འཛུགས་ཀྱིས་འཛམ་གླིང་གི་གླིང་ཆེན་དྲུག་གི་རྒྱལ་ས་གཙོ་གྲས་ ༡༣ ནང་དོན་གཅོད་ཁང་བཙུགས་ཡོད་ལ་དེ་
དག་གིས་དོན་དངོས་ཐོག་བོད་ཀྱི་གཞུང་ཚབ་ཁང་གི་ལས་འགན་སྒྲུབ་བཞིན་ཡོད། བོད་མི་མང་སྤྱི་འཐུས་ལྷན་ཚོགས་ཀྱིས་ལོ་རེར་གྲོས་ཚོགས་ཐེངས་

གཉིས་རེ་འཚོགས་ཤིང་ལས་རིམ་ཆ་ཚང་ཐད་གཏོང་གི་ལམ་ནས་རྒྱང་སྲིང་ཞུ་བཞིན་ཡོད། ཉེ་ལམ་ཕྱི་ལོ་ ༢༠༢༡ ལོའི་སྲིད་སྤྱི་གཉིས་ཀྱི་མཐའ་མའི་

 Office of HH the 14th Dalai Lama. Buddhism and Democracy. Apr. 1993

dalailama.com/messages/buddhism/buddhism-and-democracy

 Central Tibetan Administration (CTA). Charter of the Tibetans-in-Exile. CTA. 2021. Accessed 1 August 2024.tibet.net/6

wp-content/uploads/2021/04/English-Charter-final.doc.pdf

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།7

འོས་བསྡུ་དེ་རྒྱལ་ཁབ་ ༢༣ ནས་འོས་འཕེན་པ་ཁྱོན་ ༨༣,༠༨༠ ཐོ་འགོད་བྱས་ཤིང་དེའི་ནང་ནས་བོད་མི་ ༦༣,༩༩༡ གྱིས་དངོས་སུ་འོས་ཤོག་
བླུགས་ཡོད། ལོ་དེར་འོས་ཤོག་འཕེན་མཁན་བརྒྱ་ཆ་ ༧༧.༠༢ ཡོད་པ་དེ་ནི་བཙན་བྱོལ་བོད་མིའི་འོས་བསྡུའི་ལོ་རྒྱུས་ནང་མཉམ་ཞུགས་ཚད་མཐོ་

ཤོས་དེ་ཡིན།  7

བཞི། འཛིན་སྐྱོང་བྱེད་དམ་འཐབ་རྩོོོད་བྱེད།


རྒྱ་བལ་འབྲུག་གསུམ་ནང་བཙན་བྱོལ་དུ་འབྱོར་རྗེས་བོད་མིའི་དབུ་ཁྲིད་རྣམས་ལ་རྒྱ་ནག་གི་བཙན་འཛུལ་འགོག་རྒོལ་གནང་རྒྱུ་དང་། ཕྱི་ལོ་ ༢༠༠༨ 
བར་ཉེན་འཕྲང་ཆེ་བའི་ཧི་མ་ལ་ཡའི་རི་རྒྱུད་བརྒལ་ནས་ལོ་རེར་བོད་མི་གྲངས་ ༡༥༠༠ ནས་ ༣༥༠༠ བར་བོད་ནས་བྲོས་བྱོལ་དུ་འབྱོར་ནས་མི་

གྲངས་་ ༡༥༠༠༠༠   ཙམ་ལ་འཕར་བའི་བཙན་བྱོལ་བོད་མི་རྣམས་ཀྱི་བདེ་དོན་ལ་གཟིགས་རྟོགས་དང་ཤེས་ཡོན་མཁོ་སྤྲོད་གནང་རྒྱུའི་འོས་འགན་ཕྲག་
ཏུ་བབས། བོད་ནས་གསར་དུ་འབྱོར་བ་རྣམས་ལ་མཉམ་འབྲེལ་རྒྱལ་ཚོགས་སྐྱབས་བཅོལ་ལྷན་ཁང་གིས་ (UNHCR) ཞིབ་བཤེར་དང་ཡིག་ཆ་

བཟོ་འགོད་བྱས་རྗེས་ལྷན་ཁང་དང་རྒྱ་བལ་སྲིད་གཞུང་བར་གྱི་དམིགས་བསལ་གྲོས་མཐུན་“Gentlemen’s Agreement”བརྒྱུད་རྒྱ་གར་

དུ་གཏོང་གི་ཡོད་ཅིང་གསར་དུ་འབྱོར་བ་རྣམས་བོད་པའི་སློབ་གྲྭ་ཁག་དང༌། དགོན་སྡེ་ཁག དེ་མིན་དར་མའི་སློབ་གྲྭ་སོགས་སུ་བགོ་འགྲེམས་བྱེད་ཀྱི་
ཡོད།  

དབུས་བོད་མིའི་སྒྲིག་འཛུགས་ཀྱིས་བཙན་བྱོལ་བོད་མིའི་སྤྱི་ཚོགས་ཀྱི་འཚོ་བའི་དགོས་མཁོ་སྐོང་རྒྱུ་དང༌། རྒྱ་གར་དང་བལ་ཡུལ་ནང་དུ་གནས་སྐབས་
ཀྱི་བོད་མིའི་གཞིས་ཆགས་འཛུགས་སྐྲུན་བྱེད་རྒྱུ་བཅས་ཀྱི་ཆེད་དུ་རང་གི་མི་རྒྱུ་གཉིས་ཀྱི་མ་རྩ་ཕལ་ཆེ་བ་བཏང་དགོས་ཐུག་གི་ཡོད། རྒྱ་གར་གྱི་ས་
གནས་མང་པོར་བོད་མིའི་གཞིས་ཆགས་དང་བོད་ཕྲུག་ཚོའི་ཆེད་དུ་སློབ་གྲྭ་ལོགས་སུ་བཙུགས་ཐུབ་པ་བྱུང་བར་རྒྱ་གར་དབུས་གཞུང་གིས་རོམས་རམ་

ཆེན་པོ་གནང་ཡོད། རྒྱ་ནག་གཞུང་གིས་བོད་ནང་དུ་གཏོར་བཤིག་བཏང་བའི་བོད་ཀྱི་ཆོས་དང་རིག་གཞུང་གི་བསྟི་གནས་གཙོ་བོ་རྣམས་བཙན་བྱོལ་

ནང་དུ་བསྐྱར་གསོ་ཐུབ་པར་བྱུང་བ་དེ་ཡང་ལས་དོན་གལ་ཆེན་ཞིག་ཡིན་ལ། མ་ཟད་དབུས་བོད་མིའི་སྒྲིག་འཛུགས་ཀྱིས་བཙན་བྱོལ་བོད་མིའི་གཞི་

རིམ་ཤེས་ཡོན་གྱི་ཚད་གཞི་མཐོ་རུ་གཏོང་བ་དང༌། ནད་རིགས་སྣ་ཚོགས་སྔོན་འགོག་བྱེད་པ། སྡོད་ཁང་དང་གཙང་སྦྲ་འཕྲོད་བསྟེན་གྱི་མཐུན་རྐྱེན་སྐྲུན་
པ། འཚོ་བའི་ཆ་རྐྱེན་ཡར་རྒྱས་གཏོང་བ་སོགས་ཀྱི་ཐད་གྲུབ་འབྲས་ཆེན་པོ་བླངས་ཡོད་པས་བཙན་བྱོལ་བོད་མིའི་སྤྱི་ཚོགས་འཛུགས་སྐྲུན་གྱི་ལས་དོན་
དེ་ཉིད་ཧ་ཅང་ལེགས་འགྲུབ་ཆེན་པོ་བྱུང་ཡོད། 


རྒྱ་བལ་འབྲུག་གསུམ་གྱི་བཙན་བྱོལ་བོད་མིའི་དགོས་མཁོ་སྐོང་རྒྱུ་དང་འཛིན་སྐྱོང་གི་ལས་དོན་གཞན་དག་སྒྲུབ་རྒྱུ་བཅས་ནི་ད་དུང་ཡང་བོད་མིའི་སྒྲིག་

འཛུགས་ཀྱི་ལས་འགན་གཙོ་བོ་རུ་ངོས་འཛིན་བྱེད་བཞིན་ཡོད། དབུས་བོད་མིའི་སྒྲིག་འཛུགས་ཀྱི་ལས་ཁུངས་ཨ་མ་བདུན་ཡོད་པའི་ནང་ནས་ལྔ་ནི་

 Central Tibetan Administration. Tibetan general election 2021: EC declares elected Sikyong and Members of 17th 7

Tibetan Parliament. May 14, 2021. Accessed August 9, 2024 tibet.net/tibetan-general-election-2021-ec-declares-elected-
sikyong-and-members-of-17th-tibetan-parliament/

 Tibet Justice Center. Tibet’s Stateless Nationals III: The Status of Tibetan Refugees in India. 2016. bu.edu/law/files/8

2016/09/Tibets-Stateless-Nationals-II-FINAL-report.pdf

བོད་དོན་བདེན་མཐའ་གསལ་ཐབས་ཀྱི་ལས་དོན་དང་འབྲེལ་བ་ཐད་ཀར་ཆགས་མེད།  རྒྱ་གར་དང་བལ་ཡུལ། འབྲུག་བཅས་སུ་གྲྭ་པའི་དགོན་པ་ 9

༢༥༣ དང་བཙུན་དགོན་ ༣༦ ཡོད་པ་དང༌། རྒྱ་གར་ནང་ཆོས་རིག་ལས་ཁུངས་ཀྱི་ཁྱབ་ཁོངས་སུ་རིག་གཞུང་བསྟི་གནས་ཁང་ལྔ་ཡོད། ནང་སྲིད་
ལས་ཁུངས་ཀྱིས་རྒྱ་བལ་འབྲུག་གསུམ་དུ་་ཡོད་པའི་བོད་མིའི་གཞིས་ཆགས་ ༤༤ ལ་ལྟ་རྟོག་བྱེད་ཀྱིན་ཡོད། འཕྲོད་བསྟེན་ལས་ཁུངས་ཀྱི་ཁྱབ་

ཁོངས་སུ་རྒྱ་གར་དང་བལ་ཡུལ་ནང་སྨན་ཁང་ཆེ་ཁག་ ༧ དང༌། གཞི་རིམ་འཕྲོད་བསྟེན་ལྟེ་གནས་ ༥ སྨན་ཁང་ཆུང་བ་ ༣༦ བཅས་ཡོད། ཤེས་
རིག་ལས་ཁུངས་ཀྱིས་རྒྱ་གར་དང་བལ་ཡུལ་ནང་ཡོད་པའི་བོད་པའི་སློབ་གྲྭ་ ༦༣ ཡི་གཙོ་འགན་ཁུར་བཞིན་ཡོད། 


ལྔ། འགྱུར་ལྡོག་ཆེན་པོ་གསུམ།


ཕྱི་ལོ་ ༡༩༥༩ ལོར་བོད་ཤོར་བའི་རྗེས་སུ་བོད་མི་སྟོང་ཕྲག་བརྒྱད་ཅུ་ཙམ་བཙན་བྱོལ་དུ་བྲོས་དགོས་བྱུང་བ་དེ་བོད་ཀྱི་ལོ་རྒྱུས་ཀྱི་གོད་ཆག་ཆེན་པོ་

ཞིག་ཡིན། ད་ལྟའི་དུས་སུའང་བོད་དང་བོད་མི་གཉིས་ཀ་ལོ་རྒྱུས་ཀྱི་ཀྱོག་མཚམས་མི་འདྲ་ཞིག་ཏུ་སླེབས་ཡོད་པས་ང་ཚོས་མ་འོངས་པར་དཀའ་ཚེགས་
དང་རྙོག་འཛིང་སྣ་ཚོགས་ཤིག་ལ་གདོང་ལེན་བྱེད་དགོས། 


༡ བོད་ནས་སྐྱབས་བཅལོ་དུ་ཡངོ་མཁན་རྫོགས་ལ་ཉེ་བ།


ཕྱི་ལོ་ ༢༠༠༨ ལོའི་བོད་ས་ཡོངས་ནས་རྒྱ་གཞུང་ལ་ངོ་རྒོལ་བྱུང་བའི་རྗེས་ནས་བོད་ནང་ནས་བལ་ཡུལ་དུ་སྐྱབས་བཅོལ་འབྱོར་བའི་གྲངས་འབོར་ཇེ་
ཉུང་དུ་སོང་ཡོད། དེང་གི་ཆར་བོད་ནས་གསར་དུ་འབྱོར་བའི་གྲངས་ཀ་བཅུ་གྲངས་ཙམ་ལས་མེད་ཀྱང་གནས་སྟངས་དེར་འགྱུར་བ་འགྲོ་རྒྱུའི་རེ་བ་

གང་ཡང་མེད། 


བོད་ནས་གསར་དུ་འབྱོར་མཁན་རྫོགས་ལ་ཉེ་བ་འདིར་རྒྱུ་མཚན་སྣ་ཚོགས་ཤིག་ཡོད། རྒྱ་གཞུང་གིས་བོད་དེ་འཛམ་གླིང་སྟེང་གི་དམ་དྲག་ཆེ་ཤོས་ཀྱི་ས་
ཆ་ཞིག་ཏུ་བསྒྱུར་ནས་བོད་མི་ཚོའི་ཉིན་རེའི་འཚོ་བ་དང༌། འགྲོ་འོང༌། བྱེད་སྒོ་བཅས་ལ་གློག་མིག་དང་ཡུལ་དངོས་གཉིས་ཀ་ནས་དོ་དམ་ནན་པོ་བྱེད་
བཞིན་ཡོད་པ་དང་།  བོད་ནས་རྒྱ་གར་དང་བལ་ཡུལ་དུ་ཐོན་མཁན་ཚོའི་ཤུལ་ལུས་ནང་མི་ལ་ཉེས་ཆད་གཅོད་བཞིན་པ། བོད་ཀྱི་ཞིང་འབྲོག་མི་10

དམངས་རྣམས་བཙན་དབང་གིས་གྲོང་ཁྱེར་དུ་གནས་སྤོ་བྱེད་དུ་འཇུག་བཞིན་པ། རྒྱ་གར་དང་བལ་ཡུལ་གྱི་ས་མཚམས་སུ་སྔར་ལས་ལྷག་པའི་དམག་

མི་ཕོན་ཆེན་འགྲེམས་འཇོག་བྱས་ཡོད་པ།   བལ་བོད་ས་མཚམས་སུ་བལ་ཡུལ་གཞུང་གིས་རྒྱ་ནག་ལ་བསྟུན་པའི་སྲིད་བྱུས་ལག་བསྟར་བྱེད་བཞིན་

ཡོད་པ།  རྒྱ་ནག་གིས་རྒྱལ་མཚམས་བརྒལ་བའི་དྲག་གནོན་ལས་འགུལ་ཤུགས་ཆེ་རུ་གཏོང་བཞིན་ཡོད་པ། བོད་ནང་དུ་སྤྱི་ཡོངས་ཀྱི་དཔལ་འབྱོར་11

གནས་སྟངས་ཡར་རྒྱས་འགྲོ་བཞིན་ཡོད་པ་སོགས་རྒྱུ་མཚན་མང་པོ་ཡོད། 


 The 7 CTA departments are departments of religion and culture, education, finance, health, home, information and 9

international relations (DIIR), and security. Only the DIIR and Security departments are directly engaged in advocacy 
and countering China.

 Dirks, Emile.  Mass DNA Collection in the Tibet Autonomous Region from 2016–2022. The Citizen Lab. September 13, 10

2022. citizenlab.ca/2022/09/mass-dna-collection-in-the-tibet-autonomous-region/

 Human Rights Watch. Under China’s Shadow. Mistreatment of Tibetans in Nepal. April 1, 2014. hrw.org/report/11

2014/04/01/under-chinas-shadow/mistreatment-tibetans-nepal

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།9

http://hrw.org/report/2014/04/01/under-chinas-shadow/mistreatment-tibetans-nepal
http://hrw.org/report/2014/04/01/under-chinas-shadow/mistreatment-tibetans-nepal
http://citizenlab.ca/2022/09/mass-dna-collection-in-the-tibet-autonomous-region/


རྒྱ་གཞུང་དང་རྒྱ་ནག་དམར་ཤོག་ཚོགས་པས་དོ་དམ་དང་འཕྲུལ་རིག་ལ་བརྟེན་པའི་སྒེར་གཅོད་ལམ་ལུགས་ཚད་གཞི་མཐོན་པོར་ལག་བསྟར་བྱེད་

བཞིན་པ་དེས་འཇིགས་སྣང་ཆེན་པོ་སློང་བཞིན་ཡོད། སྔོན་ཆད་ས་མཚམས་མེད་ཅིང་དོ་དམ་ཅུང་ཉུང་བའི་དྲྭ་རྒྱའི་འཇིག་རྟེན་ཞིག་བརྒྱུད་ནས་བོད་
ནང་གི་བོད་མི་དང་བཙན་བྱོལ་དུ་ཡོད་པའི་བོད་མི་རྣམས་ཀྱིས་དབར་འབྲེལ་བ་གང་འཚམ་བྱེད་ཐུབ་ཀྱི་ཡོད་ཀྱང་དེང་གི་ཆར་ཕན་ཚུན་འབྲེལ་བ་

བྱེད་རྒྱུར་འཇིགས་སྣང་སྐྱེ་བཞིན་རང་ཚོད་རང་སྡོམ་བྱས་ནས་ལོ་མང་པོ་སྐད་ཆ་ཙམ་ཡང་མི་ཤོད་པར་སྡོད་པ་ཧ་ཅང་མང་། 


འགྲོ་བ་མིའི་ཐོབ་ཐང་ཚོགས་པ་ཁག་དང་ལྟ་ཞིབ་པ་མང་པོས་ཉེ་བའི་ཆར་རྒྱ་ནག་གིས་རྒྱལ་མཚམས་བརྒལ་བའི་དྲག་གནོན་སྤེལ་ཤུགས་ཇེ་ཆེར་

གཏོང་བཞིན་ཡོད་པ་ར་སྤྲོད་བྱས་ཡོད། རང་དབང་ཁང་པས་ Freedom House  བཤད་པ་ལྟར་ན་“རྒྱ་ནག་གིས་འཛམ་བུ་གླིང་གི་ཚད་རིམ་
མཐོ་ཤོས་དང་། ཁྱབ་རྒྱ་ཆེ་ཤོས། ཆ་ལག་འཛོམས་ཤོས་ཀྱི་རྒྱལ་མཚམས་བརྒལ་བའི་དྲག་གནོན་གྱི་ལས་འགུལ་སྤེལ་བཞིན་འདུག་”ཅེས་གསལ་
ཡོད།  ལས་འགུལ་དེས་རྒྱ་བལ་འབྲུག་གསུམ་དང་ཕྱི་རྒྱལ་ཡུལ་གྲུ་གཞན་ཁག་ཏུ་གནས་པའི་བཙན་བྱོལ་བོད་མི་རྣམས་ཀྱང་དམིགས་འབེན་དུ་12

བཟུང་ཡོད། བོད་དུ་གཉེན་འཕྲད་དུ་འགྲོ་རྒྱུའི་ཆོག་མཆན་ཐོབ་པའི་བོད་མི་ཉུང་ཤས་ཤིག་ཡོད་པ་དེ་དག་གིས་རྒྱ་ནག་གཞུང་ལ་བོད་ནང་དུ་བཞུགས་
པའི་རང་གི་ཕ་མ་སོགས་ཀྱི་གནས་ཚུལ་ཞིབ་ཚགས་རྩིས་སྤྲོད་དགོས་ཤིང་ཤེས་རྟོགས་བྱུང་བའི་གནས་ཚུལ་དེ་དག་བེད་སྤྱད་དེ་རྒྱ་ནག་གཞུང་གིས་དོ་

བདག་དང་འབྲེལ་ཡོད་ཚང་མར་འཇིགས་སྐུལ་དང་ཁ་འགོག་ཐབས་བྱེད་བཞིན་ཡོད། མ་ཟད་སི་ཝེ་ཌན་དང་སུད་སི། ཁེ་ན་ཌ་སོགས་རྒྱལ་ཁབ་མང་
པོའི་ནང་གི་བོད་མི་ཚོར་རྒྱ་གཞུང་གིས་དོ་དམ་བྱེད་ཐབས་དང་འཇིགས་སྐུལ་བྱས་ཡོད་པའི་གནས་ཚུལ་མི་ཉུང་བ་ཞིག་རྒྱལ་སྤྱིའི་གསར་ལམ་ཁག་ཏུ་

ཐོན་ཡོད། 
13

༢ གནས་སྤོ་དང་ཕྱི་རྒྱལ་གྱི་བོད་མིའི་སྤྱི་ཚོགས་འཕེལ་རྒྱས་སུ་འགྲོ་བཞིན་པ།


རྒྱ་བལ་འབྲུག་གསུམ་ནས་བོད་མི་ཕྱི་ལ་གནས་སྤོ་བྱེད་པའི་ལས་རིམ་དང་པོ་ནི་ཕྱི་ལོ་ ༡༩༦༣ ལོར་སུད་སི་གཞུང་གིས་བོད་མི་སྐྱབས་བཅོལ་བ་ 
༡༠༠༠ ལེན་རྒྱུ་ཁས་ལེན་བྱས་པ་དེ་རེད།  དེ་བཞིན་བོད་མི་ ༢༧ ལས་གྲུབ་པའི་ཚོ་ཁག་ཅིག་ཕྱི་ལོ་ ༡༩༦༠ ལོའི་ལོ་མཇུག་དང་ ༡༩༧༠ ལོའི་འགོ་14

སྟོད་དུ་ཨ་རིའི་མེན་མངའ་སྡེའི་ནགས་ཚལ་དུ་ཤིང་གཅོད་པའི་ལས་ཀ་བྱེད་དུ་གནས་སྤོས་པའི་གནས་ཚུལ་ཡ་མཚན་ཅན་ཞིག་ཀྱང་བྱུང་ཡོད།  འོན་15

ཀྱང་། ནུབ་ཕྱོགས་སུ་བོད་མི་གནས་སྤོ་བའི་རྦ་རླབས་སློང་མཁན་གཙོ་བོ་ནི་ཕྱི་ལོ་ ༡༩༩༠ ལོར་གཏན་འབེབས་བྱས་པའི་ཨ་རིའི་གཞུང་གི་ཕྱི་མི་

གནས་སྤོའི་བཅའ་ཁྲིམས་ཡིན་ཞིང་དེས་ཐེངས་ཤིག་རྒྱ་གར་དང་བལ་ཡུལ་ནས་གནས་སྤོ་བྱས་པའི་བོད་མི་ ༡༠༠༠ ལ་གནས་སྤོའི་ཆོག་མཆན་སྤྲད་

 Freedom House. Out of Sight, Not Out of Reach. The Global Scale and Scope of Transnational Repression. Case 12

Studies: China. Accessed August 28, 2024. freedomhouse.org/sites/default/files/2021-02/
FH_TransnationalRepressionReport2021_rev020221_CaseStudy_China.pdf

 Anderson, Christina. Sweden Accuses Man of Spying on Tibetan Refugees for China. New York Times. April 12, 2018. 13

 nytimes.com/2018/04/12/world/europe/sweden-china-spy.html

https://www.swissinfo.ch/eng/life-aging/exile_tibetans-in-switzerland-denounce-china-s-intimidation-tactics/45096026

 Schmidt, Christian (text) and Bauer, Manuel (photos). Exil Schweiz. Tibeter Auf Der Flucht. 12 Lebensgeschichten. 14

Limmat Verlag, Zurich. 2009. The collection documents the stories of 12 Tibetans who settled in Switzerland in the 60s 
and early 70s. Also see, Tibeter im Glanerland published in 2003 and documents the story of Tibetans living in the 
Swiss Canton of Glarus since 1973.

 VOA. Story of First Tibetan Lumberjacks in the United States. May 25, 2016. voatibetan.com/a/3344070.html15

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།10

http://voatibetan.com/a/3344070.html
http://freedomhouse.org/sites/default/files/2021-02/FH_TransnationalRepressionReport2021_rev020221_CaseStudy_China.pdf
http://freedomhouse.org/sites/default/files/2021-02/FH_TransnationalRepressionReport2021_rev020221_CaseStudy_China.pdf
http://freedomhouse.org/sites/default/files/2021-02/FH_TransnationalRepressionReport2021_rev020221_CaseStudy_China.pdf
http://nytimes.com/2018/04/12/world/europe/sweden-china-spy.html
https://www.swissinfo.ch/eng/life-aging/exile_tibetans-in-switzerland-denounce-china-s-intimidation-tactics/45096026


ཡོད།  ཁེ་ན་ཌའི་གཞུང་གིས་ཀྱང་ཕྱི་ལོ་ ༢༠༡༡ ལོའི་ཟླ་ ༣ པར་ཨ་རུ་ན་ཅལ་མངའ་སྡེ་ནས་བོད་མི་གནས་སྤོས་བ་ ༡༠༠༠ བླངས་བ་དང་།  ཨོ་16 17

སི་ཁྲུ་ལེ་ཡའི་གཞུང་གིས་མི་ཆོས་རིང་ལུགས་ཀྱི་རོགས་སྐྱོར་ལས་གཞི་སོགས་ཀྱི་ཁྱབ་ཁོངས་འོག་ལོ་ལྟར་བོད་མི་གྲངས་འབོར་ངེས་ཅན་ཞིག་ལ་གཏན་

སྡོད་ཆོག་པའི་ཆོག་མཆན་སྤྲོད་བཞིན་པ་དེས་ཀྱང་ཕྱི་ཕྱོགས་སུ་བོད་མིའི་སྤྱི་ཚོགས་འཕེལ་བར་རམ་འདེགས་ཆེན་པོ་བྱས་ཡོད།  དེ་བཞིན་བོད་མི་18

སྟོང་ཕྲག་མང་པོ་རང་མོས་ཀྱིས་བྷེལ་ལྗམ་དང་། ཁེ་ན་ཌ། ཕ་རན་སི། ནེ་ཌར་ལེནཌ། སུད་སི། ཨ་རི་སོགས་རྒྱལ་ཁབ་མང་པོའི་ནང་དུ་ཆབ་སྲིད་
སྐྱབས་བཅོལ་ཞུས་ཏེ་ལམ་ལྷོང་བྱུང་ཡོད་ཅིང་རིམ་གྱིས་རྒྱལ་ཁབ་དེ་དག་གི་མི་སེར་ཐོབ་ཐང་རག་རྗེས་རྒྱ་བལ་འབྲུག་གསུམ་དུ་ལུས་པའི་རང་གི་ཕ་

མ་ཡང་འཐེན་བཞིན་ཡོད། 


ཕྱི་ལོ་ ༢༠༢༠ ལོའི་དབུས་བོད་མིའི་སྒྲིག་འཛུགས་སྤྱི་ཚོགས་ཡར་རྒྱས་ཐེབས་རྩའི་ཞིབ་འཇུག་བྱས་དོན་ལྟར་ན།  ཕྱི་ཕྱོགས་ཀྱི་བྱང་ཨ་མི་རི་ཀ་དང་19

ཨོ་སི་ཁྲུ་ལི་ཡ། ཡུ་རོབ་བཅས་སུ་གནས་པའི་བོད་མི་གྲངས་འབོར་ ༦༠༢༧༠ ཙམ་ཟིན་པར་གསལ་ཞིང་ད་ལྟའི་ཆར་ ༦༥༠༠༠ ཙམ་སླེབས་ཡོད་
པས་དེ་ནི་བཙན་བྱོལ་བོད་མིའི་སྤྱིའི་གྲངས་འབོར་གྱི་བརྒྱ་ཆ ༤༠ ཙམ་ཟིན་ཡོད་ལ་མ་འོངས་པར་མདུན་ལམ་ཆེད་རྒྱ་བལ་འབྲུག་གསུམ་ནས་མུ་

མཐུད་བོད་མི་རྣམས་ཕྱི་ཕྱོགས་སུ་གནས་སྤོ་རྒྱུ་ཡིན་པར་ཚོད་དཔག་བྱེད་ཐུབ། 


བོད་ནས་གསར་དུ་འབྱོར་མཁན་རྫོགས་ལ་ཉེ་བ་དང་། ཕྱི་ཕྱོགས་སུ་གནས་སྤོ་ཤུགས་ཆེར་བྱེད་པ། མ་ཟད་ཕྲུ་གུ་སྐྱེ་བའི་གྲངས་ཚད་དམའ་བ་བཅས་

ལ་བརྟེན་ནས་རྒྱ་བལ་གཉིས་སུ་ཆགས་པའི་བོད་མིའི་གཞིས་ཆགས་ཁག་ཏུ་གཞིས་མི་ཇེ་ཉུང་དུ་སོང་ཡོད་ཅིང་། སློབ་གྲྭ་ཁག་དང་དགོན་སྡེ་ཁག་ཏུ་

གསར་ཞུགས་བྱེད་མཁན་ཇེ་ཉུང་དུ་གྱུར་ཡོད། མ་ཟད་ཚོགས་སྒྲིག་ཁག་ཚང་མའི་ནང་ནས་ལས་མི་དགོངས་པ་ཞུ་མཁན་ཧ་ཅང་ཇེ་མང་དུ་འགྲོ་བཞིན་

ཡོད། ན་གཞོན་མང་ཆེ་བ་གཞིས་ཆགས་ནས་ཁ་བྲལ་ཞིང་། སློབ་གྲྭ་ཁག་གི་འཛིན་སྐྱོང་ལ་སློབ་ཕྲུག་འཛུལ་མཁན་ཉུང་བའི་དཀའ་ངལ་འབྱུང་བཞིན་

ཡོད། དགོན་སྡེ་ཁག་གི་གྲྭ་བཙུན་བརྒྱ་ཆ་ ༧༠ ཙམ་རྒྱ་གར་གྱི་མི་ཁོངས་སུ་གཏོགས་པའི་ཧི་མ་ལ་ཡའི་རྒྱུད་ཀྱི་མི་རྣམས་ཆགས་ཡོད། ཡང་ཕྱོགས་
གཞན་ནས་ལྷོ་ཕྱོགས་གཞིས་ཆགས་སོགས་སུ་ཕྱི་ཕྱོགས་སུ་སྤོས་པའི་གཞིས་ཆགས་ཀྱི་གཞིས་མི་ཟུར་པ་ཚོས་ཕྱིར་གཞིས་ཆགས་སུ་ས་ཁང་ཉོ་ཚོང་ཆེད་

མ་རྩ་བཏང་ན་མ་འོངས་པར་ལས་ཡོལ་ཞུས་ཟིན་རྗེས་འདུག་ས་བསྐྲུན་རྒྱུའི་བསམ་བློ་ཡོད་མཁན་ཡང་ཡོད། 

 United States, Congress. Public Law 101-649. Immigration Act of 1990
16

congress.gov/bill/101st-congress/senate-bill/358

 Government of Canada. Temporary Public Policy Concerning Tibetans Living in the State of Arunachal Pradesh in 17

India. March 17, 2011. canada.ca/en/immigration-refugees-citizenship/corporate/mandate/policies-operational-
instructions-agreements/tibetans-arunachal-pradesh-india.html

 Australian Government. Discussion Paper. Australia’s Humanitarian Program 2024-25. Accessed Aug. 25, 2024. 
18

homeaffairs.gov.au/reports-and-pubs/PDFs/humanitarian-program-2024-25-discussion-paper.pdf

 CTA, Social and Resource Development Fund, CTA. Baseline Study of the Tibetan Diaspora Community Outside South 19

Asia. 2020 sardfund.org/wp-content/uploads/Baseline-Study-of-the-Tibetan-Diaspora-Community-Outside-South-Asia-
soft-copy_compressed.pdf

༣ ཉམ་ཐག་གི་གནས་ལས་ཐར་ཏེ་རང་ཁ་རང་གསོ་ཐུབ་པ།


བཙན་བྱོལ་བོད་མི་རྣམས་ཐོག་མར་རྒྱ་གར་དང་བལ་ཡུལ་དུ་འབྱོར་སྐབས་ཤིན་ཏུ་ཉམ་ཐག་པས་གནས་ཡུལ་རྒྱལ་ཁབ་ཀྱི་གཟིགས་སྐྱོང་དང་། རོགས་
ཚོགས་ཁག་ལ་བརྟེན་དགོས་ཐུག་ཡོད། རྒྱ་གར་གཞུང་སོགས་ཀྱི་གཟིགས་རྟོག་དང་བོད་མི་ཚོའི་འཚོ་ཚོང་མཁོ་སྒྲུབ་ཀྱི་འབད་པ་ལ་བརྟེན་ནས་དེང་གི་
ཆར་བོད་མིའི་སྤྱི་ཚོགས་ཧ་ཅང་རང་སྐྱ་འཕེར་བ་ཞིག་ཏུ་གྱུར་ཡོད། བོད་མི་ཚོ་དཔལ་འབྱོར་བསྡུ་རུབ་དང་འཚོ་རྟེན་མཁོ་སྒྲུབ་ཐད་ལྷན་སྐྱེས་ཀྱི་འཇོན་
ནུས་ལྡན་པའི་དཔེ་མཚོན་མང་པོ་ཡོད། དཔེར་ན་ལོ་རབས་དགུ་བཅུའི་ནང་དུ་བལ་ཡུལ་དུ་བོད་མིའི་གྲུམ་གདན་བཟོ་ལས་ཀྱི་ཡོང་སྒོ་བལ་ཡུལ་རང་

གི་ཡུལ་སྐོར་སྤྲོ་འཆམ་ལས་རིགས་ལས་བརྒལ་ཏེ་ཕྱི་དངུལ་ཡོང་འབབ་ཆེ་ཤོས་སུ་གྱུར།  ལྡི་ལི་བསམ་ཡས་གླིང་བོད་མིའི་གཞིས་ཆགས་སམ་ཡོངས་20

གྲགས་སུ་ Majnu ka Tilla (MT) མཇ་ནུ་ཀ་ཏི་ལ་ཞེས་འབོད་པ་དེ་ཡང་དང་ཐོག་བོད་བཟོས་ཆང་རག་དང་ཟ་མ་གོང་ཁེ་པོ་བཙོང་སའི་ས་ཆ་
ཛོར་པོ་ཞིག་ལས་མེད་ཀྱང་དེང་གི་ཆར་དེ་ཉིད་རྒྱ་གར་གྱི་རྒྱལ་ས་ལྡི་ལིའི་ནང་གི་ཟ་ཚོང་གི་ལྟེ་གནས་ཆེན་པོ་ཞིག་ཏུ་གྱུར་ནས་མི་ཁྲི་སྟོང་མང་པོ་

འཛོམས་ས་ཞིག་ཏུ་གྱུར་ཡོད་པས་རྒྱ་གར་གྱི་ཚོང་ལས་འཛིན་སྐྱོང་བསྟི་གནས་ཁང་   Indian Institute of Management ངམ་རང་
དབང་ཅན་གྱི་ཞིབ་འཇུག་པ་སུ་རུང་གིས་མཇ་ནུ་ཀ་ཏི་ལའི་འཕེལ་རྒྱས་དང་དེས་ལྡི་ལིའི་བྱང་ཕྱོགས་ཀྱི་དཔལ་འབྱོར་ཡར་རྒྱས་ལ་ཞབས་འདེགས་

བསྒྲུབས་པའི་སྐོར་ལ་ཞིབ་འཇུག་གནང་གལ་ཆེ། 


 O’Neill, Tom. “Ethnic Identity and Instrumentality in Tibeto-Nepalese Carpet Production.” Asian Studies Review, Vol. 20

29, pp. 279– 290, September 2005.

རྒྱ་གར་དང་བལ་ཡུལ་དུ་དགོན་སྡེ་ཧ་ཅང་མང་པོ་བརྒྱབས་ཡོད་པ་དེ་དག་ཕལ་མོ་ཆེ་བོད་མིའི་སྒྲིག་འཛུགས་ལ་བརྟེན་མི་དགོས་པར་རང་ཁ་རང་གསོ་

ཐུབ་པ་བྱུང་ཡོད། ལྷག་པར་དུ་རྒྱ་གར་ལྷོ་ཕྱོགས་སུ་ཆགས་པའི་སེར་འབྲས་དགའ་གསུམ་དང་རྣམ་གྲོལ་གླིང་སོགས་ནི་རང་སྐྱ་འཕེར་བའི་ཚོགས་ཁག་
ཏུ་གྱུར་ནས་ལོ་ལྟར་མཇལ་སྐོར་བ་སྟོང་ཕྲག་མང་པོ་འདུ་སའི་ལྟེ་གནས་སུ་གྱུར་ཡོད། ལས་རིགས་ཀྱི་ཆ་ནས་བོད་མི་བརྒྱ་ཆ་ ༤༠ ཙམ་དགུན་ཚོང་

རྒྱག་པ་སོགས་བྱས་ནས་དཔལ་འབྱོར་ཐད་བོད་མིའི་སྒྲིག་འཛུགས་ལ་ཐད་ཀར་བརྟེན་མེད།  མ་ཟད་རྒྱ་བལ་འབྲུག་གསུམ་དང་དེ་མིན་ཡུལ་ལུང་21

གཞན་ཁག་ཏུ་གནས་པའི་བོད་མི་འབྱོར་ལྡན་མང་པོར་ད་ཆ་སྤྱི་ཚོགས་ཡར་རྒྱས་དང་ཆབ་སྲིད་ཀྱི་ལས་དོན་ལ་རྒྱབ་སྐྱོར་ཆེད་མ་དངུལ་མཁོ་སྤྲོད་བྱེད་

ཐུབ་པའི་ནུས་པ་ལྡན་ཡོད། ཕྱི་ལོ་ ༢༠༢༤ ཟླ་ ༣ པའི་ཟླ་མཇུག་ཡན་གྱི་དུས་ཡུན་ལོ་གསུམ་གྱི་ནང་བོད་མི་ཚོས་ཐད་ཀར་གཞིས་ཆགས་ཁག་གི་
ལས་གཞི་འདྲ་མིན་ལ་མཁོ་སྤྲོད་བྱས་པའི་དངུལ་གྱི་རོགས་རམ་ཁྱོན་བསྡོམས་ཨ་སྒོར་ས་ཡ་ ༣ ཙམ་བྱུང་ཡོད།  ད་ལྟའི་ཆར་བོད་མི་ཚོར་དེ་ལས་22

མང་བ་སྤྲོད་པའི་ནུས་པ་ལྡན་ཡོད། 


དྲུག། གནད་དོན་ཆེན་པོ་གསུམ།


༡. ཞི་ཅནི་ཕིང་གིས་གྲོས་མོལ་བཀག་ནས་མི་རགིས་རྩ་མེད་གཏོང་བའི་སྲིད་ཇུས་འདིང་བཞིན་པ། 


ཕྱི་ལོ་ ༢༠༡༣ ལོར་ཞི་ཅིན་ཕིང་དང་ཐོག་རྒྱ་ནག་གི་སྲིད་འཛིན་དུ་གྱུར་སྐབས་བོད་མི་མི་ཉུང་བ་ཞིག་གིས་བཟང་ཕྱོགས་ནས་འགྱུར་བ་འགྲོ་རྒྱུའི་རེ་བ་
བྱས་ཀྱང་དེ་ལས་ལྡོག་སྟེ་ཞི་ཅིན་ཕིང་ནི་མའོ་ཙེ་དུང་གཉིས་ལྟ་བུར་གྱུར། ཁོའི་དབང་འཛིན་གྱི་འོག་ནས་རྒྱ་ནག་གཞུང་གིས་བོད་མི་དང་ཡུ་གུར་བ་
སོགས་རྒྱ་རིགས་མ་ཡིན་པའི་མི་རིགས་ཚོར་ཧ་ཅང་མཁྲེགས་འཛིན་དང་དམ་དྲག་བྱས་ནས་རིམ་གྱིས་མི་རིགས་རྩ་མེད་བཟོ་ཐབས་ཀྱི་སྲིད་ཇུས་ལག་

བསྟར་བྱེད་འགོ་བརྩམས་ཡོད། ཞི་ཅིན་ཕིང་དང་དམར་ཤོག་ཚོགས་པས་“ཀྲུང་གོའི་རྨི་ལམ་”དང་“ཀྲུང་ཧྭ་མི་རིགས་བསྐྱར་དར་རླབས་པོ་ཆེ་”ཟེར་
བ་སོགས་ཀྱི་མིང་བྱང་འོག་ཕྱི་ལོ་ ༢༠༤༩ ལོ་སྟེ་རྒྱ་ནག་སྤྱི་མཐུན་རྒྱལ་ཁབ་བཙུགས་ནས་ལོ་ ༡༠༠ འཁོར་བ་ཚུན་ཆད་ནས་བོད་ཀྱི་གནད་དོན་རྦད་
དེ་མེད་པར་གཏོང་རྒྱུའི་དམིགས་ཡུལ་བཟུང་ནས་མི་རིགས་རྩ་མེད་གཏོང་ཐབས་ཀྱི་སྲིད་ཇུས་ནི་རྒྱ་ནག་གཞུང་གི་འཆར་གཞི་གལ་ཆེ་ཤོས་ཤིག་ཏུ་གྱུར་

ཡོད། 


ཕྱི་ལོ་ ༡༦༤༤ ནས་ ༡༩༡༡ བར་མན་ཇུའི་ཆིང་རྒྱལ་རབས་ཀྱིས་རྒྱ་ནག་ལ་དབང་སྒྱུར་བྱས། འོན་ཀྱང་དེང་སྐབས་ས་ཁྲའི་སྟེང་དུ་མན་ཇུ་བའི་ཤུལ་
ཙམ་ཡང་མེད་པར་གྱུར་ཡོད། མན་ཇུའི་སྐད་ཡིག་ནི་ཧ་ལམ་རྩ་མེད་དུ་གྱུར་ཡོད་ཅིང་མི་རིགས་ཀྱི་ངོ་བོ་ཐ་དད་ཡིན་པའི་མན་ཇུ་བ་ནི་དེང་གི་ཧན་རྒྱ་

རིགས་ཀྱི་ངོ་བོར་འདྲེས་འགྱུར་ཐེབས་ཟིན། ལྷོ་སོག་གི་སོག་པོ་རྣམས་ཀྱང་མི་རིགས་འདྲེས་འགྱུར་གྱི་ལམ་བུ་དེར་འགྲོ་བཞིན་པ་ཡིན། གལ་ཏེ་བོད་མི་
རྣམས་ལའང་དེ་འདྲའི་གནས་སྟངས་ཤིག་འཕྲད་པ་ཡིན་ན་བཙན་བྱོལ་བོད་མིའི་འགོ་ཁྲིད་རྣམ་པས་རྒྱ་གཞུང་དང་གྲོས་མོལ་བྱ་རྒྱུའི་རེ་བ་དང་འབད་

བརྩོན་གནང་བཞིན་པ་དེ་ཉིད་དོན་མེད་ཀྱི་བྱ་བ་ཞིག་ཏུ་འགྱུར་རྒྱུའི་ཉེན་ཁ་ཡོད། 

 The information was provided by Sikyong Penpa Tsering on March 28, 2024 during the budget session of the Tibetan 22

Parliament-in-Exile.

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།13



ད་ལྟའི་བོད་མིའི་སྒྲིག་འཛུགས་ཀྱིས་སྲིད་སྐྱོང་མཆོག་གིས་ཞི་ཅི་ཕིང་གི་དབང་སྒྱུར་སྐབས་འདིར་“གྲོས་མོལ་ལ་རེ་བ་ཡོད་པ་མཐོང་གི་མི་འདུག”ཅེས་
གསུངས་ཡོད།  བོད་རྒྱ་གཉིས་ཀྱི་གྲོས་མོལ་ནི་ཕྱི་ལོ་ ༢༠༡༠ ལོའི་ཟླ་ ༡ ནང་བོད་ཀྱི་སྐུ་ཚབ་ཀྱིས་"བསམ་འཆར་གྱི་འགྲེལ་བརྗོད་"ཅེས་པ་ཕུལ་23

བའི་རྗེས་སུ་མཚམས་ཆད་པ་རེད། དེ་ནི་ཕྱི་ལོ་ ༢༠༠༨ ལོའི་ཟླ་ ༡༠ པ་དང་ ༡༡ པའི་ནང་གྲོས་མོལ་ཐེངས་བརྒྱད་པའི་སྐབས་སུ་རྒྱ་ཕྱོགས་ལ་ཕུལ་
བའི་"བོད་རིགས་ཡོངས་ལ་མིང་དོན་མཚུངས་པའི་རང་སྐྱོང་ཡོང་ཐབས་ཀྱི་བསམ་འཆར་"དེར་གསལ་བཤད་ཀྱི་ཚུལ་དུ་ཕུལ་བ་ཞིག་ཡིན། ཞི་ཅིན་

ཕིང་གི་མི་རིགས་མཉམ་བསྲེས་ཀྱི་སྲིད་བྱུས་སྤེལ་བཞིན་པ་ཡོད་པས་བོད་མི་ཚོས་ཀྱང་"དབུ་མའི་ལམ་"གྱི་དོན་སྙིང་ལ་བསམ་གཞིག་ནན་པོ་བྱེད་
དགོས་པའི་དུས་ལ་ཡོད། ༧གོང་ས་མཆོག་གིས་དགོངས་པ་རྒྱ་ཆེར་མཛད་དེ་བོད་རྒྱ་གཉིས་སྨན་གྱི་མཐུན་ལམ་ཞིག་གཏོད་པ་དེ་ནི་མཐའ་གཉིས་སུ་མ་
ལྷུང་བའི་དབུས་ལམ་འཛིན་རྒྱུ་དེ་ཡིན། མཐའ་གཅིག་ནི་ད་ལྟའི་གནས་སྟངས་ཏེ་པེ་ཅིན་གྱིས་བོད་མི་ཚོར་ཡིག་ཐོག་ཏུ་མིང་ཙམ་གྱི་རང་སྐྱོང་སྤྲོད་པའི་
སྲིད་བྱུས་དང་། གཞན་དེ་ནི་བོད་རང་བཙན་རེད།   འོན་ཀྱང་། མི་རིགས་མཉམ་བསྲེས་ཀྱི་སྲིད་ཇུས་ལག་བསྟར་བྱེད་བཞིན་པ་ནི་ད་ལྟའི་དངོས་ཡོད་
གནས་སྟངས་རེད། རྐང་རྩེད་སྤོ་ལོ་རྩེ་བ་ལྟ་བུར་དཔེ་བཞག་ན་བོད་མི་ཚོས་སྤོ་ལོ་རྡོག་རྒྱག་གཞུས་ནས་བླུག་ཐབས་བྱེད་བཞིན་ཡོད་ཀྱང་ཞི་ཅིན་ཕིང་

གིས་བླུག་སའི་སྒོ་ར་གཏོར་བཞིན་ཡོད་པས་དེའི་རྗེས་ཀྱི་རྩེད་མོའི་འཆར་གཞི་ཅི་འདྲ་ཞིག་ཡོད་དམ། 


༢. ༧གོང་ས་མཆོག་གི་མ་འོངས་ཡང་སྲིད། 


ཕྱི་ལོ་ ༢༠༢༥ ལོའི་ཕྱི་ཟླ་ ༧ པའི་ནང་དུ་༧གོང་ས་སྐྱབས་མགོན་ཆེན་མོ་མཆོག་དགུང་གྲངས་དགུ་བཅུར་ཕེབས་ཀྱི་ཡོད། ཁོང་ཉིད་དགུང་ན་མཐོན་
པོར་ཕེབས་བཞིན་པའི་སྐབས་འདིར་ཕྱོགས་མང་དག་ཅིག་ནས་ཁོང་གི་མ་འོངས་ཡང་སྲིད་ཀྱི་གནད་དོན་ཐད་དོ་སྣང་བྱེད་འགོ་བརྩམས་ཡོད། ཕྱི་ལ་ོ 
༢༠༢༠ ལོར་གཏན་འབེབས་བྱས་པའི་ཨ་རིའི་གཞུང་གི་བོད་དོན་སྲིད་ཇུས་དང་རྒྱབ་སྐྱོར་གྱི་བཅའ་ཁྲིམས་（TPSA）ཀྱི་ཆ་ཤས་གལ་ཆེན་ཞིག་ནི་

གནད་དོན་དེའི་སྐོར་ཡིན།  “ཏཱ་ལའི་བླ་མ་སྐུ་ཕྲེང་བཅོ་ལྔ་པ་འདེམས་ཚུལ་དང་། སློབ་གཉེར་དང་ཞབས་བཀུར་ཞུ་ཕྱོགས་ཀྱི་ཐད་ནས་༧ཏཱ་ལའི་བླ་24

མ་སྐུ་ཕྲེང་བཅུ་བཞི་པའི་ཡིག་ཏུ་གསལ་བའི་ལམ་སྟོན་སོགས་ཐུགས་འདོད་གང་ཡོད་པ་དག་གཙོ་བོར་འཛིན་དགོས།”ཞེས་པ་དང་། རྒྱ་ནག་གཞུང་

གིས་ཐེ་བྱུས་བྱས་ཚེ་"དེ་ནི་བོད་བརྒྱུད་ནང་བསྟན་དང་བོད་མིའི་ཆོས་དད་རང་དབང་རྩིས་མེད་རྡོག་རོལ་གཏོང་བ་གསལ་པོར་མཚོན་ཡོད་"ཅེས་
འཁོད་ཡོད། ཨེ་ཤ་ཡའི་རང་དབང་བསྟི་གནས་ཁང་（AFI）གིས་ཕྱི་ལོ་ ༢༠༢༤ ཟླ་ ༣ པར་འདོན་སྤེལ་ཞུས་པའི་ཡིག་ཆ་ཞིག་གིས་གོང་གསལ་
གནད་དོན་དེའི་ཐོག་དམངས་ཚོགས་ཀྱིས་བགྲོ་གླེང་དང་དོ་སྣང་ཆེན་པོ་བྱེད་བཞིན་པ་བསྟན་ཡོད།  བསྟི་གནས་ཁང་གི་ཡིག་ཆ་དེའི་ནང་ཨ་རིའི་25

སྲིད་འཛིན་ཨོ་བྷ་མའི་སྐབས་ཀྱི་ཕོ་བྲང་དཀར་པོའི་མཐོ་རིམ་དཔོན་ཟུར་ཞིག་གིས་༧ཏཱ་ལའི་བླ་མ་སྐུ་ཕྲེང་བཅུ་བཞི་པའི་ཡང་སྲིད་ཀྱི་གནད་དོན་

དེ་"ཨ་རྒྱ་གཉིས་ཀྱི་གནད་དོན་ཙམ་དང་། རྒྱ་དཀར་ནག་གཉིས་ཀྱི་གནད་དོན་ཙམ་མིན་པར་འཛམ་གླིང་ཧྲིལ་པོས་དོ་ཁུར་བྱེད་དགོས་པའི་གནད་དོན་
ཞིག་ཡིན་"ཞེས་འགྲེལ་བརྗོད་བྱས་པ་ལུང་འདྲེན་བྱས་ཡོད། 

བོད་མི་ཚོ་དངངས་འཚུབ་སྐྱེ་བཞིན་སྐུའི་མ་འོངས་ཡང་སྲིད་དང་འབྲེལ་བའི་ཚོར་སྐྱེན་ལྡན་པའི་གླེང་གཞི་དེ་ཕྱི་གསལ་ནང་གསལ་དུ་གླེང་སློང་བྱ་

འདོད་མི་བྱེད་པའང་ཁག་མེད། བོད་མིའི་སྒྲིག་འཛུགས་ཀྱིས་ཀྱང་༧གོང་ས་མཆོག་དང་དགའ་ལྡན་ཕོ་བྲང་གི་ཐག་གཅོད་ལ་མཐའ་གཅིག་ཏུ་རྒྱབ་སྐྱོར་
གནང་རྒྱུ་མ་གཏོགས་པའི་༧གོང་ས་མཆོག་གི་མ་འོངས་ཡང་སྲིད་ངོས་འཛིན་ཞུ་ཕྱོགས་ཐད་བོད་མིའི་སྒྲིག་འཛུགས་ཀྱི་འགན་འཁྲི་གང་ཡིན་ཅི་ཡང་

གསལ་ཁ་མི་འདུག རྒྱ་གར་དང་ཨེ་ཤི་ཡ། དེ་མིན་འཛམ་གླིང་ས་ཕྱོགས་གང་སའི་ནང་པའི་སྤྱི་ཚོགས་ཁྲོད་དུ་རྒྱ་ནག་གཞུང་གིས་ཡང་སྲིད་ངོས་འཛིན་
ཐད་ཐེ་གཏོགས་བྱ་ཉེན་ཡོད་པ་དང་། རྒྱ་གཞུང་རང་གིས་ཡང་སྲིད་འོས་མི་གཞན་ཞིག་འདེམས་ཉེན་ཡོད་པར་སེམས་འཚབ་བྱེད་བཞིན་ཡོད། རྒྱ་
གཞུང་གིས་པཎ་ཆེན་སྐུ་ཕྲེང་བཅུ་གཅིག་པ་ངོས་འཛིན་བརྒྱུད་རིམ་ཐད་ཐེ་ཇུས་བྱེད་ཚུལ་ལ་བལྟས་ན་མ་འོངས་པར་༧གོང་ས་མཆོག་གི་ཡང་སྲིད་

ངོས་འཛིན་ཐད་ལའང་ལངས་ཕྱོགས་ཅི་འདྲ་ཞིག་འཛིན་ངེས་ཡིན་པར་ཚོད་དཔག་བྱེད་ཐུབ། ཕྱི་ལོ་ ༢༠༡༡ ལོའི་ཟླ་ ༩ ཚེས་ ༢༤ ཉིན་༧གོང་ས་
མཆོག་གིས་ཡིག་ཐོག་གི་གསུང་འཕྲིན་ཞིག་སྩལ་བའི་ནང་དུ་ཁོང་གིས་"ང་ལོ་ ༩༠ ཙམ་ལ་སླེབས་སྐབས་"ཡང་སྲིད་ཀྱི་གནད་དོན་ཐག་གཅོད་གནང་
སྲིད་པའི་བཀའ་སློབ་ཕེབས་ཡོད།  ༧གོང་ས་ཏཱ་ལའི་བླ་མ་སྐུ་ཕྲེང་བཅུ་བཞི་པ་མཆོག་གི་མ་འོངས་ཡང་སྲིད་ཀྱི་གནད་དོན་འདིས་ཡོངས་གྲགས་སུ་26

རྒྱལ་སྤྱིའི་ཆབ་སྲིད་ལ་ཤུགས་རྐྱེན་ཆེན་པོ་ཞིག་ཐེབས་རྒྱུ་ཡིན་པ་གསལ་པོ་རེད། འོན་ཀྱང་བོད་མིའི་སྤྱི་ཚོགས་ལ་དེ་བས་ཀྱང་ཤུགས་རྐྱེན་ཆེན་པོ་

ཐེབས་ངེས་རེད། ནམ་ཞིག་༧གོང་ས་མཆོག་ཞལ་མ་བཞུགས་པ་ཡིན་ན་སྐབས་དེ་དུས་བོད་མིའི་རང་དབང་འཐབ་རྩོད་ཀྱི་མཇུག་འབྲས་དང་། བཙན་
བྱོལ་བོད་མིའི་སྒྲིག་འཛུགས་ཀྱི་གནས་བབ། དེ་བཞིན་བཙན་བྱོལ་ནང་གི་བོད་མིའི་མང་གཙོ་དང་སྤྱི་ཚོགས་ཀྱི་མ་འོངས་པ་ཅི་འདྲ་ཞིག་ཆགས་རྒྱུ་ཡིན་
པ་ཐེ་ཚོམ་གྱི་གནས་ལས་མ་འདས། 


༣ སྲ་བརྟན་མེད་པའི་བོད་མིའི་མང་གཙོ།


བཙན་བྱོལ་བོད་མིའི་སྤྱི་ཚོགས་ཀྱིས་མང་གཙོའི་ལམ་ལུགས་ལ་བཅངས་པའི་ཆོད་སེམས་དེ་ཧ་ཅང་བསྔགས་འོས་པ་ཞིག་རེད། དབུས་བོད་མིའི་སྒྲིག་

འཛུགས་ནི་བཙན་བྱོལ་བའི་གཞུང་ཞིག་ཡིན། དེའི་འགན་འཁུར་གཙོ་བོ་ནི་ཆབ་སྲིད་ཀྱི་རང་བཞིན་ཅན་ཏེ་རྒྱ་ནག་གི་བཙན་འོག་ཏུ་གནས་པའི་བོད་

མི་རྣམས་ཀྱི་རང་དབང་དང་ཆེ་མཐོང་སླར་གསོ་བྱ་རྒྱུ་དེ་རེད། སྤྱིར་འགོག་རྒོལ་ཚོགས་པ་དང་བཙན་བྱོལ་གཞུང་ཕལ་མོ་ཆེ་ནི་རང་བཞིན་གྱིས་གཅིག་
སྡུད་དབང་འཛིན་རིང་ལུགས་ཅན་ authoritarian regime ཞིག་ཡིན། དཔེར་ན་པེ་ལེ་སི་ཊི་ནིའི་སྲིད་གཞུང་ Palestinian 

Authority ལྟ་བུར་མཚོན་ན་རང་དབང་ཁང་པས་ Freedom House དེ་ནི་གཅིག་སྡུད་དབང་འཛིན་རིང་ལུགས་ཀྱི་སྲིད་གཞུང་ཞིག་ཏུ་
ངོས་འཛིན་བྱེད་ཀྱིན་ཡོད།  པེ་ལེ་སི་ཊི་ནིའི་སྲིད་གཞུང་གིས་ཕྱི་ལོ་ ༢༠༠༥ ལོ་ནས་བཟུང་སྲིད་འཛིན་གྱི་འོས་བསྡུ་བྱས་མེད། ད་ལྟའི་པེ་ལེ་སི་ཊིན་27

རྒྱལ་ཁབ་ཀྱི་སྲིད་འཛིན་མ་མུད་ཨབ་བྷ་སིའི་ Mahmoud Abbas ལོ་བཞིའི་དུས་ཡུན་དེ་ ༢༠༠༩ ལོར་རྫོགས་ཟིན་ཡང་། ཁོང་གིས་ད་དུང་
དབང་ཆ་བཟུང་ནས་བསྡད་ཡོད། བོད་མིའི་རང་དབང་ལས་འགུལ་གྱི་ཁྲོད་དུའང་དཔོན་གཅིག་དང་། ཚིག་གཅིག ཐག་ཆོད་མཁན་གཅིག་ཅན་གྱི་
གཅིག་སྡུད་དབང་འཛིན་ལམ་ལུགས་ཤིག་ལག་བསྟར་བྱས་ན་འཐབ་རྩོད་ལས་འགུལ་ཚགས་ཚུད་པོ་དང་ནུས་པ་ལྡན་པ་ཞིག་ཡོང་ཐུབ་ཅེས་རྒྱུ་མཚན་

དྲངས་ཆོག་མོད། འོན་ཀྱང་། བོད་མི་ཚོས་ཁ་ཞེ་གཉིས་མེད་ཀྱིས་མང་གཙོའི་ལམ་ལུགས་བདམས་ཡོད། 


 Office of HH the 14th Dalai Lama. Reincarnation, Sep. 24, 2011.
26

 Freedom House. Freedom in the World 2024. West Bank. Accessed Aug. 23, 2024.

freedomhouse.org/country/west-bank/freedom-world/2024

ཡིན་ན་ཡང་། ༧གོང་ས་ཏཱ་ལའི་བླ་མ་མཆོག་གིས་བསྩལ་བའི་མང་གཙོའི་ལམ་ལུགས་དེར་བོད་མི་རྣམས་དང་། ལྷག་པར་དུ་༧གོང་ས་མཆོག་སྲིད་ཀྱི་
དབུ་ཁྲིད་ལས་བགྲེས་ཡོལ་ཕེབས་ཟིན་པའི་ཤུལ་གྱི་བོད་མིའི་སྒྲིག་འཛུགས་གཉིས་ཤར་སྐྱོད་བྱེད་པར་དཀའ་ཁག་མི་ཉུང་བ་ཞིག་འཕྲད་བཞིན་ཡོད། 
ཕྱི་ལོ་ ༢༠༡༡ ལོར་༧གོང་ས་མཆོག་གིས་ཆབ་སྲིད་ཀྱི་ཐུགས་འགན་བཞེས་མཚམས་བཞག་རྗེས་ཀྱི་བཙན་བྱོལ་བོད་མིའི་འོས་བསྡུ་དང་པོ་སྟེ། ཕྱི་ལོ་ 
༢༠༡༦ ལོའི་སྲིད་སྐྱོང་གི་འོས་བསྡུ་དེ་ཉིད་ནི་ཧ་ཅང་རྩོད་རྙོག་ཅན་ཞིག་ཏུ་གྱུར།  ཐ་ན་ནིའུ་ཡོག་དུས་བབ་ཀྱིས་ཀྱང་”བཙན་བྱོལ་བོད་མིའི་འོས་28

བསྡུའི་ཁྲོད་དུ་གཞི་མེད་སྐྱོན་འཛུགས་ནི་‘དབུ་མའི་ལམ་’ལས་རྒྱལ་སོང་"  ཞེས་པའི་གནས་ཚུལ་ཞིག་ཀྱང་སྤེལ་ཡོད། ཕྱི་ལོ་ ༢༠༢༡ ལོའི་ཟླ་ ༣ 29

པར་མི་མང་སྤྱི་འཐུས་ལྷན་ཚོགས་ཀྱིས་ཆེས་མཐོའི་ཁྲིམས་ཞིབ་ཁང་གི་ཁྲིམས་ཞིབ་པ་གསུམ་ཕྱིར་ཕུད་བཏང་བ་དེས་རྩ་ཁྲིམས་ཀྱི་རྙོག་འཛིང་ཞིག་དང་

ཆབ་སྲིད་ཀྱི་འགོག་རྐྱེན་ཆེན་པོ་ཞིག་བསླངས་ནས་གནས་སྟངས་དེ་བས་ཀྱང་ཇེ་སྡུག་ཏུ་ཕྱིན་ཡོད། དེའི་རྐྱེན་གྱིས་ཟླ་བ་མང་པོའི་རིང་ལ་གསར་དུ་

བདམས་ཐོན་བྱུང་བའི་སྤྱི་འཐུས་ལྷན་ཚོགས་ཀྱིས་གྲོས་ཚོགས་འཚོགས་མ་ཐུབ་པ་དང་། སྤྱི་འཐུས་རྣམ་པས་ཡུན་རིང་དམ་འབུལ་ཞུ་མ་ཐུབ་པ། སྲིད་
སྐྱོང་གིས་བཀའ་ཤག་གསར་པ་འཛུགས་མ་ཐུབ་པ། དེ་བཞིན་བོད་མིའི་སྒྲིག་འཛུགས་ཀྱི་ ༢༠༢༢-༢༣ ལོའི་སྔོན་རྩིས་དུས་ཐོག་ཏུ་གཏན་འབེབས་
བྱེད་མ་ཐུབ་པ་སོགས་བྱུང་ནས་སྒྲིག་འཛུགས་ཡོངས་རྫོགས་སྒོ་རྒྱག་དགོས་པའི་ཉེན་ཁ་ཡང་མངོན་གསལ་དོད་པོར་གྱུར་ཡོད། མཐའ་མར་གནད་དོན་
དེ་༧གོང་ས་མཆོག་ལ་སྙན་སེང་ཞུས་ཏེ་ཁོང་གི་བཀའ་སློབ་ལམ་སྟོན་ལ་བརྟེན་ནས་དཀའ་ངལ་དེ་སེལ་ཐུབ་པ་བྱུང་ཡོད། དེང་གི་བོད་མིའི་མང་
གཙོའི་འགྲོ་ལུགས་ནང་འབྲེལ་ཡོད་འགོ་ཁྲིས་ཚོས་འགན་འཁྲི་ཚུལ་བཞིན་ཁུར་གྱི་མེད་པའི་གནས་སྟངས་འདིས་སྤྱི་ཚོགས་ཁྲོད་ཕྱོགས་རིས་འཐེན་

འཁྱེར་ཇེ་ཆེར་གཏོང་བ་དང་། སྒྲིག་འཛུགས་ཉམས་དམས་སུ་གཏོང་བ། བོད་མིའི་རང་དབང་འཐབ་རྩོད་ཀྱི་ལས་འགུལ་ནུས་མེད་དུ་བཏང་ནས་

སེམས་འཚབ་སྐྱེ་གཞིའི་གནས་སྟངས་ཤིག་ཆགས་ཡོད། 


བདུན། མང་གཅོའི་སྒྲིག་འཛུགས་ཀྱི་སྒྲོམ་གཞི་གསར་པ།


༡ བོད་མིའི་ཆབ་སྲིད་ཀྱི་རང་བཞིན།


བཙན་བྱོལ་བོད་མིའི་བཅའ་ཁྲིམས་དོན་ཚན་གསུམ་པའི་ནང་དུ་བོད་མིའི་མངོན་འདོད་དང་འཚམ་པའི་ཆབ་སྲིད་ཀྱི་རང་བཞིན་དང་མང་གཙོའི་ལམ་

སྲོལ་ཅི་འདྲ་ཞིག་ལག་བསྟར་བྱ་རྒྱུ་ཡིན་མིན་འཁོད་པའི་ཚིག་བརྗོད་དེ་དག་གིས་བོད་མིའི་མངོན་འདོད་ཆ་ཚང་བ་ཞིག་མཚོན་ཐུབ་མེད། མ་ཟད་ད་

ལྟའི་དུས་སུ་རང་ཅག་ལ་ནང་པ་སངས་རྒྱས་པའི་ཆོས་ཀྱི་སྙིང་དོན་བྱམས་བརྩེ་དང་། མི་ཐམས་ཅད་འདྲ་མཉམ་དང་ཆེ་མཐོང་ལྡན་པ། བཟོད་སྒོམ་
ལྡན་ཞིང་གཅིག་ལ་གཅིག་བརྟེན་ཡིན་པའི་སྤྱི་ཚོགས་ཤིག་དང་ནང་པ་སངས་རྒྱས་པའི་ཁྱད་ཆོས་ཅན་གྱི་སྒྲོམ་གཞི་ལྡན་པའི་བོད་མིའི་མང་གཙོའི་ལམ་

སྲོལ་ཞིག་འཛུགས་རྒྱུའི་གོ་སྐབས་ལྡན་ཡོད།   བཅའ་ཁྲིམས་ནང་དུ་ཆོས་སྲིད་ཟུང་འབྲེལ་གྱི་སྐོར་གསལ་ཡོད། བོད་མི་ཚོ་དེ་ཉིད་ལ་འཇུག་རྒྱུ་ཤིན་ཏུ་
གལ་ཆེ་བས་བཅའ་ཁྲིམས་ནང་དུ་དེའི་གོ་དོན་རྒྱས་ཙམ་འཁོད་རྒྱུ་གལ་ཆེ། ནང་པ་སངས་རྒྱས་པའི་ཆོས་དང་མ་འདྲེས་པའི་བོད་མིའི་ངོ་བོ་ཞིག་བློ་

ངོར་འཆར་རྒྱུ་ཧ་ཅང་ཁག་པོ་ཡིན། 


 The 2011 Kalon Trip and parliamentary elections cannot be considered the first elections post the Dalai Lama’s 28

devolution of political powers because he announced his devolution decision and retirement on March 19, 2011. The 
final round of Kalon Trips and parliamentary elections were held on March 20, 2011.

 Anand, Geeta. Mudslinging Trumps the ‘Middle Way’ in Tibetan Exiles’ Election. The New York Times. Mar. 23, 2016. 29

nytimes.com/2016/03/24/world/asia/dalai-lama-tibet-dharamsala.html

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།16

མ་ཟད་བོད་མིའི་རང་དབང་བསྐྱར་གསོ་དང་ཆོས་རིག་སྲུང་སྐྱོབ་ཐུབ་ཕྱིར་དུ་བོད་མི་སྐྱ་སེར་དབྱེ་བ་མེད་པར་ཚང་མས་རང་དབང་འཐབ་རྩོད་དང་

མང་གཙོ་དར་སྤེལ་གྱི་བྱ་གཞག་ལ་མཉམ་ཞུགས་བྱ་དགོས། ༧གོང་ས་མཆོག་གིས་ཀྱང་“སངས་རྒྱས་བཅོམ་ལྡན་འདས་ཀྱིས་དབུ་བརྙེས་པའི་ནང་
པའི་དགེ་འདུན་གྱི་སྡེ་ནི་གཙོ་ཆེར་མང་གཙོའི་ཚད་གཞི་ལྟར་བཙུགས་ཡོད་” ཅེས་གསུངས་པ་བཞིན་བོད་ཀྱི་ཆོས་དཔོན་དང་མཁས་དབང་རྣམས་30

ཀྱིས་བོད་མིའི་ཆབ་སྲིད་ཀྱི་རང་བཞིན་འཆར་འགོད་མཛད་སྐབས་སུ་ངེས་པར་དུ་ནང་པ་སངས་རྒྱས་ཀྱི་དཀོན་མཆོག་གསུམ་པོ་སྟེ། སངས་རྒྱས་དང་། 
ཆོས། དགེ་འདུན་བཅས་ཀྱི་བསླབ་བྱའི་སྙིང་པོ་ཚུད་ཐབས་སུ་ཐུགས་སྣང་མཛད་དགོས། མང་གཙོའི་ལམ་ལུགས་གཞན་དག་དང་མི་འདྲ་བར་བོད་
མིའི་མང་གཙོའི་ཁྲོད་དུ་མུ་མཐུད་ནང་ཆོས་ཀྱི་བསླབ་བྱ་ཉམས་ལེན་དང་ཆོས་སྡེ་ཁག་ནས་ཆ་ཤས་བཞེས་རྒྱུ་གལ་ཆེན་ཡིན།


བོད་རྒྱ་གཉིས་ཀྱི་དཀའ་རྙོག་གི་ཁྲོད་ནས་རྒྱ་གཞུང་གིས་དྲག་པོའི་དཔུང་འཇུག་ལ་བརྟེན་ནས་བོད་བཙན་བཟུང་བྱས་ཡོད་ཀྱང་བོད་མི་ཚོར་ད་དུང་

འཐབ་འཛིང་འདི་ལས་རྒྱལ་ནས་རྒྱ་ནག་ཧྲིལ་པོར་འགྱུར་བ་གཏོང་ཐུབ་རྒྱུའི་རེ་བ་ཡོད། ཨ་རིར་རྟེན་གཞི་བྱས་པའི་པིའུ་ཉམས་ཞིབ་ལྟེ་གནས་ཁང་ 
Pew Research Center གིས་བཏོན་པའི་གྲུབ་དོན་ལྟར་ན་རྒྱ་ནག་གི་མི་དར་མའི་མི་གྲངས་ས་ཡ་ ༣༦༢ ཙམ་ནང་པ་སངས་རྒྱས་
པར་དད་པ་ཡོད་མཁན་ཡིན་པ་གསལ་བས་དེ་ནི་དར་མའི་མི་འབོར་གྱི་བརྒྱ་ཆ་ ༣༣ ཙམ་ཟིན་ཡོད།  ཕྱི་ལོ་ ༢༠༢༢ ལོའི་ལོ་མཇུག་གི་གཞི་གྲངས་31

ལྟར་ན་རྒྱ་ནག་དམར་ཤོག་ཚོགས་པར་ཚོད་རྩིས་བྱས་ན་ཚོགས་མི་མི་གྲངས་ས་ཡ་ ༩༨ ཙམ་ཡོད་པར་གསལ། དེར་བརྟེན་བོད་བརྒྱུད་ནང་བསྟན་32

ལ་གཞི་བཅོལ་བའི་བོད་མིའི་ཆབ་སྲིད་ཀྱི་ལམ་ལུགས་ཤིག་གཏན་འབེབས་ཐུབ་ཚེ་དཔེ་མཚོན་དེས་རྒྱ་ནག་གི་སྲིད་དབང་སྒེར་གཅོད་དབང་འཛིན་

ལམ་ལུགས་མཇུག་སྒྲིལ་ནས་རྒྱ་ནག་ཏུའང་ཆབ་སྲིད་ཀྱི་སྒྲོམ་གཞི་དེ་འདྲ་ཞིག་ལག་བསྟར་ཡོང་བའི་རྐྱེན་རྩ་ཞིག་ཏུ་འགྱུར་སྲིད། མ་ཟད་བོད་བརྒྱུད་
ནང་བསྟན་གྱི་བསླབ་བྱར་གཞི་བཅོལ་བ་གང་ཞིག་ལ་ཆོས་ལུགས་དང་ཆོས་བརྒྱུད་དབར་དབྱེ་འབྱེད་མེད་པའི་ཆོས་ལུགས་རིས་མེད་ཀྱི་ཆབ་སྲིད་ཀྱི་

ལམ་ལུགས་ཤིག་ཚུལ་བཞིན་ལག་བསྟར་ཐུབ་ཚེ་དེས་མ་འོངས་པར་ཨ་རུ་ན་ཅལ་མངའ་སྡེ་དང་། འབྲུག འབར་མ། ལ་དྭགས། སོག་ཡུལ། འབྲས་
ལྗོངས། སིངྒ་ལ། ཐེ་ལན། ཝེཌ་ནམ། རྒྱ་ནག་སོགས་ནང་པའི་སྤྱི་ཚོགས་ཁག་ལ་མིག་དཔེ་བཟང་པོ་ཞིག་ཀྱང་འཇོག་ཐུབ། 


༢. སུད་སིའི་སྒྲོམ་གཞིའི་ལྟ་བུའི་སྣ་འདུས་འཛིན་སྐྱོང་ལམ་ལུགས།


སུད་སི་གཞུང་ནི་ཚོགས་མི་བདུན་ལས་གྲུབ་པའི་སྤྱི་མཐུན་ལྷན་ཁང་ Federal Council ཤིག་གིས་འཛིན་སྐྱོང་བྱེད་བཞིན་ཡོད། སྤྱི་མཐུན་ལྷན་
ཁང་གི་ཚོགས་མི་རྣམས་གྲོས་ཚོགས་དབུས་མས་འོས་འཕངས་ཏེ་དུས་ཡུན་ལོ་བཞི་རེ་བྱས་ནས་འདེམས་བཞིན་ཡོད། ཚོགས་མི་བདུན་པོའི་དབང་ཚད་
འདྲ་མཉམ་ཡིན་ཞིང་ཚོགས་མི་རེ་ལ་བློན་ཆེན་ལས་ཁུངས་ ministry རེ་རེ་ཡོད། ལྷན་ཁང་གི་ཚོགས་མི་རྣམས་ཀྱིས་ལོ་རེར་རེས་མོས་བྱས་ནས་
སྲིད་འཛིན་གྱི་ལས་འགན་ཁུར་དགོས་པ་ཡིན་ཞིང་སྲིད་འཛིན་གྱིས་རྒྱལ་ཁབ་གཞན་གྱི་གཙོ་འཛིན་ལྟར་སྲིད་གཞུང་གི་ངོ་ཚབ་བྱེད་དགོས་པ་ཡིན། ། 

སུད་སིའི་མི་སེར་སུ་ཡིན་ཡང་ཆ་རྐྱེན་ཚང་བ་ཡིན་ན་སྤྱི་མཐུན་ལྷན་ཁང་གི་ཚོགས་མིར་གདམ་རྒྱུའི་ཐོབ་ཐང་ཡོད། ལྷན་ཁང་གི་ཚོགས་མི་བདུན་པོར་

གནད་དོན་ཐག་གཅོད་ཀྱི་དབང་ཚད་འདྲ་མཉམ་ཡོད་ཅིང་རྒྱུན་དུ་མོས་མཐུན་ consensus གྱི་ལམ་ནས་ཐག་གཅོད་བྱེད་བཞིན་ཡོད། 


འཛིན་སྐྱོང་ལམ་ལུགས་འདི་ལ་བརྟེན་ནས་སུད་སིའི་འཛིན་སྐྱོང་ནི་འཛམ་བུ་གླིང་གི་སྲིད་གཞུང་བརྟན་ཤོས་ཤིག་ཏུ་གྱུར་ཡོད། སྤྱི་ལོ་ ༡༨༤༨ ལོར་

སྲིད་གཞུང་དབུ་བརྙེས་པ་ནས་བཟུང་ད་བར་སྤྱི་མཐུན་ལྷན་ཁང་དུ་ཚོགས་མི་སྐྱེས་པ་ ༡༡༡ དང་བུད་མེད་ ༡༠ ཙམ་ལས་བྱུང་མེད། ཨི་ཊ་ལི་ལ་

མཚོན་ན་དེ་ལས་ལྡོག་སྟེ་སྤྱི་ལོ་ ༡༩༤༦ ལོ་ནས་ད་ལྟའི་བར་བློན་ཆེན་ ༡༣༠༠ ཙམ་བརྗེ་སྒྱུར་བྱུང་ཡོད།  ཕྱི་ལོ་ ༢༠༢༢ ལོར་སུད་སིའི་དམངས་33

ཚོགས་ཁྲོད་གཞུང་གི་སྤྱི་མཐུན་ལྷན་ཚོགས་ལ་ཡིད་ཆེས་ཡོད་མེད་ཀྱི་བསམ་ཚུལ་བསྡུ་རུབ་བྱས་པའི་ནང་དུ་བཅུ་ཆ་བཅུ་ ༡༠/༡༠ སྤྲད་ན་ཡིད་ཆེས་

ཚང་མ་ཡོད་པ་དང་བཅུ་ཆ་གཅིག་ ༡/༡༠ སྤྲད་ན་ཡིད་ཆེས་མེད་པ་མཚོན་པའི་བསམ་ཚུལ་བསྡུ་རུབ་བྱེད་སྐབས་ཡིད་ཆེས་ཡོད་པའི་གྲངས་ཚད་

བཅུ་ཆ་ ༧.༣ ཙམ་ཟིན་ཡོད།  
34

བཙན་བྱོལ་བོད་མིའི་མང་གཙོའི་ལམ་ལུགས་ནང་འགོ་ཁྲིད་མཐོ་ཤོས་སུ་སྲིད་སྐྱོང་གཅིག་ལས་མེད་པའི་ལམ་སྲོལ་དེ་ནི་ཕལ་ཆེར་ད་ལྟའི་རང་རེའི་

གནས་སྟངས་དང་དགོས་མཁོར་འཚམ་པ་ཞིག་ཆགས་མེད། དེར་བརྟེན་བཅའ་ཁྲིམས་ལ་བསྐྱར་བཅོས་བྱས་ཏེ་བོད་མི་ཚོས་བཀའ་བློན་ལྔ་ལས་གྲུབ་
པའི་བཀའ་ཤག་ལྷན་ཁང་ཞིག་ཐད་ཀར་འདེམས་ཆོག་པའི་ཆ་རྐྱེན་བསྐྲུན་པའི་ཁར་ཆོལ་ཁ་གསུམ་པོ་ནས་བཀའ་བློན་རེ་ངེས་པར་དུ་ཡོད་དགོས་ཤིང་

བཀའ་བློན་ལྔ་པོ་རེས་མོས་ཀྱིས་ལོ་རེར་སྲིད་སྐྱོང་ལས་འགན་ཁུར་དགོས། སྲིད་སྐྱོང་གི་ལས་འགན་ཁུར་རྒྱུའི་བང་རིམ་ནི་འོས་ཐོབ་ཀྱི་བང་རིམ་ལྟར་

སོང་ན་ལེགས། དེ་ལྟར་སྲིད་སྐྱོང་གིས་འོས་བསྡུའི་ཚབ་ཏུ་བཀའ་ཤག་གི་འོས་བསྡུ་བྱེད་དགོས་ཤིང་། དེ་ཡང་རིམ་པ་གཉིས་ཅན་ཏེ། སྔོན་འགྲོའི་འོས་
བསྡུ་དང་མཐའ་མའི་འོས་བསྡུ་བཅས་བྱེད་དགོས། མཐའ་མའི་འོས་བསྡུའི་སྐབས་སུ་འོས་མི་བཅུ་ལས་ལྔ་འདེམས་རྒྱུ་ཡོད་པ་བཟོས་ན་ལེགས། 


རང་བཙན་ལྡན་པའི་རྒྱལ་ཁབ་དང་མང་གཙོ་ཚད་ལྡན་ཡོད་པའི་ཨི་སི་རིལ་ Israel དུའང་ཕྱི་ལོ་ ༢༠༢༣ ལོའི་ཟླ་ ༡༠ ཚེས་ ༧ ཉིན་ཧ་མཱ་སིས་ 
Hamas སྣེ་ཁྲིད་པའི་འཇབ་རྒོལ་གྱི་རྗེས་སུ་ཚོགས་མི་དྲུག་ལས་གྲུབ་པའི་དམག་དོན་ལྷན་ཁང་ཞིག་བཙུགས་ཡོད། དེ་ཉིད་ད་ཆ་མཚམས་བཞག་
ཟིན་ན་ཡང་དེས་དབང་འཛིན་ཚོགས་པ་དང་ཁ་གཏད་ཚོགས་པའི་དབར་ལྟ་ཕྱོགས་མི་མཐུན་པ་ཟུར་དུ་བསྐྱུར་ནས་མཉམ་འབྲེལ་ཡག་པོ་ཡོང་བར་

བྱས་ཡོད། རང་རེའི་བཙན་བྱོལ་བ་ཚོ་ཡང་འདས་པའི་ལོ་དྲུག་ཅུའི་རིང་འཐབ་འཁྲུག་ཁྲོད་དུ་ལྷག་ཡོད། ད་ནི་རང་རེའི་སྤྱི་ཚོགས་དང་བཙན་བྱོལ་

བོད་མིའི་སྒྲིག་འཛུགས་ལ་ཅིས་ཀྱང་དམག་གི་བཀའ་ཤག་ཅིག་འཛུགས་རྒྱུའི་དུས་ལ་བབས་ཡོད། དེ་མིན་ད་ལྟའི་སྒེར་གཙོའི་བསམ་བློ་དང་ཕྱོགས་

རིས་འཐེན་འཁྱེར་ཆབ་སྲིད་ནག་པོ་དེས་བཙན་བྱོལ་སྤྱི་ཚོགས་ཆུང་ཆུང་ཙམ་ལས་མེད་པ་དེ་ཡང་ནུས་པ་ཇེ་ཆུང་དུ་གཏོང་རྒྱུའི་ཉེན་ཁ་ཡོད། 


 Wyl von Benjamin. Why People in Switzerland Trust the State. Swissinfo.ch. May 30, 2023. swissinfo.ch/eng/33

༣ མཉམ་ཞུགས་ཚགས་ཚུད་དང་ལས་དོན་ཕྱི་གསལ་ནང་གསལ།


བོད་མིའི་མང་གཙོ་དང་སྒྲིག་འཛུགས་སྲ་བརྟན་ཡོང་སླད་དུ་མཉམ་ཞུགས་ཚགས་ཚུད་དང་ལས་དོན་ཕྱི་གསལ་ནང་གསལ་ཡོང་ཐབས་སུ་གཤམ་

གསལ་གྱི་བཅོས་སྒྱུར་རྣམས་ཀྱང་གལ་འགངས་ཆེན་པོ་ཆགས་ཡོད། 


ཀ། གྲོས་ཚོགས་གོང་འོག་གཉིས་ལྡན།


གྲོས་ཚོགས་གཅིག་ལྡན་ unicameral legislature གྱི་ལམ་ལུགས་ཡིན་པའི་བཙན་བྱོལ་བོད་མིའི་སྤྱི་འཐུས་ལྷན་ཚོགས་ཀྱི་སྤྱི་འཐུས་

སྐབས་དང་པོས་ཕྱི་ལོ་ ༡༩༦༠ ལོའི་ཟླ་ ༩ ཚེས་ ༢ ཉིན་དམ་བཅའ་ཕུལ་བ་རེད། དང་ཐོག་སྤྱི་འཐུས་ ༡༣ ནས་འགོ་བཟུང་སྟེ་དེང་གི་ཆར་སྤྱི་འཐུས་ 
༤༥ བར་འཕེལ་རྒྱས་བྱུང་ཡོད། ཆབ་སྲིད་ཚན་རིག་པ་ཚོས་གྲོས་ཚོགས་གོང་འོག་གཉིས་ལྡན་དང་གཅིག་ལྡན་གྱི་དགེ་མཚན་སྐོར་ལ་དུས་ཡུན་རིང་
པོར་རྩོད་གླེང་བྱས་ཡོད། བོད་ལ་རང་དབང་ཐོབ་ན་རང་ཅག་ལ་གྲོས་ཚོགས་གཅིག་ལྡན་དང་གཉིས་ལྡན་གང་དགོས་བོད་ནང་གི་བོད་མི་ཚོས་ཐག་

གཅོད་གནང་རྒྱུ་ཞིག་རེད། ཡིན་ན་ཡང་། ད་ལྟའི་ཆར་བོད་མིའི་སྤྱི་ཚོགས་ནང་འགྱུར་བ་འགྲོ་བཞིན་པ་དང་དཀའ་ངལ་འཕྲད་བཞིན་པའི་གནས་

སྟངས་ལ་གཞིགས་ན་བོད་མི་མང་སྤྱི་འཐུས་ལྷན་ཚོགས་དེ་གྲོས་ཚོགས་སྒང་འོག་གཉིས་ལྡན་ཞིག་ཏུ་བསྒྱུར་དགོས་པ་གལ་འགངས་ཆེ། དེ་ལྟར་བྱུང་ན་

སྤྱི་ཚོགས་ཧྲིལ་པོ་འདུ་ཐུབ་པ་དང་། ནུས་པ་གསར་སྣོན་ཐུབ་པ། མཉམ་ཞུགས་ཚགས་ཚུད་དང་ལྟ་ཚུལ་འདྲ་མིན་སྤེལ་ཐུབ་པ། ཐག་གཅོད་བྱེད་

ཕྱོགས་བཟང་དུ་འགྲོ་བ། འོས་ཐོབ་མཁན་ཚོའི་འགན་འཁུར་ཚད་ཆེ་རུ་འགྲོ་བ། མ་ཟད་ཆེས་དགོས་མཁོ་ཆེ་བའི་ནུས་སྟོབས་དང་ཆེད་མཁས་རང་

བཞིན་ལྡན་པའི་འགོ་ཁྲིད་མང་དུ་འགྲོ་བ་སོགས་འབྱུང་བར་ཕན། 


བོད་མི་མང་སྤྱི་འཐུས་ལྷན་ཚོགས་དེ་ཡང་གྲོས་ཚོགས་གོང་འོག་གཉིས་སུ་ཕྱེས་ནས་གསར་དུ་བཙུགས་པའི་གྲོས་ཚོགས་གོང་མར་གྲོས་ཚོགས་འོག་མའི་

ཚོགས་མིའི་གྲངས་འབོར་གྱི་གསུམ་ཆ་གཅིག་ཙམ་ཡོད་དགོས། གྲོས་ཚོགས་གོང་མིའི་འཐུས་མི་རྣམས་སྔོན་ཚུད་ནས་བདམས་ཟིན་པའི་འོས་གཞིའི་སྡེ་
ཚན་ཞིག་གི་ཁོངས་ནས་རེས་མོས་ཀྱིས་འདེམས་སྒྲུག་བྱེད་ཆོག སྡེ་ཚན་དེ་ནི་ཁྲིམས་ཞིབ་པ་ཟུར་པ་དང་། སྤྱི་འཐུས་ཟུར་པ། སྲིད་སྐྱོང་དང་བཀའ་བློན་
ཟུར་པ། འོས་བསྡུའི་འགན་འཛིན་ཟུར་པ། རྩིས་ཞིབ་འགན་འཛིན་ཟུར་པ། ༸གོང་ས་མཆོག་གི་སྐུ་ཚབ་དོན་གཅོད་ཟུར་པ་དང་བཙན་བྱོལ་བོད་མིའི་
སྒྲིག་འཛུགས་ཀྱི་སྐུ་ཚབ་ཟུར་པ། དེ་བཞིན་བོད་བརྒྱུད་ནང་བསྟན་གྱི་ཆོས་བརྒྱུད་ཆེན་པོ་བཞི་དང་གཡུང་དྲུང་བོན་བཅས་ཀྱི་སྐུ་ཚབ་ལྔ་བཅས་ལས་

གྲུབ་པ་ཞིན་ཡིན་དགོས། འཐུས་མི་རྣམས་ཀྱིས་མང་མཐར་དུས་ཡུན་གཉིས་བསྟུན་མར་ཞབས་ཞུ་ཞུ་ཆོག་ཅིང་དེའི་རྗེས་ལོ་གཉིས་བར་མཚམས་བཞག་
རྗེས་ཡང་བསྐྱར་འདེམས་སྒྲུག་བྱ་རྒྱུའི་འོས་ཆོས་ཚང་བར་འགྱུར་ཆོག 


འཐུས་མི་རེ་རེའི་ཡུན་ཚད་ནི་ལོ་གཉིས་དང་ཕྱེད་ཀ་ཡིན་དགོས་ཤིང་གྲོས་ཚོགས་གོང་མ་དེ་ཚོགས་དུས་རེ་ལ་བདུན་ཕྲག་གཅིག་ཙམ་བྱས་ནས་ལོ་རེར་

ཐེངས་གཉིས་རེ་འཚོགས་ན་ལེགས།། མ་ཟད་གྲོས་ཚོགས་གོང་མ་གྲོས་ཚོགས་འོག་མའི་སྔོན་དུ་འཚོགས་དགོས་པ་གལ་ཆེ། ལོ་རེའི་ཚོགས་འདུ་གཉིས་
ལས་གཅིག་ནི་བཙན་བྱོལ་བོད་མིའི་སྒྲིག་འཛུགས་ཀྱི་ལས་དོན་དང་དཔལ་འབྱོར་གྱི་གནད་དོན་ཐོག་ཡིན་དགོས་ཤིང་གཞན་དེ་ནི་རྒྱབ་སྐྱོར་འཚོལ་

སྒྲུབ་དང་རང་དབང་འཐབ་རྩོད་ཀྱི་ལས་འགུལ་སྐོར་ལ་ཡིན་དགོས། མ་ཟད་གྲོས་ཚོགས་གོང་མས་རང་རེའི་སྤྱི་ཚོགས་ཁྲོད་ཀྱི་དབུ་ཁྲིད་དང་ཆེད་ལས་
མི་སྣས་དགོངས་ཚུལ་དང་ལམ་སྟོན་གནང་སའི་ཉན་ཞིབ་ཚོགས་འདུ་ཡང་གོ་སྒྲིག་གནང་དགོས། གྲོས་ཚོགས་གོང་མར་སྲིད་བྱུས་གསར་བཟོའམ་

འགྱུར་བ་གཏོང་རྒྱུའི་དབང་ཆ་མེད་ཀྱང་། གྲོས་ཚོགས་འོག་མ་དང་། འཛིན་སྐྱོང་། ཁྲིམས་ཞིབ་ཁང་། དེ་བཞིན་བོད་མིའི་སྒྲིག་འཛུགས་ཀྱི་རང་དབང་

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།19



ཅན་གྱི་སྡེ་ཚན་གཞན་ཁག་ལ་བསམ་འཆར་ཕུལ་ཆོག འོན་ཀྱང་བསམ་འཆར་དེ་དག་མཐའ་གཅིག་ཏུ་ལག་བསྟར་དགོས་པའི་ངེས་པའང་མེད། གྲོས་
ཚོགས་གོང་མའི་ཐག་གཅོད་རྣམས་མོས་མཐུན་གྱི་ལམ་ནས་འགྲོ་རྒྱུ་གལ་ཆེ། འཐུས་མི་རྣམས་ལ་གསོལ་ཕོགས་སྤྲོད་མི་དགོས་ནའང་གྲོས་ཚོགས་ཀྱི་

ལས་དོན་ཆེད་ཡར་མར་སྒེར་ངོས་ནས་འགྲོ་སོངབཏང་བ་རྣམས་གཞུང་དངུལ་ནས་གསབ་དགོས། 

ཁ། གྲོས་ཚོགས་འཐུས་མིའི་གྲུབ་ཆ།


གྲོས་ཚོགས་ཀྱི་ཞབས་སྟེགས་ ༤༦ བར་དུ་སྤར་དགོས་ཤིང་ད་ལྟ་བྱང་ཨ་མི་རི་ཀ་དང་ཡུ་རོབ། ཨོ་གླིང་བཅས་ལ་ཞབས་སྟེགས་ལྔ་བཞག་པ་དེ་མེད་

པར་བཟོ་དགོས། མ་འོངས་པར་བོད་ལ་རང་དབང་ཐོབ་དུས་བོད་མིའི་གྲོས་ཚོགས་སུ་ཕྱི་རྒྱལ་ས་ཁུལ་དེ་དག་ཏུ་སྡོད་མཁན་ལ་ཞབས་སྟེགས་སྤྲོད་མི་

ཐུབ་པས་ས་ཁུལ་གཞིར་བཞག་གི་ཞབས་སྟེགས་དེ་དགོས་དོན་མེད། བོད་མིའི་ཆབ་སྲིད་ཀྱི་རང་བཞིན་ལ་གཞིགས་ནས་ད་ལྟའི་ས་དགེ་བཀའ་རྙིང་

ཆོས་བརྒྱུད་ཆེན་པོ་བཞི་དང་གཡུང་དྲུང་བོན་དང་བཅས་པར་ཞབས་སྟེགས་གཉིས་རེ་ཡོད་པ་རང་སོར་འཇོག་དགོས། 


ཆོལ་ཁ་གསུམ་པོར་ཞབས་སྟེགས་ ༡༢ རེ་ཡོད་པ་བཟོས་ནས་ཆོལ་ཁ་སོ་སོའི་ཐོབ་ཁོངས་ཀྱི་འོས་མི་དང་འོས་འཕེན་མཁན་གཉིས་ཀར་ས་གནས་ཀྱི་

ཚད་བཀག་མེད་པར་བཟོ་དགོས། དཔེར་ན། ཨོ་གླིང་དུ་བཞུགས་པའི་དབུས་གཙང་གི་འོས་འཕེན་མཁན་ཞིག་ཡིན་ན་དེ་ཉིད་ལ་དབུས་གཙང་ཆོལ་

ཁའི་འོས་མི་ཕྱིའི་རྒྱལ་ཁབ་གང་དུ་བཞུགས་མིན་ལ་མ་བལྟོས་པར་དེར་འོས་བླུག་རྒྱུའི་ཐོབ་ཐང་ཡོད་དགོས། དེ་ལྟར་བྱས་ན་འོས་མིའི་ཆ་རྐྱེན་ཇེ་ལེགས་
སུ་འགྲོ་བ་མ་ཟད་ཁྱབ་རྒྱ་ཆེ་བ་དང་། སྣ་མང་མཉམ་འདུས་ཡོང་བར་ཕན་ཐོགས་འབྱུང་། བཙན་བྱོལ་བོད་མིའི་མི་འབོར་ཕྱེད་ཀ་མ་ཟིན་ཙམ་ཞིག་རྒྱ་
བལ་འབྲུག་གསུམ་གྱི་ཕྱི་ལོགས་སུ་སྤོས་ཟིན་ཡོད་པས་ད་དུང་ཁོང་ཅག་ལ་རང་རང་གི་ཆོལ་ཁའི་སྤྱི་འཐུས་གདམ་རྒྱུའི་འོས་ཀྱི་ཐོབ་ཐང་མི་སྤྲོད་པའི་

བྱེད་ཐབས་དེ་ནི་དྲང་བདེན་མིན་ལ་ཐབས་མཁས་པོ་ཞིག་དེ་བས་ཀྱང་མིན། ཆོལ་ཁ་རེ་རེར་སྤྱི་འཐུས་ཀྱི་ཞབས་སྟེགས་ ༡༢ བཟོས་པ་དེ་ལས་ཕྱེད་ཀ་
ཡན་རྒྱ་བལ་འབྲུག་གསུམ་དུ་བཞུགས་པའི་འོས་མི་ཚོར་ཟུར་འཇོག་བྱས་ན་ལེགས། མ་ཟད་བདམས་ཐོན་སྤྱི་འཐུས་རྣམ་པ་རྒྱ་གར་ནས་རང་དབང་

ངང་འགྲོ་འོང་ཐུབ་པ་དགོས་གལ་ཆེ་ལ་ཕར་ཚུར་འགྲོ་འོང་གི་འགྲོ་གྲོན་ཆེད་དུ་དམིགས་པའི་མ་དངུལ་གསོག་འཇོག་དགོས། འགྲོ་གྲོན་མ་དངུལ་དེར་

དམིགས་བསལ་རྒྱ་བལ་འབྲུག་གསུམ་གྱི་ཕྱི་ཕྱོགས་སུ་གནས་པའི་བོད་མི་ཚོས་ཞལ་འདེབས་གནང་ཐུབ་ན་དགེ་ཕན་ཆེ། 


ག། སྤྱི་འཐུས་ཀྱི་ལྷོད་གསེང་དུས་ཡུན།


ད་ལྟའི་བོད་མི་མང་སྤྱི་འཐུས་སྐབས་བཅུ་བདུན་པའི་ནང་དུ་ཕྱི་ལོ་ ༢༠༠༡ ལོ་ནས་བཟུང་སྟེ་ལོ་ལྔ་ཅན་གྱི་ལས་ཡུན་ཐེངས་ལྔར་བསྟུན་མར་སྤྱི་འཐུས་
གནང་ནས་ཡོང་མཁན་མི་གྲངས་བཞི་ཡོད། དེ་བཞིན་ཕྱི་ལོ་ ༢༠༠༦ ནས་བཟུང་སྟེ་ལས་ཡུན་ཐེངས་བཞི་ལ་བསྟུན་མར་སྤྱི་འཐུས་གནང་མཁན་ཡང་
མི་གྲངས་བཞི་ཡོད། ཕྱི་ལོ་ ༢༠༡༡ ལོ་ནས་བཟུང་ལས་ཡུན་གསུམ་བསྟུན་མར་སྤྱི་འཐུས་གནང་ནས་ཡོང་མཁན་མི་གྲངས་ ༦ ཡོད། སྤྱི་འཐུས་གྲངས་ 
༡༥ ཕྱི་ལོ་ ༢༠༡༦ ལོ་ནས་འོས་འདེམས་བྱུང་ནས་ད་ལྟའི་ཆར་ལས་ཡུན་གཉིས་པ་འགྲོ་བཞིན་པ་ཡིན། བོད་མི་མང་སྤྱི་འཐུས་ལ་ལས་ཡུན་ཚད་

བཀག་གང་ཡང་མེད། བཙན་བྱོལ་བོད་མི་སྤྱི་ཚོགས་གཞི་རྒྱ་ཆུང་བ་དང་ལྷག་པར་དུ་སྤྱི་པའི་ཞབས་ཞུ་སྒྲུབ་འདོད་ཀྱི་མི་ཆ་དེ་བས་ཀྱང་ཆུང་བས་སྤྱི་

འཐུས་ཀྱི་ལས་ཡུན་ལ་ཚད་བཀག་བཟོ་བ་ནི་ཕལ་ཆེར་འོས་འཚམ་ཞིག་མིན། ལས་ཡུན་ལ་ཚད་བཀག་བཟོས་ནས་སྤྱི་འཐུས་འཕོ་འགྱུར་ཆེན་པོ་ཐེབས་
ན་སྤྱི་འཐུས་གསར་པ་ཚོར་གྲོས་ཚོགས་ཀྱི་ལམ་སྲོལ་ལ་རྒྱུས་མངའ་ཇེ་ཞན་དུ་འགྲོ་སྲིད། ཡིན་ན་ཡང་། ལས་ཡུན་གཉིས་བསྟུན་མར་སྤྱི་འཐུས་གནང་

རྗེས་ལོ་ལྔའི་ལྷོད་གསེང་གི་དུས་ཡུན་ཞིག་འཇོག་དགོས་པ་ཧ་ཅང་གལ་ཆེ། (ལྷོད་གཡེང་དུས་ཡུན་ cooling-off period ཟེར་བ་ནི་སྔར་གྱི་

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།20



ལས་གནས་དེ་ནས་རེ་ཞིག་ལས་མཚམས་བཞག་སྟེ་ངལ་གསོ་བ་ལ་གོ) དེ་ལྟར་བྱས་ན་གྲོས་ཚོགས་སྲ་བརྟན་ཡོང་བ་དང་། གསར་འདེམས་འཐུས་མི་
རྣམས་ཀྱིས་ཀྱང་བསམ་བློ་གསར་པ་དང་ནུས་ཤུགས་གསར་པ་ལ་བརྟེན་ནས་གྲོས་ཚོགས་ཀྱི་ལས་དོན་ཚགས་ཚུད་དང་རྒྱ་ཆེ་ས་ནས་བོད་མིའི་རང་

དབང་འཐབ་རྩོད་ཕན་ནུས་ཆེན་པོ་འབྱུང་ཐུབ།35

ང་། གྲོས་ཚོགས་ཚོགས་དུས་དང་རྒྱུན་ལས།


བོད་མི་མང་སྤྱི་འཐུས་ལྷན་ཚོགས་ཀྱི་གྲོས་ཚོགས་འོག་མ་ཟླ་བ་བཞི་རེའི་མཚམས་སུ་ཐེངས་རེར་འཚོགས་དགོས། ལོ་རེའི་ཚོགས་དུས་དང་པོ་དང་
གཉིས་པ་ནི་སྔར་བཞིན་སྒྲིག་འཛུགས་ཀྱི་སྔོན་རྩིས་དང་ལས་ཁུངས་ཁག་གི་ལས་དོན་སྐོར་ལ་འཚོགས་ན་ལེགས་ཤིང་ཚོགས་འདུ་གསུམ་པ་དེ་ནི་སྤྱི་

ཚོགས་ཀྱི་སྐུ་ཚབ་དང་། དབུ་ཁྲིད། ཆེད་ལས་མི་སྣ་བཅས་ལས་གྲུབ་པའི་གདན་ཞུའི་གཏམ་བཤད་པའམ་ཚོགས་བཅར་བ་མཉམ་ཞུགས་ཀྱིས་བརྗོད་
གཞི་ངེས་ཅན་ཞིག་གམ་དམིགས་བསལ་གནད་དོན་ཞིག་གི་ཐོག་ལ་འཚོགས་དགོས་པ་མ་ཟད། ཚོགས་འདུ་དེ་ནི་ཁྲིམས་བཟོ་ལྷན་ཚོགས་དང་འཛིན་

སྐྱོང་གཉིས་ཀྱི་ལས་དོན་གྱི་ཚོགས་འདུ་ལྟ་བུར་བྱས་ཏེ། ཐབས་བྱུས་འཐེན་རྒྱུ་དང་། ཚན་ཁག་འཛུགས་སྐྱོང་། སྤྱི་ཚོགས་སྲ་བརྟན་དང་བོད་དོན་ཞུ་

གཏུག་གི་ལས་རིམ་ཚགས་ཚུད་གཏོང་རྒྱུ་སོགས་ལ་དམིགས་འབེན་བཟུང་ནས་འཚོགས་དགོས། ཚོགས་འདུ་དེའི་ལས་རིམ་ནང་གདན་ཞུའི་དབུ་ཁྲིད་

དང་གཏམ་བཤད་པ་ཚོས་ཁྲིམས་བཟོ་ལྷན་ཚོགས་དང་འཛིན་སྐྱོང་ལ་ཐུན་མོང་གི་གྲོས་གཞི་དང་བསམ་འཆར་འདོན་རྒྱུ་སོགས་ཡོད་ན་ལེགས། ཚོགས་
འདུ་དེའི་ལས་རིམ་རེ་ཟུང་བརྙན་འཕྲིན་ཐོག་རྒྱང་སྲིང་བྱེད་པ་ལས་ཕལ་ཆེ་བ་ཐད་གཏོང་མེད་པའི་ལམ་ནས་འཚོགས་ན་ལེགས། 


དེ་བཞིན་སྤྱི་འཐུས་རྒྱུན་ལས་ཚོགས་ཆུང་གི་ཚོགས་མིའི་གྲངས་འབོར་ ༡༧ བར་སྤར་ན་ལེགས། དེའི་ནང་ཆོལ་ཁའི་ཐོབ་ཁོངས་སོ་སོ་ནས་སྤྱི་འཐུས་
བཞི་རེ་དང་ཆོས་བརྒྱུད་སོ་སོ་ནས་སྤྱི་འཐུས་རེ་བཅས་ཡོད་དགོས། རྒྱུན་ལས་ནང་དུ་ཆོལ་ཁའི་སྤྱི་འཐུས་རེ་རེ་ནི་རྒྱ་བལ་འབྲུག་གསུམ་གྱི་ཕྱི་རོལ་དུ་

བཞུགས་མཁན་ཡིན་དགོས་ཤིང་རྒྱུན་ལས་ཚོགས་ཆུང་སོ་སོར་ལས་འགན་དང་། ལོ་འཁོར་ལས་རིམ། སྔོན་རྩིས་བཅས་ཁ་གསལ་ཡོད་དགོས། མ་ཟད་
སྔོན་རྩིས་དེ་ནི་བོད་མིའི་སྒྲིག་འཛུགས་ཀྱི་སྔོན་རྩིས་ནང་དུའང་གསལ་པོར་འཁོད་རྒྱུ་གལ་ཆེ། རྒྱུན་ལས་ཚོགས་ཆུང་གི་སྤྱི་འཐུས་ཚོས་ཉུང་མཐར་ལོ་

གཉིས་རིང་རྒྱུན་ལས་ཀྱི་ལས་འགན་སྒྲུབ་དགོས་ཤིང་ད་ཡོད་རྒྱུན་འབྲེལ་སྡེ་ཚན་དང་། ཆབ་སྲིད་སྡེ་ཚན། འཛིན་སྐྱོང་རྟོག་ཞིབ་སྡེ་ཚན་བཅས་ཀྱི་ཁར་
ཕྱི་འབྲེལ་སྡེ་ཚན་དང་འཕྲུལ་རིག་སྡེ་ཚན་གཉིས་གསར་དུ་སྣོན་དགོས། སྡེ་ཚན་རེ་རེར་དམིགས་བསལ་ལས་བྱེད་རེ་བསྐོ་གཞག་དགོས་ཤིང་། སྔོན་

རྩིས་དང་། འབྲེལ་ལམ། ཤེས་ཡོན། ཕྱི་འབྲེལ་སྲིད་བྱུས། འཕྲུལ་རིག བོད་ཀྱི་རིག་གཞུང་དང་སྐད་ཡིག་བཅས་གནད་དོན་དྲུག་པོ་འདིའི་ཐད་ལ་སྤྱི་
འཐུས་རྣམ་པར་མཁྱེན་རྟོགས་ཡོད་དགོས་པའམ་ཡང་ན་སྦྱོང་བརྡར་ལེགས་པོར་ཐོབ་དགོས་པ་གལ་ཆེ། 


ཅ། འོས་བསྡུ་བཅསོ་སྒྱུར་དང་།  དབུས་འོས་བསྡུ་ལས་ཁུངས།


བཙན་བྱོལ་བོད་མིའི་བཅའ་ཁྲིམས་ཀྱིས་དབུས་འོས་བསྡུ་ལས་ཁང་དང་། འོས་བསྡུ་ལས་ཁང་གི་སྤྱི་ཁྱབ་འགན་འཛིན་དང་ལས་འཕར་འགན་འཛིན་
གཉིས་བཅས་ལ་དབང་ཆ་ཆེན་པོ་སྤྲད་ཡོད། (དོན་ཚན་ ༩༦ ནས་ ༩༩ བར) ད་ཡོད་ཀྱི་ཁྲིམས་ཡིག་རྣམས་ལ་གསལ་བཤད་དང་འགྲེལ་བརྗོད་
ཞིབ་ཕྲ་བྱེད་དགོས་པ་དང་། གལ་ཏེ་དགོས་མཁོ་ཡོད་ན་དབང་ཚད་གསར་པ་སྣོན་དགོས། དེ་ལྟར་བྱས་ན་དབུས་འོས་བསྡུ་ལས་ཁང་གིས་རང་དབང་
དང་། དྲང་བདེན། ཚགས་ཚུད་བཅས་ཀྱི་སྒོ་ནས་འོས་བསྡུའི་ལས་དོན་སྤེལ་རྒྱུར་ཕན་ཐོགས་འབྱུང་། མ་འོངས་པར་ཕྱི་ལོ་ ༢༠༢༦ ལོའི་བཀའ་ཤག་
དང་སྤྱི་འཐུས་ཀྱི་འོས་བསྡུའི་སྐབས་སུ་གཤམ་གསལ་གྱི་བཅོས་སྒྱུར་ཁག་ལག་བསྟར་གནང་ན་ལེགས། 


༡. དབུས་འོས་བསྡུ་ལས་ཁང་གིས་བཀའ་ཤག་དང་སྤྱི་འཐུས་ཀྱི་མཐའ་མའི་འོས་བསྡུའི་སྐབས་སུ། ཉུང་མཐར་ཉིན་གྲངས་ ༣༠ རིང་འོས་བསྡུའི་དྲིལ་
བསྒྲགས་བྱ་རྒྱུའི་དུས་ཚོད་སྤྲོད་དགོས། སྔོན་ཕྱི་ལོ་ ༢༠༢༡ ལོའི་ཟླ་ ༣ པའི་མཐའ་མའི་འོས་བསྡུའི་སྐབས་སུ། དབུས་འོས་བསྡུ་ལས་ཁང་གིས་ཉིན་
གྲངས་ ༡༩ ཙམ་ལས་སྤྲད་མེད། ཟླ་བ་གཅིག་གི་དུས་ཡུན་ཡོད་ན་རྒྱལ་ཁབ་ ༢༠ ལྷག་ཏུ་གནས་སྡོད་བྱེད་བཞིན་པའི་བོད་མི་འོས་འཕེན་པ་མང་བ་
ཞིག་གིས་འོས་མི་ཚོ་དང་རྒྱུས་ལོན་ཐུག་འཕྲད་བྱེད་ཐུབ་པ་ཡོང་ངེས་རེད། 


༢. བཀའ་ཤག་གི་མཐའ་མའི་འོས་བསྡུའི་སྐབས་སུ་འོས་མི་ཚོས་བགྲོ་གླེང་ཐེངས་གཉིས་ངེས་པར་དུ་གནང་དགོས་ཤིང་བོད་སྐད་དུ་གཅིག་དང་དབྱིན་
སྐད་དུ་གཅིག་ཡོད་ན་ལེགས། དེ་ནི་འོས་བསྡུ་ལས་ཁང་ངམ་ཡང་ན་རང་དབང་ལྡན་པའི་ཚོགས་སྡེ་གཞན་ཞིག་གིས་གོ་སྒྲིག་གནང་དགོས། 


 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།22



༣. འོས་བསྡུའི་ས་ཚུགས་ཚང་མར་ཉིན་བརྒྱ་དུས་གཅིག་ལ་འོས་བསྡུ་བྱེད་ཀྱི་ཡོད་པར་བརྟེན་དེང་རབས་འཕྲུལ་རིག་གི་ནུས་པ་སོགས་སྤྱད་ནས་
དབུས་འོས་བསྡུ་ལས་ཁང་གིས་མཐའ་མའི་གྲུབ་འབྲས་རྩིས་བསྡུར་དང་གསལ་བསྒྲགས་བྱེད་པར་ལས་ཉིན་བཅུ་ལས་མང་བ་འགོར་མི་འོས། ཕྱི་ལོ་ 
༢༠༢༡ ལོའི་མཐའ་མའི་སྲིད་སྤྱིའི་འོས་བསྡུ་དེ་ཉིད་ ༢༠༢༡ ཟླ་ ༤ ཚེས་ ༡༡ ཉིན་བྱས་ཡོད་ནའང་། གཞུང་འབྲེལ་གྱི་གྲུབ་འབྲས་དེ་ཟླ་བ་གཅིག་
ལྷག་གི་རྗེས་ཏེ་ཕྱི་ལོ་ ༢༠༢༡ ཟླ་ ༥ ཚེས་ ༡༤ ཉིན་ལ་གཞི་ནས་གསལ་བསྒྲགས་གནང་ཡོད། 


༤. འོས་བསྡུ་ལས་ཁང་ནས་ས་ཕྱོགས་རིང་སར་བཞུགས་པའི་འོས་འཕེན་པ་རྣམས་ཀྱི་ཆེད་དུ་སྦྲག་ཐོག་འོས་འཕེན་ vote by mail བྱ་རྒྱུའི་

མཐུན་སྦྱོར་དང་། སྦྱོང་བརྡར་གནང་དགོས། 


༥. འོས་བསྡུ་ལས་ཁང་གིས་སྐད་ཡིག་གཉིས་ལྡན་གྱི་དྲྭ་ཚིགས་དང་སྤྱི་ཚོགས་དྲྭ་ལམ་སོགས་སུ་བཙན་བྱོལ་བོད་མི་སྤྱི་ཚོགས་ཁྲོད་འོས་བསྡུའི་དེབ་
སྐྱེལ་མང་དུ་གཏོང་བ་དང་། འོས་བསྡུའི་སྐོར་གྱི་ཤེས་བྱ་བརྒྱུད་སྒྲོག་ཆེད་མཐུན་སྦྱོང་དང་སྦྱོང་བརྡར་གནང་དགོས། 


ཆ། ཕྱི་གསལ་ནང་གསལ་ཅན་གྱི་གཞུང་དང་གྲངས་མཛོད།


བོད་མིའི་མང་གཙོ་དང་སྒྲིག་འཛུགས་ཀྱི་ལས་དོན་རྣམས་ཕྱི་གསལ་ནང་གསལ་དང་། འགན་ཁུར་ལྡན་པ། མཉམ་ཞུགས་ལྡན་པ་བཅས་ཀྱི་རྩ་དོན་དང་
མཐུན་ཐབས་སུ་མང་གཙོའི་ཀ་བ་གསུམ་ལ་སོགས་པའི་བོད་མིའི་མང་གཙོ་སྒྲོམ་གཞིའི་སྐོར་གྱི་གནས་ཚུལ་དང་། སྒྲིག་འཛུགས་ཀྱི་འཛིན་སྐྱོང་བྱེད་
ཐབས་ལམ་ལུགས་སོགས་དབྱིན་བོད་སྐད་གཉིས་ཀྱི་ལམ་ནས་གློག་རྡུལ་གྲངས་མཛོད་དུ་བཀོད་དེ་ཕྱི་གསལ་ནང་གསལ་བཟོ་རྒྱུ་ཤིན་ཏུ་གལ་འགངས་

ཆེ་ལ་ཛ་དྲག་རང་བཞིན་གྱི་དགོས་མཁོ་ཞིག་ཀྱང་ཡིན། 


གློག་རྡུལ་གྲངས་མཛོད་ཀྱི་ལས་འཆར་འདི་དང་ཐོག་ཁྲིམས་བཟོ་ལྷན་ཁང་དང་འཛིན་སྐྱོང་ནས་འགོ་འཛུགས་དགོས་ཤིང་། ཁྲིམས་ཞིབ་ཁང་གི་གནས་

ཚུལ་རིམ་པ་གཉིས་པར་སྣོན་དགོས། རིམ་པ་དང་པོ་ལེགས་གྲུབ་བྱུང་རྗེས་དོ་ཁུར་གནང་མཁན་ཚོའི་ཆེད་དུ་ཉུང་མཐར་ཡང་ཕྱི་ལོ་ ༢༠༡༡ ལོ་ནས་

བཟུང་བོད་མི་མང་སྤྱི་འཐུས་ལྷན་ཚོགས་ནང་གི་འོས་བསྡུའི་གྲུབ་འབྲས་ཁག་དང་། བོད་མི་མང་སྤྱི་འཐུས་ལྷན་ཚོགས་ཀྱི་ཚོགས་དུས་སོ་སོ། སྤྱི་འཐུས་
སྒེར། སྤྱི་འཐུས་ཚོ་ཁག བར་བྱུང་གནད་དོན་སོགས་ཀྱི་སྐོར་ལ་ལྟ་ཞིབ་བྱ་རྒྱུ་ཡོད་པ་ཞིག་བཟོ་དགོས མ་ཟད་མང་ཚོགས་ཀྱིས་བོད་མི་མང་སྤྱི་འཐུས་
ལྷན་ཚོགས་སུ་གཏན་འབེབས་བྱས་པའི་ཁྲིམས་དང་། གྲོས་ཆོད། གྲོས་འཆར་བཅས་དང་། སྤྱི་འཐུས་སྒེར་སོ་སོའི་འོས་བསྡུའི་ཟིན་ཐོ་ཞིབ་ཕྲ་དང་ལས་
འགུལ་བཅས་འཚོལ་ཞིབ་བྱེད་ཐུབ་པ་བཟོ་དགོས། དེ་བཞིན་དུ་འཛིན་སྐྱོང་གི་སྡེ་ཚན་ནང་དུའང་གཞུང་གི་ལས་གཞི་ཁག་དང་། འགྱུར་ལྡོག་དང་བྱེད་
སྒོ་ཁག མ་དངུལ་མཁོ་སྒྲུབ། མ་དངུལ་བཀོལ་སྤྱོད་སོགས་འཁོད་དགོས་ཤིང་དེ་བཞིན་འཛིན་སྐྱོང་གིས་ཁས་ལེན་བྱས་པའི་བསྒྲུབ་བྱ་དང་དེ་དག་

མཇུག་སྐྱོང་བྱས་པའི་སྐོར་གྱི་གནས་ཚུལ་སོགས་ཀྱང་འཁོད་དགོས། མ་ཟད་གནས་ཚུལ་རྣམས་དྲང་བདེན་དང་ཚད་ལྡན་གྱི་སྒོ་ནས་བཀོད་དེ་ལེགས་

གྲུབ་བྱུང་བ་དང་མ་བྱུང་བ་གཉིས་ཀ་གསལ་སྟོན་གནང་རྒྱུ་གལ་ཆེ། 


གློག་རྡུལ་གྲངས་མཛོད་བཟོ་བའི་ལས་གཞི་དེ་ཉིད་འཛུགས་སྐྱོང་བྱེད་མཁན་ནི་རང་དབང་ལྡན་པའི་གཞུང་འབྲེལ་མ་ཡིན་པའི་ཚོགས་པ་ཞིག་ཡིན་
དགོས་ཤིང་དེར་བོད་མིའི་སྒྲིག་འཛུགས་ཀྱིས་གཞོགས་འདེགས་ཆ་ཚང་གནང་བ་མ་ཟད་ལས་དོན་དེའི་ཆེད་དུ་བོད་མིའི་སྒྲིག་འཛུགས་ཀྱི་རོགས་ཚོགས་

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།23



གཅིག་གམ་རོགས་ཚོགས་དུ་མས་མ་དངུལ་གྱི་རྒྱབ་སྐྱོར་ཐོབ་ཐབས་གནང་དགོས། རང་དབང་དང་བར་གནས་ལྡན་པའི་གྲངས་མཛོད་མ་ལག་དེ་འདྲ་
ཞིག་འཛུགས་སྐྱོང་ཐུབ་ཚེ་དེས་བཙན་བྱོལ་བོད་མིའི་འོས་འཕེན་པ་དག་ལ་འོས་མི་དང་གནད་དོན་སོགས་ཀྱི་ཐད་ནས་ཆ་ལག་ཚང་བའི་གནས་ཚུལ་

ཞིབ་ཚགས་རྒྱུས་ལོན་ཐུབ་པའི་རམ་འདེགས་བྱེད་པ་མ་ཟད། དེས་སུ་ཞིག་ལ་འོས་འཕེན་དགོས་མིན་སོགས་ཀྱི་ཐག་གཅོད་ཡང་དག་བྱེད་པར་ཕན་

ངེས་ཡིན། ཕྱི་ལོ་ ༢༠༢༦ ལོར་ཡོང་རྒྱུའི་བོད་མིའི་འོས་བསྡུ་ལ་གཞིགས་ནས་ལས་འཆར་འདི་འདྲ་ཞིག་འཕྲལ་དུ་མ་དངུལ་མཁོ་སྒྲུབ་བྱས་ཏེ་ལག་

བསྟར་འགོ་འཛུགས་གནང་གལ་ཆེ། 

བརྒྱད། དུས་དང་འཚམ་པའི་བོད་མིའི་སྒྲིག་འཛུགས། 2.0


༡ ལས་འགུལ་མང་ཙམ་དང་འཛིན་སྐྱོང་ཉུང་ཙམ། 


ཕྱི་ལོ་ ༢༠༢༤ ལོའི་ཟླ་ ༣ པར་སྐབས་བཅུ་བདུན་པའི་གྲོགས་ཚོགས་ཚོགས་དུས་བདུན་པའི་སྟེང་བོད་མིའི་སྒྲིག་འཛུགས་ཀྱི་ ༢༠༢༤ ནས་ 
༢༠༢༥ བར་གྱི་ལོ་འཁོར་སྔོན་རྩིས་ཧིན་སྒོར་དུང་ཕྱུར་ ༣༣ (ཨ་སྒོར་ས་ཡ་ ༣༩.༦ ཡས་མས་)གཏན་འབེབས་གནང་ཡོད། འདས་པའི་ལོ་རྒྱུས་ལ་
བལྟས་ན་ལོ་འཁོར་འགྲོ་གྲོན་གཏན་འབེབས་སྔོན་རྩིས་དེ་ཡི་བརྒྱ་ཆ་ ༢༠ ནས་ ༢༥ ཙམ་ཉུང་བ་ཡོད། མ་ཟད་གཏན་འབེབས་མ་དངུལ་དེ་ལས་ཕྱི་
དྲིལ་ལས་ཁུངས་དང་། བདེ་སྲུང་ལས་ཁུངས། བཀའ་དྲུང་ཡིག་ཚང་བཅས་སུ་གཏོང་འཆར་ཡོད་པའི་སྔོན་རྩིས་གསུམ་བསྡོམས་ན་ཆབ་སྲིད་དང་ཞུ་

གཏུག་ལས་འགུལ་སོགས་ཀྱི་ཆེད་དུ་གཏོང་འཆར་ཡོད་པའི་མ་དངུལ་བརྒྱ་ཆ་ ༡༨ ཙམ་ལས་ཟིན་མེད། 


བོད་མིའི་སྒྲིག་འཛུགས་ཀྱི’འཛིན་སྐྱོང་(Administration) ཞེས་པའི་ཚིག་དེ་བོད་མིའི་སྒྲིག་འཛུགས་ཀྱི་མིང་ནས་དོར་ཏེ་དབུས་བོད་མིའི་དབང་
འཛིན་ (Central Tibetan Authority) ནམ། ཡང་ན་ཕྱི་ལོ་ ༢༠༡༡ ལོར་འགྱུར་བ་བཏང་བའི་མིང་རྙིང་པ་བཙན་བྱོལ་བོད་གཞུང་ཞེས་
པ་གང་རུང་ཞིག་འདོགས་དགོས། མ་ཟད་དེ་མིན་བཅོས་སྒྱུར་ཆེན་པོ་ཞིག་གཏོང་དགོས་པ་ནི་འཕྲོད་བསྟེན་ལས་ཁུངས་དང་དཔལ་འབྱོར་ལས་ཁུངས་
གཉིས་སྒོ་རྒྱག་དགོས། བོད་མིའི་སྒྲིག་འཛུགས་ཀྱིས་རྒྱ་གར་དང་བལ་ཡུལ་ནང་གི་བོད་མིའི་སྤྱི་ཚོགས་ཁྲོད་འཕྲོད་བསྟེན་དང་གཙང་སྦྲ་དོ་དམ་བྱེད་
པའི་ལས་གཞི་དང་ཞབས་ཞུའི་ཆེད་མ་དངུལ་འདུ་འགོད་མུ་མཐུད་བྱེད་དགོས་ནའང་ཞབས་ཞུའི་ལག་བསྟར་གྱི་ལས་འགན་དངོས་དེ་བོད་མིའི་སྤྱི་

ཚོགས་ཀྱི་ཚོགས་སྡེ་ཁག་ལ་སྤྲད་ན་ལེགས། དགོན་སྡེ་ཁག་གིས་དོ་དམ་གནང་བཞིན་པའི་སྨན་ཁང་གི་མཐུན་རྐྱེན་ཡོད་པ་དང་གཞིས་ཆགས་མང་ཆེ་
བར་ཉེ་འཁོར་གྱི་རྒྱ་གར་གྲོང་ཁྱེར་དང་གྲོང་རྡལ་ཁག་ཏུ་རིན་གོང་བདེ་པོའི་ལམ་ནས་སྨན་བཅོས་ཞབས་ཞུར་བཅར་ས་ཡོད་པར་བརྟེན་བོད་མིའི་སྒྲིག་

འཛུགས་ཀྱི་འཕྲོད་བསྟེན་ཞབས་ཞུའི་རྟེན་གཞི་ཟུར་དུ་དགོས་དོན་ཆེན་པོ་མེད། སྨན་རྩིས་ཁང་དེ་ལོ་མང་རིང་རང་དབང་ལྡན་པའི་སྒྲིག་འཛུགས་ཤིག་

ཡིན་པ་ལྟར་ཡང་བསྐྱར་དེ་ལྟར་རང་དབང་ལྡན་པའི་སྒྲིག་འཛུགས་ཤིག་ཏུ་བསྒྱུར་དགོས། མ་ཟད་སྨན་རྩིས་ཁང་དེ་ཉིད་ཤེས་ཡོན་དང་རིག་གཞུང་གི་
བསྟི་གནས་ཤིག་དང་དཔལ་འབྱོར་མཁོ་སྒྲུབ་བྱེད་པའི་ཚོང་ལས་སྡེ་ཚོགས་ཤིག་ཡིན་པའི་ངོས་འཛིན་གྱི་དབར་ཆ་སྙོམ་སྟངས་འཛིན་ལེགས་པོ་དགོས་

པ་གལ་ཆེ། བོད་མིའི་སྒྲིག་འཛུགས་ཀྱི་ལོ་འཁོར་སྔོན་རྩིས་གྲ་སྒྲིག་བྱ་རྒྱུའི་ལས་དོན་དང་། སྤྱི་ཚོགས་ཡར་རྒྱས་ཐེབས་རྩའི་འཛིན་སྐྱོང་གི་ལས་འགན་

སོགས་བཀའ་དྲུང་ཡིག་ཚང་རྩིས་སྤྲོད་བྱ་འོས། མ་ཟད་དཔལ་འབྱོར་ལས་ཁུངས་ཀྱི་དཔྱ་ཁྲལ་ལག་དེབ་དོ་དམ་དང་བུ་ལོན་ཆུང་ཙག་གཡར་རྒྱུའི་ལས་
གཞི་སོགས་ནང་སྲིད་ལས་ཁུགས་ལ་སྤྲད་ཀྱང་ཆོག 


 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།24



དཔལ་འབྱོར་དང་འཕྲོད་བསྟེན་ལས་ཁུངས་གཉིས་སྒོ་བརྒྱབས་ནས་བཙན་བྱོལ་བོད་མིའི་སྒྲིག་འཛུགས་ཀྱི་འཛིན་སྐྱོང་དེ་ཉིད་ལས་ཁུངས་གཙོ་བོ་ལྔར་
ཟླ་སྒྲིལ་བྱས་རྗེས་མི་ཆ་དང་མ་དངུལ་ལྷག་མ་རྣམས་ཕྱི་དྲིལ་ལས་ཁུངས་དང་བདེ་སྲུང་ལས་ཁུངས་ནུས་ཤུགས་ཇེ་ཆེར་གཏོང་བར་བེད་སྤྱོད་གཏོང་

དགོས། བོད་མིའི་གློག་ཀླད་དང་ཐོན་ཁུངས་སྡེ་ཚན་(TCRC)བདེ་སྲུང་ལས་ཁུངས་ཀྱི་ཁོངས་སུ་འཕྲུལ་རིག་དང་དྲྭ་རྒྱའི་བདེ་སྲུང་གི་སྡེ་ཚན་གསར་

པ་ཞིག་བཙུགས་ནས་དེར་གནས་སྤར་བྱེད་དགོས། ཕྱི་དྲིལ་ལས་ཁུངས་སུ་ཕྱོགས་བཞུགས་བོད་མིའི་ལས་དོན་ཚན་ཁག་ Overseas Tibetan 

Affairs གསར་དུ་བཙུགས་ནས་རྒྱ་བལ་འབྲུག་གསུམ་གྱི་ཕྱི་ལོགས་སུ་གནས་པའི་བཙན་བྱོལ་བོད་མི་རྣམས་ལ་འབྲེལ་ལམ་རྒྱུན་སྐྱོང་བྱ་རྒྱུའི་ལས་

འགན་སྤྲོད་དགོས་ཤིང་ཕྱི་དྲིལ་གྱི་ནུས་ཤུགས་རྒྱར་སྐྱེད་གཏོང་དགོས། 


༢ རྒྱལ་སྤྱི་རང་བཞིན་ཅན་གྱི་སྒྲིག་འཛུགས།


རྒྱ་བལ་འབྲུག་གསུམ་གྱི་བོད་མིའི་གཞིས་ཆགས་ཁག་དང་དགོན་སློབ་ཁག་ཏུ་རིམ་གྱིས་བོད་མིའི་མི་འབོར་ཉུང་དུ་འགྲོ་བཞིན་པའི་འགྱུར་ལྡོག་དེ་ནི་མུ་

མཐུད་དེ་ལྟར་འགྲོ་ངེས་ཤིང་བོད་མིའི་སྒྲིག་འཛུགས་ལའང་དེ་ཉིད་འགོག་ཐབས་ཀྱི་ཐབས་ལམ་གང་ཡང་མེད། འོན་ཀྱང་། བོད་མིའི་སྒྲིག་འཛུགས་
ཀྱིས་སྒྲུབ་ཐུབ་པ་དེ་གང་ཡིན་ཟེར་ན་རང་ཉིད་ཀྱང་འགྱུར་ལྡོག་དེ་དང་བསྟུན་ནས་རྒྱ་
གར་དུ་གཞི་རྟེན་ལེགས་པར་ཚུགས་པའི་སྒང་ཕྱིའི་རྒྱལ་ཁབ་ཀྱི་བོད་མི་འདུས་སྡོད་ཆེ་ས་
གང་སར་ངོས་འཛིན་ལྡན་པའི་ཡན་ལན་བརྟན་པོ་ཡོད་པའི་རྒྱལ་སྤྱིའི་རང་བཞིན་ཅན་

གྱི་སྒྲིག་འཛུགས་ཤིག་ཏུ་འགྱུར་ཐབས་བྱ་རྒྱུ་དེ་ཡིན། 


བཙན་བྱོལ་བོད་མིའི་བཅའ་ཁྲིམས ་ལའེུ་བདུན་པའི་དོན་ཚན་ ༧༡ པར་"བོད་མིའི་36

གནས་ཡུལ་ས་གནས་ཁག་གི་སྒིག་འཛུགས་"ནང་དུ་བཙན་བྱོལ་བོད་མིའི་གཞིས་སྒར་
ཁག་ཏུ་གནས་སྡོད་བོད་མིའི་སྒྲིག་འཛུགས་ཞེས་སྤྱི་ཚོགས་ཀྱི་སྒྲོམ་གཞི་མི་འདྲ་བ་བདུན་

ཙམ་འཁོད་ཡོད་ཅིང་དེའི་ནང་གི་བདུན་པ་དེར་"དེ་མིན་བོད་མི་གནས་ཡུལ་གཞན་
དག་"ཅེས་འཁོད་ཡོད། བཅའ་ཁྲིམས་བསྐྱར་བཅོས་བྱས་ཏེ་སྤྱི་ཚོགས་ཀྱི་སྒྲོམ་གཞི་

བདུན་པ་དེའི ་མིང་ལ་"ཕྱོགས་བཞུགས་བོད་མིའི་སྤྱི ་ཚོགས་" (Tibetan 

Community Associations in Diaspora) ཞེས་བསྒྱུར་དགོས་པ་མ་ཟད་བཅའ་ཁྲིམས་ནང་བོད་མིའི་སྒྲིག་འཛུགས་དང་ཕྱོགས་
བཞུགས་བོད་མིའི་སྤྱི་ཚོགས་དབར་གྱི་འབྲེལ་བ་གསལ་བའི་དོན་ཚན་ཞིག་གསར་སྣོན་དགོས་གལ་ཆེ། 


ཨོ་གླིང་དང་ཡུ་རོབ། བྱང་ཨ་མི་རི་ཀ་བཅས་སུ་ཆགས་པའི་བོད་མིའི་སྤྱི་མཐུན་ཚོགས་པ་ཕལ་ཆེ་བ་ས་གནས་ཀྱི་ཐེབས་རྩ་དང་ཁེ་མེད་ཚོགས་པའི་

མིང་ཐོག་ཏུ་དེབ་སྐྱེལ་བྱས་ཡོད།  ཁེ་མེད་ཚོགས་པ་ཞིག་གི་ཆེས་གལ་ཆེ་བའི་ཁྲིམས་ཡིག་གཉིས་ནི་ཁེ་མེད་ཚོགས་པ་གསར་འཛུགས་སྐབས་དགོས་37

མཁོ་ཡོད་པའི་ཚོགས་པའི་སྒྲིག་གཞི་ (articles of incorporation) དང་། ཁེ་མེད་ཚོགས་པའི་ལག་བསྟར་ལམ་སྟོན་ལྟ་བུའི་ཚོགས་པའི་

 CTA, The Tibetan Parliament-in-Exile. The Charter of Tibetans-in-Exile. 2021. tibet.net/wp-content/uploads/2021/04/36

English-Charter-final.doc.pdf

 See Appendix A for a list of Tibetan community organizations and associations.37

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།25

http://tibet.net/wp-content/uploads/2021/04/English-Charter-final.doc.pdf
http://tibet.net/wp-content/uploads/2021/04/English-Charter-final.doc.pdf


སྒྲིག་ཁྲིམས་གཉིས་ཡིན། བཅའ་ཁྲིམས་བསྐྱར་བཅོས་གནང་སྐབས་བོད་མིའི་སྤྱི་མཐུན་ཚོགས་པ་ཁག་གི་གོང་གསལ་སྒྲིག་ཁྲིམས་ཁག་གཉིས་པོའི་ནང་
སྤྱི་མཐུན་ཚོགས་ཁག་དང་བོད་མི་སྒྲིག་འཛུགས་དབར་གྱི་འབྲེལ་བ་དམ་ཟབ་འཁོད་དེ་དེར་བསྟུན་གྱིས་བཅའ་ཁྲིམས་བསྐྱར་བཅོས་གནང་རྒྱུ་གལ་ཆེ། 
སྤྱིར་བོད་མིའི་སྤྱི་མཐུན་ཚོགས་པ་དག་ནི་སོ་སོའི་འགོ་ཁྲིད་དང་དཔལ་འབྱོར་གྱི་རྩ་འཛིན་ཡོད་པའི་རང་སྐྱོང་ཚོགས་པ་ཤ་སྟག་ཡིན་མོད། ཁེ་མེད་
ཚོགས་པ་དང་འབྲེལ་བའི་ཁྲིམས་ལུགས་འདྲ་མིན་ལ་ཞིབ་འཇུག་བྱས་པར་གཞིགས་ན་བོད་མིའི་སྤྱི་མཐུན་ཚོགས་པ་ཁག་དང་བོད་མིའི་སྒྲིག་འཛུགས་

དང་དེའི་ཁོངས་གཏོགས་ལས་ཁུངས་ (དཔེར་ན། སྐུ་ཚབ་དོན་གཅོད་ཁང་) དབར་ཐབས་ལམ་འདྲ་མིན་ཐོག་ནས་རང་སྐྱོང་གི་རང་བཞིན་ལ་གནོད་
སྐྱོན་མེད་པར་འབྲེལ་བ་ཉེ་པོ་བཟོ་ཐུབ་པའི་ལམ་ཁ་ཡོད། 


• སྤྱི་མཐུན་ཚོགས་པ་ཁག་གིས་བོད་མིའི་སྒྲིག་འཛུགས་སམ་སྐུ་ཚབ་དོན་གཅོད་ལྟ་བུའི་ཁོངས་གཏོགས་ལས་ཁུངས་རྣམས་ཚོགས་མིའི་ངོ་བོར་

འཇོག་ཆོག  

• བོད་མིའི་སྒྲིག་འཛུགས་ལ་སྤྱི་མཐུན་ཚོགས་པའི་འགན་འཛིན་ལྷན་ཚོགས་ཀྱི་ཚོགས་མིའི་ཞབས་སྟེགས་གཅིག་གམ་དེ་ལས་མང་བ་འཇོག་ཐུབ། 


• སྤྱི་མཐུན་ཚོགས་པ་དང་བོད་མིའི་སྒྲིག་འཛུགས་དབར་མ་དངུལ་གཏོང་འཇོག་དང་འབྲེལ་བའི་གན་རྒྱ་འཇོག་ཆོག 


• སྤྱི་མཐུན་ཚོགས་པ་དང་བོད་མིའི་སྒྲིག་འཛུགས་དབར་མཉམ་འབྲེལ་གྱི་ལས་གཞི་དང་བྱེད་སྒོ་རྩོམ་ཆོག 


བོད་མིའི་སྒྲིག་འཛུགས་དང་བོད་མིའི་སྤྱི་མཐུན་ཚོགས་པའི་དབར་གྱི་འབྲེལ་བ་དེ་ད་ལྟའི་བོད་མིའི་སྒྲིག་འཛུགས་དང་རྒྱ་བལ་གཉིས་ཀྱི་བོད་མིའི་

གཞིས་ཆགས་ཁག་དབར་གྱི་འབྲེལ་བ་དང་ཧ་ལམ་གཅིག་མཚུངས་ཡིན་པ་བཟོ་ཆོག བོད་མིའི་སྒྲིག་འཛུགས་ཀྱིས་རྒྱལ་ཁབ་སོ་སོའི་ནང་བོད་མིའི་སྤྱི་

མཐུན་ཚོགས་པ་ཁག་དང་མཉམ་དུ་གཞུང་འབྲེལ་གྱི་འབྲེལ་བ་ཇི་ལྟར་བཟོ་དགོས་མིན་སྐོར་འོས་འཚམ་གྱི་ཁྲིམས་དོན་སློབ་སྟོན་ཞུ་དགོས།  ད་ལྟའི་39

བཙན་བྱོལ་བོད་མིའི་སྒྲིག་འཛུགས་ཀྱི་ལས་གཞི་བོད་མིའི་དྭང་བླང་ཞབས་ཞུ་བ་ (Tibet Corps) དང་། བོད་དོན་དྲིལ་བསྒྲགས་བྱེད་མཁན་གྱི་
དང་བླངས་ཚོགས་པ་ (VTAG) དེ་བཞིན་བྱིས་པའི་སྔོན་འགྲོའི་ཤེས་ཡོན་དང་། སྐད་ཡིག རིག་གཞུང་། འགོ་ཁྲིད་ཀྱི་ནུས་པ་སྐྱེད་སྲིང་བཅས་དང་
འབྲེལ་བའི་ལས་གཞི་ཁག་ལ་བོད་མིའི་སྒྲིག་འཛུགས་ཀྱིས་གལ་གནད་ཆེན་པོར་བརྩི་དགོས། 


༣. འཕེལ་རྒྱས་ཀྱི་འཆར་གཞི་གསར་པ།


ད་ལྟའི་དུས་སུ་རང་ཅག་ལ་འཕེལ་རྒྱས་ཀྱི་རྣམ་གཞག་གསར་པ་ཞིག་དགོས་མཁོ་ཆེན་པོ་ཆགས་ཡོད། བོད་མིའི་སྒྲིག་འཛུགས་དང་འབྲེལ་བ་ཡོད་པའི་
ལས་གཞི་ཚང་མར་བོད་དུ་རང་དབང་སླར་གསོ་བྱེད་རྒྱུ་དང་། བོད་ཀྱི་རིག་གཞུང་སྲུང་སྐྱོབ་བྱེད་རྒྱུ། བཙན་བྱོལ་སྤྱི་ཚོགས་གཅིག་སྒྲིལ་ངང་སྲ་བརྟན་
གཏོང་རྒྱུ་བཅས་ཀྱི་དམིགས་ཡུལ་འགྲུབ་རྒྱུར་ཐད་ཀར་ཕན་ཐོགས་ཇི་ལྟར་ཡོད་མེད་བལྟ་དགོས། བོད་ཀྱི་བླ་མ་ཞིག་གིས་བོད་ནང་དུ་ཆོས་ཀྱི་རྩ་བ་

 The Tibetan Community Development Fund (TCDF), a nonprofit affiliated with the Office of Tibet in Washington, DC, 38

revised its bylaws and made CTA a member in April 2014. This was done with counsel from the law firm of Caplin & 
Drysdale Attorneys.

 See Appendix B for legal information on nonprofits in various countries where Tibetan Associations are located.39

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།26



མེར་བསྲེགས་གཏོང་བཞིན་པ་གཟིགས་སྐབས་སྔར་རྒྱུན་ལྟར་དགེ་འདུན་པ་ཚོར་ཆོས་འཆད་གནང་ནས་བཞུགས་བཟོད་མེད་པ་བཞིན་སྲོལ་རྒྱུན་གྱི་
འཕེལ་རྒྱས་བརྩི་ཚུལ་ཁོ་ནར་ཕྱོགས་པའི་བཙན་བྱོལ་བོད་མིའི་འཕེལ་རྒྱས་ཀྱི་ལས་འཆར་དག་ནི་འཐུས་སྒོ་མི་ཚང་བ་དང་དེང་གི་བོད་མིའི་སྤྱི་ཚོགས་

དང་འཚམ་པ་ཞིག་ཀྱང་ཆགས་མེད། གཞུང་(བོད་མིའི་སྒྲིག་འཛུགས་)དང་སྤྱི་དམངས་ཚོགས་སྡེ་ཁག་གིས་གྲུབ་པའི་ཚོང་ལས་ཀྱི་སྡེ་ཁག་དང་། དགོན་
སྡེ་ཁག་(དང་བོད་ཀྱི་བླ་ཆེན་ཁག)ཚང་མས་འཕེལ་རྒྱས་ཀྱི་རྣམ་གཞག་གསར་པ་འདིའི་དམིགས་ཚད་འགྲུབ་ཐབས་སུ་འབད་བརྩོད་གནང་དགོས། 


དུས་དང་འཚམ་པའི་བོད་མིའི་སྒྲིག་འཛུགས་(CTA 2.0) ཀྱིས་གཤམ་གསལ་འཕེལ་རྒྱས་ཀྱི་འཆར་གཞི་གསར་པ་ལྔ་པོར་ཤུགས་སྣོན་བརྒྱག་དགོས། 


ཀ། བྱིས་པའི་སྔོན་འགྲོའི་སློབ་གསོ།


ཚན་རིག་དང་ཉམས་ཞིབ་ཀྱིས་བྱིས་པ་ཆུང་ངུའི་དུས་ཀྱི་འཚར་ལོངས་ཀྱི་བརྒྱུད་རིམ་ནི་ཚེ་གང་གི་འཕྲོད་བསྟེན་དང་སློབ་སྦྱོང་ལ་ཐད་ཀར་འབྲེལ་བ་

དམ་ཟབ་ཡོད་པ་བསྟན་ཡོད། ཧར་ཝཌ་གཙུག་ལག་སློབ་གྲྭ་ཆེན་མོའི་བྱིས་པའི་འཚར་ལོངས་ལྟེ་གནས་ཀྱིས་བརྗོད་དོན་ལ་ཀླད་པ་མུ་མཐུད་འཚར་

བཞིན་ཡོད་ཀྱང་"ཀླད་པའི་སྒྲོམ་གཞི་གཙོ་བོ་དག་ནི་བྱིས་པ་སྐྱེས་པའི་རྗེས་ཀྱི་ལོ་གསུམ་གྱི་རིང་ལ་གྲུབ་ཀྱི་ཡོད་"ཅེས་གསལ།  བཙན་བྱོལ་ནང་དུ་40

སྐྱེས་ཤིང་འཚར་ལོངས་བྱུང་བའི་བོད་མི་མི་རབས་རྒན་གཞོན་བར་གསུམ་ཀུན་ལའང་བྱིས་པ་ཆུང་ངུའི་འཚར་ལོངས་དང་འབྲེལ་བའི་སློབ་གསོ་ལག་

བསྟར་བྱ་རྒྱུའི་གོ་སྐབས་ཧ་ལམ་ཐོབ་མེད། དེང་གི་དུས་སུའང་བཙན་བྱོལ་སྤྱི་ཚོགས་ཁྲོད་བྱིས་པའི་སྔོན་འགྲོའི་སློབ་གསོའི་གལ་ཆེའི་རང་བཞིན་ཐད་

གོ་རྟོགས་ཡོད་མཁན་དང་དོ་ཁུར་བྱེད་མཁན་ཧ་ཅང་ཉུང་ཉུང་ཡིན། ད་ལྟའི་དུས་སུ་རང་རེའི་སྲིད་ཇུས་འདིང་མཁན་དང་སྤྱི་ཚོགས་ཀྱི་སྣེ་ཁྲིད་པ་དག་
གིས་བྱིས་པའི་སྔོན་འགྲོའི་སློབ་གསོ་གལ་ཆེན་དུ་བརྩིས་ནས་རྨང་གཞི་ནས་བཟུང་སྟེ་སློབ་གསོའམ་ཤེས་ཡོན་གྱི་ལམ་ལུགས་ལ་ལེགས་བཅོས་བྱ་རྒྱུའི་

དུས་ལ་བབས་ཡོད། 


བཙན་བྱོལ་བོད་མིའི་བྱིས་པའི་སྔོན་འགྲོའི་སློབ་གསོའི་སྲིད་ཇུས་ཆ་ལག་ཡོངས་སུ་ཚང་བ་ཞིག་གཏན་འབེབས་བྱས་ཏེ་བོད་མིའི་གཞིས་ཆགས་ཁག་

དང་། ཕྱི་རྒྱལ་གྱི་བོད་མིའི་འདུས་སྡོད་ཆེ་ཁག་ཏུ་བོད་མི་ཚོའི་རང་གི་སྐྱེས་མ་ཐག་པ་ནས་ལོ་བརྒྱད་བར་གྱི་བྱིས་པ་བཅུག་སའི་སྔོན་འགྲོའི་སློབ་གསོའི་
ལྟེ་གནས་གསར་འཛུགས་བྱ་རྒྱུ་གལ་ཆེ།  བྱིས་པའི་སྔོན་འགྲོའི་སློབ་གསོའི་ལས་གཞི་དེ་ནི་བོད་ཀྱི་རིག་གཞུང་དང་ངོ་བོ་རྒྱུན་འཛིན་ཡོང་རྒྱུ་དང་། 41

འཐབ་རྩོད་རྒྱུན་འཁྱོང་བྱ་བར་གལ་འགངས་ཤིན་ཏུ་ཆེ།


ཁ། སྤྱི་པའི་སློབ་གྲྭའི་ལམ་ལུགས་བསྐྱར་སྒྲིག།


སྔོན་ཆད་བྱས་རྗེས་ཆེན་པོ་བྱུང་ཡང་ད་ལྟའི་དུས་སུ་བཙན་བྱོལ་བོད་མིའི་སློབ་གྲྭའི་ལམ་ལུགས་ནི་རང་རེའི་སློབ་ཕྲུག་དང་སྤྱི་ཚོགས་ཀྱི་དགོས་མཁོ་

དང་འཚམ་ཞིང་དུས་དང་མཐུན་པ་ཞིག་ཆགས་མེད། ད་ལྟའི་ཆར་རང་རེའི་སློབ་གྲྭའི་འཛིན་སྐྱོང་ལམ་ལུགས་མི་འདྲ་བ་ཁག་བཞི་ཡོད་པའི་ནང་དུ་

སམ་བྷོ་ཊ་བོད་སློབ་འཛིན་ཚོགས་ཁོངས་སུ་སློབ་གྲྭ་གྲངས་ ༣༤ དང་སློབ་ཕྲུག་གྲངས་ ༥༦༥༨ བོད་ཕྲུག་ཁྱིམ་སྡེར་སློབ་གྲྭ་ ༡༥ དང་སློབ་ཕྲུག་

 Center on the Developing Child, Harvard University. 8 Things to Remember About Child Development. Accessed 40

August 10, 2024. 

developingchild.harvard.edu/resources/8-things-remember-child-development/

 UNICEF defines early childhood as spanning a period from newborn to 8 years of age.41

 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།27

http://developingchild.harvard.edu/resources/8-things-remember-child-development/


གྲངས་ ༥༧༨༦ མ་སུ་རི་སློབ་ཁྱིམ་ལ་སློབ་གྲྭ་ ༤ དང་སློབ་ཕྲུག་གྲངས་ ༢༠༠༠ བལ་ཡུལ་གངས་ཅན་བདེ་རྩའི་ཁྱབ་ཁོངས་སློབ་གྲྭ་ ༩ ཡོད། ད་
ལྟའི་ཆར་སློབ་ཕྲུག་གི་སློབ་འཇུག་གྲངས་ཚད་ཇེ་དམར་སོང་ནས་སློབ་ཕྲུག་རག་རྒྱུར་དཀའ་ངལ་འཕྲད་བཞིན་པའི་སྐབས་འདིར་སྔར་བཞིན་སློབ་གྲྭའི་

འཛིན་སྐྱོང་ལམ་ལུགས་མི་འདྲ་བ་བཞིར་ཕྱེས་པར་དགོས་ཕན་ཅི་ཡང་མེད་པ་ཚང་མས་ཤེས་གསལ་རེད། དཀའ་ངལ་འདི་ནི་འབྲེལ་ཡོད་སློབ་ཚོགས་

ཀྱི་ལས་སྣེ་ཚོས་ཀྱང་མཁྱེན་གསལ་རེད། འོན་ཀྱང་། དཀའ་ངལ་འདི་སེལ་རྒྱུའི་འདུན་པ་དང་འགོ་ཁྲིད་མཁན་མེད་པར་ད་བར་དུ་ལུས་ཡོད། 


རྒྱ་གར་ནང་གི་སློབ་གྲྭའི་ལམ་ལུགས་མི་འདྲ་བ་གསུམ་པོ་གཅིག་ཏུ་བསྒྲིལ་ནས་སམ་བྷོ་ཊ་བོད་སློབ་ཚོགས་པའི་འོག་ཏུ་ཟླ་སྒྲིལ་བྱས་ན་ལེགས། དེ་ལྟར་
བྱས་ན་རྒྱ་གར་གཞུང་གི་མི་ཤུགས་ཐོན་ཁུངས་གོང་འཕེལ་ལྷན་ཁང་འོག་གི་དབུས་བོད་སློབ་འཛིན་སྐྱོང་ཚོགས་པ་ (CTSA) ནས་མ་དངུལ་མུ་

མཐུད་ནས་རག་ཐབས་བྱ་ཐུབ། ཟླ་སྒྲིལ་བཏང་ཟིན་རྗེས་སམ་བྷོ་ཊ་བོད་སློབ་ཚོགས་པ་དེ་ཉིད་ཐད་ཀར་བོད་མིའི་སྒྲིག་འཛུགས་ཤེས་རིག་ལས་ཁུངས་

ཀྱི་ཁྱབ་ཁོངས་འོག་མ་ཡིན་པར་རང་དབང་ཅན་གྱི་སྡེ་ཚན་ཞིག་ཏུ་བསྒྱུར་དགོས་ཤིང་དེ་ཉིད་བོད་ཕྲུག་ཁྱིམ་སྡེ་དང་མ་སུ་རི་བོད་ཁྱིམ། སམ་བྷོ་ཊ་

གསུམ་གའི་སྐུ་ཚབ་ཚུད་པའི་ལྷན་ཚོགས་ཤིག་གིས་མཉམ་རུབ་ཐོག་འཛིན་སྐྱོང་བྱེད་དགོས། མ་ཟད་རང་དབང་ཅན་གྱི་ལས་དོན་ཚོགས་ཆུང་ཞིག་
བཙུགས་ནས་རྒྱ་གར་དང་བལ་ཡུལ་ནང་དུ་ཤེས་ཡོན་སྤུས་ཚད་ལེགས་པོ་ངེས་གཏན་ཡོང་བར་དགོས་ངེས་ཀྱི་སློབ་གྲྭའི་གྲངས་འབོར་འོས་འཚམས་

ཤིག་གཏན་འབེབས་བྱས་ཏེ་སློབ་གྲྭ་ཟླ་སྒྲིལ་གྱི་འཆར་གཞི་འགོད་རྒྱུའི་འགན་དབང་སྤྲད་ན་ལེགས། སློབ་གྲྭ་ཟླ་སྒྲིལ་གཏོང་བ་དང་ལྷན་དུ་སློབ་ཚན་

དང་། དགེ་རྒན། སློབ་ཁྲིད་བྱེད་སྟངས། སློབ་སྦྱོང་གི་ཁོར་ཡུག སློབ་གྲྭའི་འཛིན་སྐྱོང་བཅས་ཚང་མ་ཤུགས་ཆེ་རུ་གཏོང་དགོས། ཤེས་ཡོན་གྱི་མ་དངུལ་
མང་བ་ཞིག་དམིགས་ཡུལ་འདི་བསྒྲུབ་པར་བགོ་འགྲེམས་བྱེད་དགོས། སློབ་གྲྭའི་ལམ་ལུགས་བསྐྱར་སྒྲིག་ཁྲོད་བྱིས་པ་ཆུང་ངུའི་འཚར་ལོངས་ལ་གལ་

གནད་དུ་བརྩི་དགོས། ད་ཡོད་ཀྱི་བྱང་ཕྱོགས་དང་ལྷོ་ཕྱོགས་ཀྱི་སློབ་གྲྭ་གཉིས་སྤུས་ཚད་ལྡན་པའི་སྒེར་གཉེར་སློབ་གྲྭ་རུ་བསྒྱུར་ཐུབ་ན་ལེགས། 


ག། བྱང་ཕྱོགས་ལ་དམིགས་པའི་སྲིད་ཇུས།


རྒྱ་གར་དང་བལ་ཡུལ་ནང་གི་བོད་མིའི་གཞིས་ཆགས་ཁག་གི་མི་འབོར་ཉུང་དུ་འགྲོ་བཞིན་པ་དེས་བཙན་བྱོལ་བོད་མིའི་སྒྲིག་འཛུགས་ལ་ད་ལྟའི་གནས་

སྟངས་བསྐྱར་ཞིབ་བྱས་ཏེ་གནས་སྟངས་གསར་པའི་ཐོག་ཁ་ཕྱོགས་བསྒྱུར་རྒྱུའི་གོ་སྐབས་ཤིག་བསྐྲུན་ཡོད། ད་བར་ཕྱོགས་ཡོངས་ནས་རྒྱ་གར་ལྷོ་

ཕྱོགས་ཀར་ན་ཊ་ཀའི་མངའ་སྡེའི་ནང་གི་སྦེལ་ཀོབ་དང་། ཀོ་ལི་གྷལ། མོན་གྷོ་འདོད་རྒུ་གླིང་བཅས་ཀྱི་བོད་མིའི་གཞིས་ཆགས་ཆེ་ཁག་ལ་དོ་སྣང་མང་

ཤོས་སྤྲད་ཡོད། ད་ཆ་གཞིས་ཆགས་འདི་དག་རང་ཁ་རང་གསོ་ཐུབ་པ་ཆགས་ཡོད་པས་ད་ནི་བོད་ཀྱི་ས་མཚམས་དང་ཉེ་བའི་གཞིས་ཆགས་ཁག་ལ་དོ་

སྣང་མང་ཙམ་སྤྲོད་དགོས་པ་གལ་ཆེ། ལ་དྭགས་དང། ཨ་རུ་ན་ཅལ་མངའ་སྡེ། བལ་ཡུལ་བཅས་བོད་ཀྱི་ས་མཚམས་ཡོངས་རྫོགས་སུ་རྒྱ་ནག་གཞུང་
གིས་གྲོང་གསེབ་གསར་པ་རྒྱ་ཆེར་སྐྲུན་བཞིན་པ་དེར་གདོང་ལེན་ཆེད་བོད་མིའི་སྒྲིག་འཛུགས་ཀྱིས་བྱང་ཕྱོགས་ལ་དམིགས་པའི་སྲིད་བྱུས་ཤིག་གཏན་

འབེབས་བྱེད་དགོས། ཉེ་ཆར་ནིའུ་ཡོག་དུས་བབ་ཀྱིས་ཞིབ་འཇུག་བྱས་པ་ལྟར་ན། ཉེ་བའི་ལོ་ཤས་ནང་རྒྱ་ནག་གིས་རང་གི་ནུབ་དང་ལྷོ་ཕྱོགས་ས་

མཚམས་སུ་གྲོང་གསེབ་གསར་པ་ལྔ་བཅུ་ལྷག་བརྒྱབས་ཡོད།  བོད་མིའི་སྒྲིག་འཛུགས་ཀྱིས་ལ་དྭགས་དང་། འབྲས་ལྗོངས། ཨ་རུ་ན་ཅལ་མངའ་སྡེ། 42

བལ་ཡུལ་བཅས་ཀྱི་གཞིས་ཆགས་ཁག་ལ་རོགས་རམ་ཤུགས་ཆེ་རུ་གཏོང་བ་དང་། ས་གནས་དེ་དག་ཏུ་སྤོ་མཁན་ཚོར་མཐུན་རྐྱེན་སྦྱར་ནས་གཞིས་

ཆགས་དེ་དག་འཕེལ་རྒྱས་ཇེ་ཆེར་གཏོང་དགོས། ས་གནས་དེ་དག་ཏུ་མི་འབོར་སྤེལ་ཐབས་དང་དམིགས་འབེན་བཟུང་བའི་རྨང་གཞིའི་འཛུགས་སྐྲུན་

བྱེད་དགོས་པ་མ་ཟད། བྱང་ཕྱོགས་ལ་དམིགས་པའི་སྲིད་བྱུས་ཀྱི་གྲུབ་ཆ་གལ་ཆེན་གཞན་ཞིག་ནི་ས་མཚམས་དང་ཧི་མཱ་ལ་ཡའི་ས་ཁུལ་གྱི་མི་མང་དང་
མཉམ་དུ་འབྲེལ་བ་ཤུགས་ཆེ་རུ་གཏོང་རྒྱུ་དེ་ཡིན། 


ང་། སྤྱི་ཚོགས་ལྟེ་གནས་འཛུགས་སྐྱོང་།


བོད་མིའི་སྒྲིག་འཛུགས་དང་ཕྱི་རྒྱལ་ཡུལ་གྲུ་ཁག་ཏུ་ཡོད་པའི་བོད་རིགས་སྤྱི་མཐུན་ཚོགས་པ་ཁག་གི་དབར་གཞུང་འབྲེལ་འབྲེལ་ལམ་ཤུགས་ཆེ་རུ་
གཏོང་རྒྱུ་དང་མཉམ་ལས་མང་ཙམ་ཡོང་རྒྱུའི་ཐབས་གཙོ་བོ་ཞིག་ནི་ཕྱི་ཕྱོགས་ཀྱི་བོད་མིའི་འདུས་སྡོད་ཆེ་ས་ཁག་ཏུ་སྤྱི་ཚོགས་ལྟེ་གནས་གསར་

འཛུགས་བྱ་རྒྱུ་དེ་ཡིན། དེ་ལྟ་བུའི་ལྟེ་གནས་གསར་འཛུགས་ཐུབ་ཚེ་དེ་ལ་བརྟེན་ནས་བོད་མི་ཚོས་ཕན་ཚུན་ལ་འབྲེལ་འདྲིས་མང་ཙམ་ཐུབ་པ་དང་། 
ཉམས་མྱོང་དང་སློབ་སྦྱོང་བརྗེ་ལེན་བྱེད་ཐུབ་པ། ཞབས་ཞུ་གལ་ཆེན་ཁག་མཉམ་སྤྱོད་ཐུབ་པ། ནང་ཁུལ་མཐུན་སྒྲིལ་ཡོང་བ་བཅས་ཀྱི་དགེ་མཚན་

ཡོད། བྱང་ཨ་མི་རི་ཀའི་ནང་མི་ནི་སོ་ཊ་དང་། ནིའུ་ཡོག པོར་ཊི་ལན་ཌི། སན་ཕ་རན་སི་སི་ཁོ་མཚོ་འགྲམ་ས་ཁུལ། ཊོ་རོན་ཊོ་བཅས་ཀྱི་གྲོང་ཁྱེར་
ཁག་ཏུ་བོད་མི་ཚོས་སྤྱི་ཚོགས་ཀྱི་ལྟེ་གནས་ལེགས་པར་བསྐྲུན་ཐུབ་ཡོད། དེ་བཞིན་ཨོ་སི་ཁྲུ་ལི་ཡ་དང་། བྷེལ་ཇམ། ཕ་རན་སི། ཧོ་ལན་ཌི། སུད་སི་
བཅས་བོད་མིའི་མི་འབོར་ཁྱོན་ཆེ་ཡོད་སའི་ས་གནས་ཁག་ཏུའང་དེ་འདྲའི་ལྟེ་གནས་འཛུགས་རྒྱུ་གལ་ཆེན་ཡིན། སུད་སི་ལྟ་བུར་མཚོན་ན་དཔལ་

འབྱོར་གྱི་ཐོན་ཁུངས་ལེགས་པོ་ཡོད་ཀྱང་འགོ་ཁྲིད་མཁན་ལེགས་པོ་མེད་པར་ལྷག་ཡོད། ཡུ་རོབ་ནང་བོད་མིའི་སྤྱི་ཚོགས་ཀྱི་ལྟེ་གནས་འཛུགས་སྐྱོང་

བྱེད་པའི་ལས་གཞི་སུད་སི་ནས་འགོ་འཛུགས་གནང་ན་འོས་འཚམ་ཡིན། ནུབ་ཕྱོགས་སུ་བོད་པའི་སློབ་གྲྭ་ལོགས་སུ་འཛུགས་རྒྱུའི་ལས་འཆར་དེ་ནི་ཧ་

ཅང་བསྔགས་འོས་པ་ཞིག་རེད། འོན་ཀྱང་། སྔོན་འགྲོའི་བྱིས་པའི་སློབ་གསོ་དང་། སློབ་གྲྭ་ཐོན་རྗེས་ཀྱི་གནས་སྟངས་གོ་སྒྲིག་བྱ་རྒྱུ། དེ་མིན་འཕེལ་རྒྱས་
དང་འབྲེལ་བའི་ལས་རིམ་གཞན་རྣམས་སྤྱི་ཚོགས་ལྟེ་གནས་སུ་སྤེལ་ན་སྤྱི་ཚོགས་རྒྱུན་གནས་དང་འཕེལ་རྒྱས་ཐུབ་པ་ཞིག་ཡོང་རྒྱུ་རེད། ང་ཚོས་ཇིའུ་མི་
རིགས་ཀྱི་སྤྱི་ཚོགས་ལྟེ་གནས་ཁག་ནས་མིག་དཔེ་ལེན་རྒྱུ་གལ་ཆེ། 


ཅ། བོད་ཀྱི་སྐད་ཡགི་དར་སྤེལ།


བོད་ཀྱི་སྐད་ཡིག་མེད་པར་བོད་ཀྱི་རིག་གཞུང་དང་ངོ་བོ་སྲུང་སྐྱོབ་བྱེད་ཟེར་བ་ནི་མི་སྲིད་པ་ཞིག་ཡིན། སྐད་ཡིག་དང་རིག་གཞུང་གཉིས་གཅིག་ཏུ་

འདྲེས་ཡོད། བོད་མིའི་སྒྲིག་འཛུགས་ཆོས་རིག་ལས་ཁུངས་ཀྱི་མིང་དེ་རིག་གཞུང་ལས་ཁུངས་སུ་བསྒྱུར་ནས་ལས་དོན་གཙོ་བོ་བོད་ཀྱི་སྐད་ཡིག་སྲུང་

སྐྱོབ་དང་དར་སྤེལ་བྱ་རྒྱུ་དེ་ཡིན་དགོས། དམིགས་ཡུལ་དང་པོ་དེར་བོད་པའི་བྱིས་པ་ཚང་མས་བོད་སྐད་ཤོད་ཐུབ་ཅིང་བོད་ཡིག་འབྲི་ཐུབ་པ་བཟོ་རྒྱུ་

དེ་ཡིན། དེ་བཞིན་ཕྱི་ཕྱོགས་ཀྱི་བོད་རིགས་འདུས་སྡོད་ཆེ་ས་གང་སར་གཟའ་འཇུག་བོད་ཡིག་འཛིན་གྲྭ་སོགས་འཛུགས་སྐྱོང་བྱ་རྒྱུ་དང་། རྒྱ་གར་དང་
བལ་ཡུལ་གྱི་བོད་སློབ་ཁག་མ་ཡིན་པའི་སློབ་གྲྭ་གཞན་དུ་ཞུགས་མཁན་གྱི་རང་རེའི་སློབ་ཕྲུག་ཚོའི་ཆེད་དུ་བོད་ཡིག་སློབ་ཁྲིད་ཀྱི་ལས་གཞི་འདྲ་མིན་

སྤེལ་རྒྱུ་གལ་ཆེ། 


བོད་མིའི་སྒྲིག་འཛུགས་རིག་གཞུང་ལས་ཁུངས་དང་ཤེས་རིག་ལས་ཁུངས་གཉིས་ཟུང་འབྲེལ་གྱིས་བོད་ཀྱི་སྐད་ཡིག་དར་སྤེལ་ཆེད་ལས་རིམ་དང་ལས་
འགུལ་འདྲ་མིན་གོ་སྒྲིག་གནང་སྟེ་གཙོ་བོ་བོད་པའི་སློབ་ཕྲུག་ཚོར་དམིགས་འབེན་བཟུང་ནས་རིམ་གྱིས་དམིགས་ཡུལ་གཉིས་པ་དང་གསུམ་པར་ཧི་མ་

ལ་ཡའི་རི་རྒྱུད་ཀྱི་མི་རྣམས་དང་མི་རིགས་གཞན་ལ་བོད་ཀྱི་སྐད་ཡིག་དར་སྤེལ་གཏོང་བར་ཤུགས་སྣོན་བརྒྱག་དགོས། 


 	 	 	 	 	 	 	 	 བོད་མིའི་མང་གཙོ་དང་འཛིན་སྐྱོང་ལམ་ལུགས་ལ་བསྐྱར་གཞིག་བྱེད་པ།29



དགུ། ཐོན་ཁོངས་སྔོག་འདོན།


ཕྱི་ལོ་ ༢༠༡༩ ལོར་བཀའ་ཤག་སྐབས་བཅོ་ལྔ་པས་ཨ་རིའི་གྲོས་ཚོགས་སུ་ཨ་རིའི་རོགས་དངུལ་གྱི་ཁྱབ་ཁོངས་འོག་སྐད་ཡིག་དར་སྤེལ་བྱ་རྒྱུ་སྣོན་
དགོས་པ་དང་རོགས་དངུལ་ཐོབ་ཡུལ་གྱི་ཁོངས་སུ་རྒྱ་བལ་འབྲུག་ཙམ་མིན་པར་ཕྱོགས་བཞུགས་བོད་མི་རྣམས་ཀྱང་ཚུད་དགོས་པའི་རེ་འདུན་ཤུགས་

ཆེར་བྱས་པས་དེའི་རྗེས་ཀྱི་ཕྱི་ལོ་ ༢༠༢༠ ལོའི་རྩིས་ལོར་ཨ་རི་གཞུང་གིས་འབྲེལ་ཡོད་ཡིག་ཆར་ཚིག་འབྲི་གལ་ཆེན་གཉིས་གསར་སྣོན་བྱས་ཡོད། དོ་
སྣང་བྱེད་མཁན་ཞིག་ཡིན་ན་ཕྱི་ལོ་ ༢༠༡༩ ལོའི་ཟླ་ ༩ པའི་ཨ་རིའི་གཞུང་གི་རྩིས་ལོ་དང་དེའི་གོང་ལ་ཚིག་འབྲི་དེ་དག་མེད་པ་ཤེས་ཐུབ། ཕྱི་ལོ་ 
༢༠༢༠ ལོ་བཟུང་ཨ་རིའི་གཞུང་གི་རྩིས་ལོའི་ནང་འདི་ལྟར་གསལ། 


[བཅའ་ཁྲིམས་འདིའི་"དཔལ་འབྱོར་རོགས་རམ་མ་དངུལ་"ཞེས་པའི་འགོ་བརྗོད་འོག་གཏན་འབེབས་བྱས་པའི་མ་དངུལ་ནས། ཨ་སྒོར་

______ལས་མི་ཉུང་བ་ཞིག་སྐྱབས་བཅོལ་དང་ཕྱོགས་བཞུགས་ (diaspora) བོད་མིའི་སྤྱི་ཚོགས་སུ་བོད་ཀྱི་རིག་གཞུང་དང་སྐད་ཡིག་དར་སྤེལ་
དང་སྲུང་སྐྱོབ་ཀྱི་ལས་གཞི་ཆེད་དང་། རྒྱ་གར་དང་བལ་ཡུལ་གྱི་བོད་མིའི་སྤྱི་ཚོགས་དང་བཙན་བྱོལ་བོད་མིའི་སྒྲིག་འཛུགས་ཀྱི་འཕེལ་རྒྱས་དང་སྲ་

བརྟན་དང་། དེ་བཞིན་སྤྱི་ཚོགས་དེ་དག་གི་མ་འོངས་བོད་ཀྱི་དབུ་ཁྲིད་མི་རབས་གསར་པ་རྣམས་ཀྱི་ཤེས་ཡོན་དང་འཕེལ་རྒྱས་ཆེད་གཏོང་དགོས།] 

རོགས་དངུལ་སྐོར་གྱི་ཡིག་ཆ་བསྐྱར་བཅོས་བྱས་པ་དེ་གལ་ཆེན་པོ་ཆགས་ཡོད། གང་ཡིན་ཟེར་ན་དེས་ཨ་རིའི་གཞུང་གི་ལས་ཁུངས་ USAID དང་ 
DRL ལྟ་བུར་གྲོས་ཚོགས་ཀྱི་དགོངས་གཞི་གང་ཡིན་པ་གསལ་སྟོན་བྱས་ཡོད། ཡིག་ཆ་གསར་པ་དེས་རྒྱ་བལ་འབྲུག་གསུམ་གྱི་ཕྱི་རོལ་དུ་གནས་པའི་
བོད་མི་ཚོར་ཕན་པའི་ལས་གཞི་ཁག་ལ་མ་དངུལ་གཏོང་རྒྱུའི་གོ་སྐབས་བསྐྲུན་ཡོད། དུས་དང་འཚམ་པའི་བོད་མིའི་སྒྲིག་འཛུགས་ 2.0 ཀྱིས་གལ་

ཆེའི་ལས་གཞི་ཁག་ལག་བསྟར་བྱེད་པར། ཕྱི་རྒྱལ་ནས་ཐོབ་པའི་ལོ་འཁོར་རོགས་དངུལ་གྱི་བརྒྱ་ཆ་ཉི་ཤུ་རྩ་ལྔ་ཡས་མས་ཤིག་རྒྱ་བལ་འབྲུག་གསུམ་གྱི་
ཕྱི་རོལ་དུ་གནས་པའི་བོད་མིའི་སྤྱི་ཚོགས་ལ་ཆེད་འཇོག་བྱེད་དགོས། 


ད་ལྟ་ཨ་རི་དང་ཁེ་ན་ཌ་ལྟ་བུའི་རྒྱལ་ཁབ་ཁག་གི་རོགས་དངུལ་དེ་དག་ཨ་རི་དང་ཁེ་ན་ཌའི་གཞུང་འབྲེལ་མ་ཡིན་པའི་ཚོགས་པ་བརྒྱུད་ནས་གནང་

བཞིན་ཡོད། བོད་མིའི་སྒྲིག་འཛུགས་ཀྱིས་རོགས་དངུལ་དེ་དག་གཞན་བརྒྱུད་མི་དགོས་པར་ཐད་ཀར་ལེན་ཐབས་གནང་རྒྱུ་གལ་ཆེ། ཨ་རིས་པེ་ལི་སི་

ཐན་སྲིད་གཞུང་ལ་རོགས་དངུལ་ཐད་ཀར་གནང་གི་ཡོད་པ་དང་། རོགས་དངུལ་དེ་ཨ་རིའི་གྲོས་ཚོགས་ཀྱིས་བཀའ་འཁྲོལ་གནང་བའི་ལོ་འཁོར་མ་

དངུལ་གྱི་དམིགས་བསལ་སྡེ་ཚན་ཞིག་ཏུ་འཁོད་ཡོད། བོད་མིའི་སྒྲིག་འཛུགས་ཀྱིས་ ༢༠༢༠ ལོའི་བོད་དོན་སྲིད་བྱུས་དང་རྒྱབ་སྐྱོར་གྱི་ཁྲིམས་ཡིག་གི་
དོན་ཚན་ ༣༤༦ པའི་"མ་དངུལ་བཀའ་འཁྲོལ་"ཞེས་པའི་ནང་ཚིག་བརྗོད་གསར་པ་སྣོན་རྒྱུར་བསྐུལ་ནས་ཐད་ཀར་རོགས་དངུལ་ཐོབ་ཐབས་ཀྱི་
ལམ་ཁ་ཞིག་བཙལ་རྒྱུ་གལ་ཆེ། ད་ཡོད་རོགས་དངུལ་ལེན་མཁན་གྱི་བར་གནས་ཚོགས་པ་འགས་བོད་མིའི་སྒྲིག་འཛུགས་ལ་སྤྲད་པའི་མ་དངུལ་གྱི་བརྒྱ་
ཆ་ ༧༥ ཙམ་ཉར་བཞིན་ཡོད་པས་རོགས་དངུལ་ཐད་ཀར་ལེབ་ཐབས་བྱུང་ན་མ་དངུལ་ཕོན་ཆེན་ཞིག་ཆུད་ཟོས་སུ་མི་འགྲོ་བ་བྱེད་ཐུབ། 

https://www.congress.gov/bill/118th-congress/senate-bill/2438/text


ད་ལྟའི་ཆར་བོད་མིའི་སྒྲིག་འཛུགས་ཀྱི་འགྲོ་གྲོན་མ་དངུལ་བརྒྱ་ཆ་ ༩.༡༡ ཙམ་ནང་ཁུལ་ནས་མཁོ་སྒྲུབ་བྱེད་བཞིན་ཡོད ་ཅིང་ལྷག་མའི་བརྒྱ་ཆ་ ༩༡ 44

ཙམ་ཕྱིའི་རྒྱལ་ཁབ་ཁག་གི་གཞུང་དང་རོགས་ཚོགས་ཁག་ནས་ཐོབ་བཞིན་ཡོད། གལ་ཏེ་ཕྱིའི་རོགས་དངུལ་ཆད་པ་ཡིན་ན་ད་ལྟའི་ལོ་འཁོར་འགྲོ་གྲོན་
ལྟར་སོང་ཚེ་བོད་མིའི་སྒྲིག་འཛུགས་ཀྱི་གསོག་འཇོག་མ་དངུལ་གྱིས་ལོ་གསུམ་ནས་བཞི་ཙམ་མ་གཏོགས་འདང་གི་མེད། 


དེང་གི་ཆར་བོད་མི་ཚོའི་དཔལ་འབྱོར་གྱི་གནས་བབ་ཇེ་བཟང་དུ་སོང་ནས་རང་གི་གཞུང་ལ་རྒྱབ་སྐྱོར་བྱ་རྒྱུའི་ནུས་པ་ཆེ་རུ་ཕྱིན་ཡོད་པར་བརྟེན། 
བཀའ་ཤག་སོ་སོས་བོད་མིའི་སྒྲིག་འཛུགས་ཀྱི་ལོ་འཁོར་སྔོན་རྩིས་ཀྱི་བརྒྱ་ཆ་ ༢༥ ཙམ་བོད་མིའི་སྤྱི་ཚོགས་ནས་བསྡུ་རུབ་ཐུབ་པའི་དམིགས་ཚད་

འཛིན་དགོས། འཛམ་གླིང་ཁྱོན་ཡོངས་སུ་བོད་མིའི་སྤྱི་མཐུན་ཚོགས་པ་ ༦༩ དང་། གཞིས་ཆགས་ ༤༤ ཡོད། སྤྱི་མཐུན་ཚོགས་པ་དང་གཞིས་
ཆགས་ཁག་དེ་དག་རེ་རེར་བོད་མིའི་སྒྲིག་འཛུགས་སུ་འཐབ་རྩོད་དང་འཕེལ་རྒྱས་ཀྱི་ལས་གཞི་ཁག་གི་ཆེད་དུ་རང་དབང་མ་དངུལ་   Freedom 

Fund འཇོག་ས་རེ་འཛུགས་དགོས་ཤིང་སྤྱི་མཐུན་ཚོགས་པ་དང་གཞིས་ཆགས་ཁག་སོ་སོས་རང་རང་གི་རྒྱ་ཁྱོན་དང་ནུས་པར་གཞིགས་ནས་ལོ་

འཁོར་མ་དངུལ་འབུལ་རྒྱུའི་ཉུང་མཐའི་ཚད་གཞི་ཞིག་འཇོག་རྒྱུ་གལ་ཆེ། ད་ནི་བོད་མིའི་སྒྲིག་འཛུགས་རང་རེའི་སྤྱི་ཚོགས་ལ་མཐུན་རྐྱེན་སྦྱོར་མཁན་

ཙམ་མིན་པར་བོད་མིའི་སྤྱི་ཚོགས་དང་མཉམ་ལས་བྱེད་མཁན་གྱི་སྒྲིག་འཛུགས་ཤིག་གི་ངོ་བོར་བསྒྱུར་རྒྱུའི་དུས་ལ་བབས་ཡོད། 


བཅུ། མཇུག་བསྡོམས།


ཕྱི་ལོ་ ༢༠༡༡ ལོའི་ཟླ་གསུམ་པའི་ནང་དུ་༧གོང་ས་མཆོག་གིས་སྲིད་ཀྱི་ཐུགས་འགན་མི་མང་གིས་བདམས་པའི་འགོ་ཁྲིད་ལ་ཐད་ཀར་རྩིས་སྤྲོད་གནང་
བ་ནས་བཟུང་༧རྒྱལ་མཆོག་ལྔ་པ་ཆེན་པོའི་དུས་ནས་དབུ་བརྙེས་པའི་དགའ་ལྡན་ཕོ་བྲང་གི་ལུགས་གཉིས་ཆོས་སྲིད་སྐྱོང་བའི་ལམ་ལུགས་མཇུག་

རྫོགས་ཏེ་བོད་ཀྱི་ཆབ་སྲིད་ཀྱི་རང་བཞིན་དེའང་མང་གཙོ་ཆ་ཚང་བའི་ལམ་ལ་ཕྱོགས་ཡོད། དེ་ནི་ལོ་རྒྱུས་རང་བཞིན་ལྡན་པའི་རྒྱལ་ཁ་ཞིག་ཡིན་ལ་རྒྱ་

ནག་གཞུང་ལ་སྤྲད་པའི་བརྡ་ལན་ཆེན་པོ་ཞིག་ཡིན། འོན་ཀྱང་། བཟང་ཕྱོགས་ཀྱི་འགྱུར་ལྡོག་དེ་དང་ལྷན་དུ་བོད་མིའི་མང་གཙོ་སྲ་བརྟན་དང་བཙན་

བྱོལ་བོད་མིའི་སྒྲིག་འཛུགས་རྒྱུན་གནས་ཀྱི་ཐད་ལ་དཀའ་ཉེན་མི་ཉུང་བ་གདོང་ལེན་བྱེད་དགོས་པའང་ཆགས་ཡོད། 


ད་ལྟའི་ཆར་བོད་མིའི་སྒྲིག་འཛུགས་ཀྱིས་དུས་རབས་གོང་མའི་ལོ་རབས་དྲུག་ཅུ་ནས་དགུ་བཅུའི་བར་གྱི་དུས་ཚོད་དང་རྩ་ནས་མི་འདྲ་བའི་ཁོར་ཡུག་

ཅིག་ཏུ་ལས་དོན་སྒྲུབ་བཞིན་ཡོད། དེང་གི་ཆར་བོད་ནས་སྐྱབས་བཅོལ་བ་གསར་དུ་འབྱོར་མཁན་རྫོགས་ལ་ཉེ་བ་དང་། རྒྱ་བལ་གཉིས་ནས་བོད་མི་

སྐྱབས་བཅོལ་བ་ཕོན་ཆེན་ནུབ་ཕྱོགས་སུ་སྤོས་དང་སྤོ་བཞིན་ཡོད། བོད་མི་མང་དག་ཅིག་གཞན་བརྟེན་གྱིས་འཚོ་བ་ལས་ཐར་ཏེ་རང་ཁ་རང་གསོ་ཐུབ་
པར་གྱུར་བ་བཅས་ཀྱི་འགྱུར་ལྡོག་ཆེན་པོ་གསུམ་བྱུང་ཡོད། དེ་བཞིན་བོད་མིའི་སྒྲིག་འཛུགས་དང་སྤྱི་ཚོགས་གཉིས་ཀྱིས་གནད་དོན་ཆེན་པོ་གསུམ་ལ་

གདོང་ལེན་དགོས་པའི་དུས་ལ་བབས་ཡོད་པ་སྟེ། ད་ལྟའི་རྒྱ་གཞུང་གིས་བོད་རྒྱའི་གྲོས་མོལ་མཚམས་བཅད་དེ་མི་རིགས་རྩ་མེད་གཏོང་བའི་སྲིད་ཇུས་
ལག་བསྟར་བྱེད་བཞིན་པ་དང་། ༧གོང་ས་མཆོག་གི་མ་འོངས་སྐུའི་ཡང་སྲིད་ཀྱི་གནད་དོན་གསལ་ཆ་མེད་པ། བཙན་བྱོལ་བོད་མིའི་སྤྱི་ཚོགས་ཁ་
འཐོར་དུ་འགྲོ་བཞིན་པ་བཅས་གནད་དོན་ཆེན་པོ་གསུམ་ལ་གདོང་ལེན་བྱེད་དགོས་པས་བོད་མིའི་སྒྲིག་འཛུགས་ལ་དུས་དང་མཐུན་པའི་བཅོས་སྒྱུར་

ཞིག་མ་ཐུབ་ཚེ་དཀའ་ཉེན་གདོང་ལེན་དང་གོ་སྐབས་དམ་འཛིན་བྱ་རྒྱུ་ཧ་ཅང་ཁག་པོ་ཆགས་ཡོད། 

༧གོང་ས་༧སྐྱབས་མགོན་ཏཱ་ལའི་བླ་མ་སྐུ་ཕྲེང་བཅུ་བཞི་པ་ཆེན་པོའི་མ་འོངས་ཡང་སྲིད་སྐོར་གྱི་གནད་དོན་ཐོག་ད་ལྟའི་བོད་མིའི་སྒྲིག་འཛུགས་ཀྱིས་

གཞན་གྱིས་ཅི་ཟེར་ལ་སྒུག་ནས་ཡ་ལན་སྤྲོད་པའི་ལངས་ཕྱོགས་ཤིག་བཟུང་བ་དེས་བོད་མི་ཚོར་གྱོང་གུན་ཆེན་པོ་བཟོ་སྲིད། རྒྱ་ནག་གཞུང་དང་དམར་

ཤོག་ཚོགས་པས་གནད་དོན་དེའི་ཐད་འཛིན་པའི་དམིགས་ཡུལ་གང་ཡིན་ཧ་གོ་དོན་གསལ་རེད། བོད་དང་བོད་མིའི་ངོ་བོའི་ཆེད་དུ་༧གོང་ས་༧ཏཱ་

ལའི་བླ་མའི་སྐུ་ཕྲེང་རྒྱུན་མཐུད་དུ་གནས་རྒྱུ་དེ་ཤིན་ཏུ་གལ་ཆེན་པོ་ཡིན། བོད་མི་ཚོ་དང་བོད་དོན་རྒྱབ་སྐྱོར་བ་ཚོས་༧པཎ་ཆེན་སྐུ་ཕྲེང་བཅུ་གཅིག་
པའི་གནས་སྟངས་ལྟར་༧པཎ་ཆེན་ངོ་མ་དང་རྒྱ་ནག་གཞུང་གིས་བསྐོ་བཞག་བྱས་པའི་༧པཎ་ཆེན་རྫུན་མ་གཉིས་ཀ་རྒྱ་གཞུང་གི་དབང་འོག་ཏུ་ཚུད་པ་

དང་། ཕྱི་ལོ་ ༡༩༩༥ ལོའི་ཟླ་ ༥ ཚེས་ ༡༧ ནས་༧པཎ་ཆེན་ངོ་མ་གར་སོང་ཆ་མེད་དུ་གྱུར་བ་ལྟ་བུའི་ཡིད་སྐྱོའི་གནས་ཚུལ་དེ་རིགས་བསྐྱར་ཟློས་མི་
ཡོང་བར་སྔོན་ནས་གྲ་སྒྲིག་དང་ཐབས་ཤེས་གང་ཡོད་བྱེད་དགོས། 


ད་ལྟའི་བཙན་བྱོལ་སྒྲིག་འཛུགས་དང་སྤྱི་ཚོགས་གཉིས་ཀྱི་གནས་བབ་ལ་བསྟུན་ནས་བོད་བརྒྱུད་ནང་བསྟན་གྱི་ཁྱད་ཆོས་ལྡན་ཞིང་སྣ་འདུས་འཛིན་སྐྱོང་

ལམ་ལུགས་ཅན་གྱི་མང་གཙོ་ཞིག་ལག་བསྟར་བྱེད་གལ་ཆེ། བོད་མིའི་མང་གཙོ་དང་སྒྲིག་འཛུགས་རྒྱུན་སྐྱོང་བྱེད་པར་གཞན་ལས་ལྷག་པའི་ནུས་པ་

ལྡན་པའི་མང་གཙོའི་ཀ་བ་གལ་ཆེན་བོད་མི་མང་སྤྱི་འཐུས་ལྷན་ཚོགས་ཀྱི་གྲུབ་ཆ་དང་ལས་འགན་ལ་བཅོས་སྒྱུར་གཏོང་རྒྱུ་དང་། བོད་མི་ཡོངས་ཀྱི་
མངོན་འདོད་མཚོན་པའི་བོད་མིའི་སྒྲིག་འཛུགས་ལ་དུས་དང་འཚམ་པའི་བཅོས་སྒྱུར་བྱས་ཏེ་རྒྱལ་སྤྱིའི་རང་བཞིན་ཅན་གྱི་ངོ་བོ་བསྒྱུར་ཐོག་འཛིན་སྐྱོང་
གི་ལས་དོན་ཙམ་ལས་འཐབ་རྩོད་ལས་འགུལ་གྱི་ཐོག་ཏུ་ནུས་པ་མང་བ་འདོན་དགོས་པ་མ་ཟད་རྒྱ་བལ་འབྲུག་གསུམ་དང་ཕྱི་རྒྱལ་ཡུལ་གྲུ་ཁག་ཏུ་

གནས་པའི་བོད་མི་ཚོ་གོང་བུ་གཅིག་ཏུ་སྒྲིལ་ཐུབ་མཁན་ཞིག་ཏུ་སྒྱུར་ཐབས་བྱེད་དགོས། 


མཐའ་དོན། དབུས་བོད་མིའི་སྒྲིག་འཛུགས་དེ་ཉིད་བཙན་བྱོལ་བོད་མིའི་སྤྱི་ཚོགས་ཀྱི་ལྟོ་རྒྱབ་བསྐྲུན་མཁན་ཞིག་མིན་པར་བོད་རིགས་སྤྱི་མཐུན་ཚོགས་
པ་ཁག་དང་མཉམ་འབྲེལ་བྱེད་མཁན་ཞིག་ཏུ་བསྒྱུར་ཏེ་བོད་མིའི་སྒྲིག་འཛུགས་ལ་སྤྱི་མཐུན་ཚོགས་པ་ཁག་ནས་མི་ཤུགས་དང་དཔལ་འབྱོར་གཉིས་

ཀའི་ཐད་ནས་རོགས་རམ་ངེས་ཅན་ཞིག་རྒྱག་ཐུབ་པ་བྱེད་དགོས། 


༧གོང་ས་མཆོག་གིས་ཕྱི་ལོ་ ༡༩༨༨ ལོའི་གསུམ་བཅུའི་དུས་དྲན་གྱི་གསུང་འཕྲིན་ནང་། "ངས་ཐེངས་མང་པོར་བཤད་ཟིན་པ་ལྟར། ཏཱ་ལའི་བླ་མའི་
སྒྲིག་འཛུགས་མུ་མཐུད་གནས་དང་མི་གནས་མི་མང་གིས་ཐག་གཅོད་བྱེད་དགོས་པ་ཞིག་རེད།" “བརྒྱད་ཅུ་གྱ་གྲངས་ནང་ནས་བཟུང་ངས་བཀའ་ཤག་
དང་། བོད་མི་མང་སྤྱི་འཐུས་ལྷན་ཚོགས། མང་ཚོགས་བཅས་ལ་ཡང་ཡང་ཞུས་པ་བཞིན། ཚང་མས་ཏཱ་ལའི་བླ་མ་མེད་པ་ལྟ་བུའི་ཐོག་ནས་འཛིན་སྐྱོང་
དང་བདེ་དོན་གྱི་འགན་ཡོངས་རྫོགས་འཁུར་དགོས་"ཞེས་གསུངས་ཡོད། 


ད་ནི་བོད་མི་ཚོས་དངོས་གནས་"འགན་ཡོངས་རྫོགས་"ཁུར་དགོས་པའི་དུས་ལ་བབས་པ་ཡིན།

བཅུ་གཅགི གྲངས་ཆ། APPENDIX


A. TIBETAN COMMUNITY ASSOCIATIONS OUTSIDE SOUTH ASIA


(Note: Most of the Associations are registered as local nonprofit organizations and are closely affiliated with the Office of Tibet in their 
region. The board and officers of these organizations are elected directly by community members. The Associations collect annual CTA 
Green Book dues and serve as local election officers and polling stations during CTA Sikyong and parliamentary elections.) 

A. Asia 23. Tibetan Association of Belleville 46. Tibetan Association of Austin, TX

1. Tibetan community in Mongolia 24. Tibetan Association of British Columbia 47. Tibetan Association of Charlottesville

2. Tibetan community in Japan 25. Tibetan Association of Montreal 48. Tibetan Association of Chicago, IL

3. Tibetan community in Singapore D. Europe 49. Tibetan Association of Boston, MA

4. Tibetan community in Taiwan 26. Tibetan Community in Austria 50. Tibetan Association of Colorado, CA

5. Tibetan community in South Korea 27. Tibetan Community in Belgium 51. Tibetan Association of Connecticut, CT

B. Australia and New Zealand 28. Tibetan Association in Czech 52. Tibetan Association of Florida, FL

6. ACT Tibetan Community 29. Tibetan Community in Denmark 53. Tibetan Association of Idaho, ID

7. Tibetan Community of Newcastle, NSW 30. Tibetan Community in France 54. Tibetan Association of Ithaca, NY

8. Tibetan Community of Australia (NSW) 31. Tibetan Community in Germany 55. Tibetan Association of Maine, ME

9. Tibetan Community of SA, Adelaide 32. Tibetan Community in Ireland 56. Tibetan Association of Michigan, MI

10. South Coast Tibetan Community 33. Tibetan Community in Italy 57. Tibetan Association of Minnesota, MN

11. Queensland Tibetan Community 34. Tibetan Community in Netherlands 58. Tibetan Association of Montana, MT

12. Tasmanian Tibetan Community 35. Tibetan Community in Norway 59. Tibetan Community of New York & New 
Jersey, NY

13. Western Australia (WA) Tibetan 
Community

36. Tibetan Community in Poland 60. Tibetan Association of North Carolina

14. Tibetan Community of Victoria 37. Tibetan Community in Spain 61. Tibetan Association of Kentucky, Indiana 
and Ohio

15. Wagga Wagga Tibetan Community 38. Tibetan Community in Sweden 62. Tibetan Association of Northern 
California

16. Auckland Tibetan Community 39. Tibetan Community in Switzerland & 
Liechtenstein

63. Tibetan Association of Philadelphia, PA

17. Tibetan Community of Whangarei 40. Tibetan Community UK 64. Tibetan Association of Santa Fe, NM

18. Tibetan Community of Christchurch E. United States 65. Tibetan Association of Southern 
California

19. Tibetan Community of Dunedin 41. Capital Area Tibetan Association, DC 66. Tibetan Association of Utah, UT

C. Canada 42. North West Tibetan Cultural Association 67. Tibetan Association of Vermont, VT

20. Tibetan Association of Alberta 43. Regional Tibetan Association MA, 68. Tibetan Association of Washington State

21. Tibetan Association of Toronto 44. Tibetan Association of Alburquerque, NM 69. Tibetan Association of Wisconsin

22. Tibetan Association of Victoria Island 45. Tibetan Association of Atlanta, GA

B. INTERNATIONAL NON PROFIT REGULATIONS AND RESOURCES


The International Center for Not-for-profit Law (ICNL), based in the United States, is an important resource


1. JAPAN https://cof.org/country-notes/nonprofit-law-japan

2. TAIWAN https://taiwanngo.tw/Post/79996

3. AUSTRALIA  https://www.acnc.gov.au/

4. NEW ZEALAND https://www.charities.govt.nz/

5. CANADA https://www.canada.ca/en/services/taxes/
charities.html

6. AUSTRIA https://www.oesterreich.gv.at/en/themen/
reisen_und_freizeit/vereine/Seite.220300.html

7. BELGIUM https://justice.belgium.be/fr

8. CZECH REPUBLIC https://cof.org/country-notes/nonprofit-law-czech-
republic

9. DENMARK https://erhvervsstyrelsen.dk/

10. FRANCE https://www.service-public.fr/particuliers/vosdroits/
F1119

11. GERMANY https://www.bzst.de/EN/Businesses/Non-Profit/
non_profit_node.html

12. IRELAND https://www.charitiesregulator.ie/en

13. ITALY https://servizi.lavoro.gov.it/runts/it-it/Scopri-il-
RUNTS

14. THE NETHERLANDS https://cbf.nl/

15. NORWAY The Norwegian Tax Administration

16. POLAND https://cof.org/country-notes/nonprofit-law-poland

17. SPAIN Spanish Ground Rules of Associations

18. SWEDEN Skatteverket.se

19. SWITZERLAND Setting Up an Association in Switzerland

20. UNITED KINGOM https://www.gov.uk/set-up-a-charity

21. UNITED STATES https://www.irs.gov/forms-pubs/about-form-1023

https://www.skatteetaten.no/en/business-and-organisation/reporting-and-industries/industries-special-regulations/voluntary-and-non-profit-organisations/
https://cof.org/country-notes/nonprofit-law-poland
https://www.interior.gob.es/opencms/pdf/archivos-y-documentacion/documentacion-y-publicaciones/publicaciones-descargables/asociaciones/Spanish_Ground_Rules_of_Associations_126200398_web.pdf
https://skatteverket.se/servicelankar/otherlanguages/inenglishengelska/businessesandemployers/nonprofitassociations.4.569165a01749e7ae7891106.html#:~:text=You%20apply%20for%20a%20company,is%20printed%20on%20the%20form.
https://www.kmu.admin.ch/kmu/en/home/concrete-know-how/setting-up-sme/starting-business/choosing-legal-structure/associations.html
https://www.gov.uk/set-up-a-charity
https://www.irs.gov/forms-pubs/about-form-1023

